Ìîíãîë Óëñûí Èõ Õóðëûí 2010 îíû íàìðûí ýýëæèò ÷óóëãàíû Áàéãàëü îð÷èí, õ¿íñ, õºäºº àæ àõóéí áàéíãûí õîðîîíû 2010 îíû 11 ä¿ãýýð ñàðûí 09-íèé ºäºð /Ìÿãìàð ãàðèã/-èéí õóðàëäààí 10 öàã 20 ìèíóòàä Òºðèéí îðäíû “À” òàíõèìä ýõëýâ.

Áàéíãûí õîðîîíû äàðãà, Óëñûí Èõ Õóðëûí ãèø¿¿í Á.Áàòáàÿð èðö, õýëýëöýõ àñóóäëûí äàðààëëûã òàíèëöóóëæ, õóðàëäààíûã äàðãàëàâ.



Õóðàëäààíä èðâýë çîõèõ 20 ãèø¿¿íýýñ 15 ãèø¿¿í èðæ, 75.0 õóâèéí èðöòýé áàéâ. ¯¿íä:


×ºëººòýé: Ï.Àëòàíãýðýë, Ý.Áàò-¯¿ë, Ö.Öýíãýë. 


Òàñàëñàí: Õ.Áàäåëõàí, Ë.Ã¿íäàëàé.

Íýã. “Ìîíãîë ìàë” ¿íäýñíèé õºòºëáºðèéí õýðýãæèëò, 2011 îíä óã õºòºëáºðèéã õýðýãæ¿¿ëýõýýð òºëºâëºñºí àæèë, òºñºâ ñàíõ¿¿ãèéí òàëààð Õ¿íñ, õºäºº àæ àõóé, õºíãºí ¿éëäâýðèéí ñàéäûí ìýäýýëýë /¿ðãýëæë¿¿ëýí ñîíñîõ/

Õýëýëöýæ áóé àñóóäàëòàé õîëáîãäóóëàí Õ¿íñ, õºäºº àæ àõóé, õºíãºí ¿éëäâýðèéí äýä ñàéä Õ.Çîëæàðãàë, ìºí ÿàìíû Òºðèéí íàðèéí áè÷ãèéí äàðãà Ò.Ãàíòóëãà, Ñàíãèéí ÿàìíû Òºðèéí íàðèéí áè÷ãèéí äàðãà Ä.Áàòòºð, ÕÕÀÀÕ¯ß-íû Ñòðàòåãè òºëºâëºëò, áîäëîãûí ãàçðûí äàðãà Ë.×îé-Èø, Õºíãºí ¿éëäâýðèéí áîäëîãûí õýðýãæèëòèéã çîõèöóóëàõ ãàçðûí äàðãà Ä.Áàäàð÷, Óëñûí ìàë ýìíýëýã, ¿ðæëèéí ãàçðûí äàðãà Ï.Äàìäèíäîðæ, Ñàíãèéí ÿàìíû Çàðëàãûí õýëòñèéí ìýðãýæèëòýí Î.Õóÿãöîãò, ÓÈÕ-ûí Áàéãàëü îð÷èí, õ¿íñ, õºäºº àæ àõóéí áàéíãûí õîðîîíû çºâëºõ Ä.Ìÿãìàðñ¿ðýí, ðåôåðåíò Á.Ìÿõäàäàã, Á.Áàÿðìàà íàð áàéëöàâ.

Ìýäýýëýëòýé õîëáîãäóóëàí ÓÈÕ-ûí ãèø¿¿í Ö.Ñýäâàí÷èã, Á.Áàòáàÿð, Ð.Áóä, Í.Ãàíáÿìáà, Ä.Òýðáèøäàãâà, Ð.Ðàø íàðûí àñóóñàí àñóóëòàä Õ¿íñ, õºäºº àæ àõóé, õºíãºí ¿éëäâýðèéí äýä ñàéä Õ.Çîëæàðãàë, ìºí ÿàìíû Òºðèéí íàðèéí áè÷ãèéí äàðãà Ò.Ãàíòóëãà, Ñàíãèéí ÿàìíû Òºðèéí íàðèéí áè÷ãèéí äàðãà Ä.Áàòòºð íàð õàðèóëæ, òàéëáàð õèéâ.

ÓÈÕ-ûí ãèø¿¿í Ä.Áàëäàí-Î÷èð, Ä.Ýíõáàò, Ä.Òýðáèøäàãâà, Æ.Ýíõáàÿð, Ã.Áàÿðñàéõàí, Ö.Ñýäâàí÷èã, Í.Ãàíáÿìáà íàð ñàíàë õýëýâ. 

Мэдээллийã 12 öàã 30 ìèíóòàä сонсож äóóñàâ.

Õî¸ð. Áàéãàëèéí óðãàìëûí òóõàé õóóëüä íýìýëò, ººð÷ëºëò îðóóëàõ òóõàé, Áàéãàëèéí óðãàìàë àøèãëàñíû òºëáºðèéí òóõàé õóóëüä ººð÷ëºëò îðóóëàõ òóõàé õóóëèéí òºñë¿¿ä /õýëýëöýõ ýñýõ/

Õýëýëöýæ áóé àñóóäàëòàé õîëáîãäóóëàí Áàéãàëü îð÷èí, àÿëàë æóóë÷ëàëûí ñàéä Ë.Ãàíñ¿õ, ìºí ÿàìíû Òîãòâîðòîé õºãæèë, ñòðàòåãè òºëºâëºëòèéí ãàçðûí äàðãà Ö.Áàíçðàã÷, àõëàõ ìýðãýæèëòýí Á.Äîðæãîòîâ, ìýðãýæèëòýí Ï.Áóì÷èíæàâ, ÓÈÕ-ûí Áàéãàëü îð÷èí, õ¿íñ, õºäºº àæ àõóéí áàéíãûí õîðîîíû çºâëºõ Ä.Ìÿãìàðñ¿ðýí, ðåôåðåíò Á.Áàÿðìàà íàð áàéëöàâ.

Õóóëèéí òºñë¿¿äèéí òàëààðõ òºñºë ñàíàà÷ëàã÷èéí èëòãýëèéã Áàéãàëü îð÷èí, àÿëàë æóóë÷ëàëûí ñàéä Ë.Ãàíñ¿õ òàíèëöóóëàâ.

Òàíèëöóóëãàòàé õîëáîãäóóëàí ÓÈÕ-ûí ãèø¿¿í Í.Ãàíáÿìáà, Ã.Áàòõ¿¿, Ã.Áàÿðñàéõàí, Ä.Ýíõáàò íàðûí àñóóñàí àñóóëòàä Áàéãàëü îð÷èí, àÿëàë æóóë÷ëàëûí ñàéä Ë.Ãàíñ¿õ, àæëûí õýñãýýñ Ö.Áàíçðàã÷ íàð õàðèóëæ, òàéëáàð õèéâ.

ÓÈÕ-ûí ãèø¿¿äýýñ ñàíàë ãàðààã¿é áîëíî. 

Á.Áàòáàÿð: Áàéãàëèéí óðãàìëûí òóõàé õóóëüä íýìýëò, ººð÷ëºëò îðóóëàõ òóõàé, Áàéãàëèéí óðãàìàë àøèãëàñíû òºëáºðèéí òóõàé õóóëüä ººð÷ëºëò îðóóëàõ òóõàé õóóëèéí òºñë¿¿äèéã õýëýëöüå ãýñýí ñàíàëûã äýìæèæ áàéãàà ãèø¿¿ä ãàðàà ºðãºíº ¿¿.

Çºâøººðñºí

15

Òàòãàëçñàí

 0

Á¿ãä


15

Ãèø¿¿äèéí îëîíõèéí ñàíàëààð äýìæèãäëýý.
Áàéíãûí õîðîîíîîñ ãàðàõ ñàíàë, ä¿ãíýëòèéã ÓÈÕ-ûí ãèø¿¿í Ã.Áàÿðñàéõàí ÓÈÕ-ûí ÷óóëãàíû íýãäñýí õóðàëäààíä òàíèëöóóëàõààð òîãòîâ. 

Õóðàëäààí 13 öàã 00 ìèíóòàä ºíäºðëºâ.

Òýìäýãëýëòýé òàíèëöñàí:

ÁÀÉÃÀËÜ ÎÐ×ÈÍ, Õ¯ÍÑ, 

ÕªÄªª ÀÆ ÀÕÓÉÍ ÁÀÉÍÃÛÍ

ÕÎÐÎÎÍÛ ÄÀÐÃÀ






Á.ÁÀÒÁÀßÐ


Òýìäýãëýë õºòºëñºí:

ÕÓÐÀËÄÀÀÍÛ ÒÝÌÄÝÃËÝË

Á.ÍÀÐÀÍÒÓßÀ
ÌÎÍÃÎË ÓËÑÛÍ ÈÕ ÕÓÐËÛÍ 2010 ÎÍÛ ÍÀÌÐÛÍ ÝÝËÆÈÒ

×ÓÓËÃÀÍÛ ÁÀÉÃÀËÜ ÎÐ×ÈÍ, Õ¯ÍÑ, ÕªÄªª ÀÆ ÀÕÓÉÍ ÁÀÉÍÃÛÍ

ÕÎÐÎÎÍÛ 2010 ÎÍÛ 11 ÄҮÃЭЭÐ ÑÀÐÛÍ 09-ÍÈÉ ªÄªÐ /ÌßÃÌÀÐ 

ÃÀÐÈÃ/-ÈÉÍ ÕÓÐÀËÄÀÀÍÛ ÄÝËÃÝÐÝÍÃ¯É ÒÝÌÄÝÃËÝË

Хуралдаан 10 цаг 20 минутад эхлэв.


Б.Батбаяр: Энэ өглөөний амгаланг айлтгая. Өнөөдөр УИХ-ын Байгаль орчин, хүнс, хөдөө аж ахуйн байнгын хорооны 2010 оны 11 сарын 09-ний өдрийн хуралдааныг явуулах ирц бүрдсэн байна. Одоогоор 11 гишүүн ирсэн байна. Мөн Р.Буд гишүүн ирцэнд бүртгээрэй гэсэн хүсэлт тавьсан байгаа. Ингээд ирц бүрдсэн учраас өнөөдрийн хуралдааныг эхэлье. 

Өнөөдрийн хуралдаанаар хоёр асуудал хэлэлцэнэ. Монгол мал үндэсний хөтөлбөрийн хэрэгжилт, 2011 онд уг хөтөлбөрийг хэрэгжүүлэхээр төлөвлөсөн ажил, төсөв санхүүгийн талаар Хүнс, хөдөө аж ахуй, хөнгөн үйлдвэрлэлийн мэдээллийг үргэлжлүүлэн сонсох ёстой. Энд мэдээллийг бол Хүнс, хөдөө аж ахуй, хөнгөн үйлдвэрлэлийн дэд сайд танилцуулна. 

Одоо бол хурлын дарааллын дагуу асуулт үргэлжлэн явагдана. Түрүүчийн хурлаар асуултаа Сангийн яамны болон Хүнс, хөдөө аж ахуйн холбогдох ажилтнуудаас сонсохоор ингээд хойшлуулаад, ингээд үргэлжлүүлэн асуулт асууна. Одоо бол Сэдванчиг гишүүн асууна. Асуултаа. 
Би ирсэн хүмүүсээ танилцуулъя. Хөдөө аж ахуйн яамнаас Золжаргал сайд байна. Хүнс, хөдөө аж ахуй, хөнгөн үйлдвэрлэлийн дэд сайд. Т.Гантулга – Хүнс, хөдөө аж ахуй, хөнгөн үйлдвэрлэлийн яамны Төрийн нарийн бичгийн дарга, Л.Чой-Иш – ХХААХҮЯ-ны Стратегийн төлөвлөлт, бодлогын газрын дарга, Цогбадрах – ХХААХҮЯ-ны Санхүү, хөрөнгө оруулалтын хэлтсийн дарга, Д.Тамир – ХХААХҮЯ-ны Санхүү, хөрөнгө оруулалтын хэлтсийн ахлах мэргэжилтэн. Сангийн яамнаас мөн хүмүүс ирсэн байна. Д.Баттөр – Сангийн яамны Төрийн нарийн бичгийн дарга, Хуягцогт – Зарлагын хэлтсийн мэргэжилтэн, Батгэрэл – Хөрөнгө оруулалтын хэлтсийн дарга ийм бүрэлдэхүүнтэй энэ хурал хуралдаж байна. Ингээд Ц.Сэдванчиг гишүүнээс асуултаа асууж эхэлье. 

Ц.Сэдванчиг: Баярлалаа. Энэ Монгол мал хөтөлбөрийг мордохын хазгай болгочихгүй шиг үр дүнтэй аваад явъя гэсэн бодол байгаа юм. Санаачлагч нэг гишүүний хувьд. Тэгээд гараа сайн бол бариа сайн гэж үг байдаг. Уг нь гарааг нь гайгүй эхлүүлбэл явчих болов уу гэж бодсон. Өнгөрсөн хуралдаанаас харж байхад энэ ажил хариуцсан хүмүүсийн тайлбарыг сонсож байхад гараа жаахан муухан байгаа юм болов уу гэсэн ийм сэтгэгдэл төрөөд байгаа юм. Тэгээд хөтөлбөртэй холбогдуулан хэд хэдэн зүйл тодруулъя гэж бодож байна. 

Монгол мал хөтөлбөрт нэг ийм чухал санаа бий. Сум, баг, аймаг бүрт өвс, тэжээлийн нөөц фонд бий болгоно. Энийг яаж бүрдүүлэх вэ гэхээр иргэдийн санаачилгаар. Иргэдээр нь бэлтгүүлээд, тэднийг урамшуулах, дэмжих хэлбэрээр нөөц бүрдүүлнэ гэсэн ийм чухал заалт байгаа. Тэгээд энэ зун бол хаяагүй зун сайхан болсон. Малчид, иргэд бол боломжийн өвс, тэжээл хадлан авсан юм шиг байгаа юм. Энийг зохион байгуулалтад оруулж, тэр санаачилгыг дэмжиж, энэ сум бүхэнд өвс, тэжээлийн нөөц бүрдүүлсэн юм байна уу? 
Өнгөрсөн оны зудны сургамж бидэнд их сургамж өгсөн шүү дээ. Өнгөрсөн оны зуд. Тэгээд ниргэсэн хойно нь хашгирав гэгчээр зуд болсон хойно баахан хөрөнгө зардаг, тэгээд үр дүн гардаггүй ийм зүйл болдог шүү дээ. Тэгээд үүнээс ийм аргаасаа татгалзъя. Ерөөсөө урьдчилаад сум, баг бүрт нөөц бүрдүүлье гэсэн ийм зорилгоор энэ санаа хөтөлбөрт орсон байгаа. Энэ төлөвлөгөөний биелэлт ямар байна вэ? Энэ дээр нэг хариулт өгөөч. 

Өмнөх хуралдаан дээр энэ хөтөлбөр ерөөсөө сайн явахгүй байгаа нь Сангийн яамтай холбоотой юм шиг тайлбар хэлээд байгаа. Сангийн яамны нөхөд өнөөдөр ирсэн шиг байна. Мөнгө төгрөгийг их саатуулдаг, хүнд сурталтай, төсөв мөнгө хасдаг гэсэн ийм тайлбар хэлээд байгаа. Энэ дээр Сангийн яамны энэ ажил хариуцсан нөхөд нэг тодорхой хариулт өгөх нь зөв байх. Энэ оны төсөвт бол 9.5 тэрбум төгрөг тавьж өгсөн. Энэ гүйцэтгэлээс нь харж байхад ерөнхийдөө янз янзын зүйлд зориулаад дууссан юм шиг байгаа юм. Шүлхий, зуд, малжуулах гээд. Ямар ч байсан янз янзын зориулалтаар нь бус гэж хэлж болмоор энэ ингээд зарцуулаад дууссан юм шиг байгаа юм. 

Тэгэхээр энэ дээр нэмэгдэл тайлбар авмаар байна. Шүлхийтэй холбоотой ганц, хоёр тодруулмаар байна. Шүлхий яагаад ингээд тараав аа? Энэ голомт нь хаанаас, юунаас үүсэлтэй юм бэ? Тэгээд энийг тараасныхаа төлөө гэдэг юм уу, энэ ажил хариуцсан хүмүүст хариуцлагын асуудал ярьсан юм байна уу? Энэ шат шатны төрийн байгууллагын ажил хариуцсан хүн гэж байх ёстой. Хангалттай орон тоо, цалин аваад явж байгаа хүмүүс байгаа. Төрийн албан хаагч нар. Тэгэхээр энийг хариуцлага тооцсон, ажлын хариуцлага ярьсан, ярьж байгаа юм байна уу? 

Тэгээд өнөөдрийн байдлаар энэ танилцуулга дотор байна лээ. 23 мянган толгой мал устгасан гэж. Энэ чинь замбараагүй их тоо шүү дээ. Энийг одоо үнийн дүнгээр илэрхийлэх юм бол ямар хэмжээний үнийн дүнтэй баялаг мөнгө болох юм бэ? Энийг нэг хэлж өгөөч. 

Дээрээс нь 23 мянган толгой малаа устгуулсан хэдэн айл өрх, гэр бүл малгүй болоод байгаа юм? Тэгээд энд нөхөн төлбөрийн асуудал ярьсан юм уу гэж ойлгосон. Засгийн газрын нөөц сангаас тодорхой хэмжээнд эх үүсвэр гаргасан юм байна гэж ойлгосон. Энэ дээр ямар хэмжээний мөнгө төгрөг гаргаж өгч шийдсэн юм бэ? Харж үзсэн юм бэ гэдэг юм уу? 

Төгсгөлд нь нэг асуулт байна. Өнгөрсөн хуралдаанаас харж байхад сурталчилгааны зардал маш өндөр байдаг. Энэ телевиз, радиод их хэмжээний мөнгө төлөөд, ер нь бараг их мөнгөө зарцуулсан гэсэн тайлбар хэлээд байсан. Сауле сайд. Тэгэхээр энэ олон нийтийн радио телевиз гэж байгаа. Төсвөөр санхүүждэг. Энэ мэдээллийн хэрэгслээр дамжуулж, үнэ өртөггүй, үнэ өртөг зайлшгүй төлөх шаардлага байдаг юм гэхэд энэ мөнгө хөөсөн арилжааны телевизүүдээс арай доогуур тарифаар тохироод, сурталчилгаа хийж болдоггүй юм уу? Дэд сайдын тайлбарласнаар бол ер нь маш өндөр төлбөр нэхдэг. Энд хамаг мөнгө төгрөгөө зарцуулж байгаа гэсэн тайлбар хэлээд байсан. Юуны төлөө энэ олон нийтийн телевиз төсвөөс дэмжлэг аваад явж байдаг ийм мэдээллийн хэрэгсэл байгаа юм бэ? Ингээд харж байхад хувийн компанийн бараа, бүтээгдэхүүн янз янзын юмыг сурталчлаад байх юм байна шүү дээ. Энэ олон нийтийн телевиз чинь. Хуулиар бол уг нь хориотой л зүйл. Тэр хувийн компанийн сурталчилгаа хийж орлого олж байхаар та нарын энэ төрийн бодлогыг сурталчлаад, энийг чинь дэмжээд явж болдоггүй юм уу? Энэ дээр та нар гэрээ байгуулаад үр дүнтэй ажиллаж болдоггүй юм уу? 
Б.Батбаяр: Хэн хариулах вэ? Х.Золжаргал сайд 

Х.Золжаргал: Сум, баг, аймаг бүрт өвс, тэжээлийн нөөц бэлтгэх асуудлыг асуулаа. Энэ жил бол Хүнс, хөдөө аж ахуй, хөнгөн үйлдвэрийн яамнаас хадлан тэжээл бэлтгэх уралдаан зарлаад, орон даяар энэ уралдааныг зарласан. Энэ жил манай сум болон орон нутагт өвс, тэжээл маш сайн бэлтгэгдсэн. Ер нь төлөвлөж байсан хэмжээнээс 58 мянган тонн өвс, тэжээлийг илүү бэлтгэсэн тийм дүн гарсан байгаа. Тэгэхээр яг Сэдванчиг гишүүний асууж байгаагаар бид энэ иргэдийн хадлан тэжээл бэлтгэх санаачилгыг дэмжиж, энэ ажлыг энэ жил өмнөх жилүүдтэй харьцуулахад нэлээн сайн зохион байгуулсан. 
Шүлхийтэй холбоотой асуудлаар 2010 оны 4 сард Дорнод аймгийн Халх голын тэнд Матад суманд анх шүлхий гарсан. Тэрнээс хойш ингээд энэ шүлхий дэлгэрээд яваад байгаа. 23 мянган малын устгал Засгийн газрын хуралдаанаас нөхөн төлбөрт 2.1 тэрбум төгрөг баталсан. Юуны хувьд ер нь шүлхийтэй бас ингээд тэмцэхэд бид нар ямар тохиолдолд орон нутаг нь хариуцах вэ? Ямар тохиолдолд улсын онцгой байдал хариуцах вэ гэдэг энэ журамдаа бид бас өөрчлөлт оруулах шаардлагатай байна гэдэг тийм юу бол энэ удаагийн шүлхий дээр гарч ирж байна. Сурталчилгааны зардлын асуудлыг үүний түрүүн бас юу яригдсаныг сайн мэдэхгүй байна. Гантулга дарга тэр телевизийн сурталчилгаа, олон нийтийн юун дээр ямар зардал гарсан, ямар асуудал байгаа гэдгийг нь хэлчих үү? 
Т.Гантулга: Тэр Сэдванчиг гишүүний эхний асуулт дээр жаахан нэмэлт хийе гэж бодож байна. Монгол мал хөтөлбөрийн 3.4.1-д бол бэлчээрийн менежментийг сайжруулах гээд бүхэл бүтэн бүлэг байгаа. Энэ дотор аймаг, сум бүрт цаг агаарын нөхцөл хүндэрсэн үед ашиглах зориулалт бүхий өвс, тэжээлийн нөөцийн сан бий болгоно гэж байгаа юм. Энийг үндсэн чиглэлд 2.8 тэрбум төгрөг байгаа боловч бид нар 1.3 тэрбум төгрөгийн төсөв хийж, Сангийн яаманд хуулийн хүрээнд өргөн барьсан. Харамсалтай нь УИХ-ын одоогийн өргөн баригдсан байгаа төсвүүд дээр энэ зардал бол суугаагүй хасагдсан байгаа. Дээр нь энэ Монгол мал хөтөлбөрийг 2010 онд хэрэгжүүлэхтэй холбоотой 9.5 тэрбум төгрөг дотор энэ сургалт, сурталчилгааны асуудлыг ярьж байгаа юм. Энэ сурталчилгааны асуудал дээр өнгөрсөн хуралдаанд би тодорхой хариулт уг нь өгсөн. 

Өөрөөр хэлбэл, Монгол мал хөтөлбөр, Төрөөс малчдын талаар баримтлах бодлогын бичиг баримтууд, энийг хэрэгжүүлэх төлөвлөгөөг ядаж малчин өрх болгонд хүргэнэ гэвэл 171 мянга, мал бүхий иргэдээ оруулъя гэвэл 230, дээр нь баг, сум, аймгийн түвшингийн энэ мал аж ахуйн асуудал хариуцсан орон нутгийн удирдлагууд хүргэж өгөх юм бол 250, 260 мянган ширхэг тийм боршур хэрэгтэй байгаа юм. Тэгээд энийг хэвлүүлэх зардлыг бид нар тодорхой хэмжээгээр тусгасан. Дээр нь мэдээж ганцхан Монголын үндэсний радио телевиз биш, бусад радио телевиз, сонингуудаар ямар нэгэн сурталчилгаа хийхэд бол төлбөргүйгээр бол юм хийж тавьдаггүй ийм зориулалтаар бол энэ мөнгө төсөвлөгдсөн байгаа. 

Ц.Сэдванчиг: Батбаяр дарга аа, энэ ажил хариуцсан хүмүүсээр гишүүдийн асуултад их тодорхой хариулт өгүүлмээр байна. Ерөөсөө ингээд асуултад онож хариулахгүй, тойруулаад, эсхүл ингээд хариулсан болоод ингээд чиглүүлээд хаядаг ийм ажлын арга барил бидэнд байгаа шүү дээ. Ерөөсөө асуултад хариулахгүй, бөөрөнхийлөөд ингээд байна. Би ингэж асуугаад байна л даа. Тэр өвс, тэжээл бэлтгэсэн иргэдийн санаачилгыг дэмжээд, нөөц бүрдүүлье гэж байгаа. Энд ямар хэмжээний эх үүсвэр мөнгө зарцуулав? Ямар ажил зохион байгуулав гэдгийг тодорхой хэлээд өгөөч гэсэн юм. 
Хоёрт, тэр шүлхийтэй холбоотой. Энийг яагаад хавтгайруулав аа? Шат шатны ажил хариуцсан төрийн албан хаагч нарын ажлын хариуцлага, сахилга баттай холбоотой асуудал энд байна. Энэ дээр хариуцлага тооцсон юм байна уу? Байхгүй бол тооцох уу гэдэг юмыг би асуугаад байна. 
Дараагийн асуулт нь энэ олон нийтийн радио телевизийг одоо үнэ төлбөргүйгээр гэдэг юм уу, үнэ төлбөр зайлшгүй төлөх ёстой юм бол хямдруулсан боломжийн үнэ тарифаар гол энэ мэдээллийн хэрэгслийг ашиглан тэр сурталчилгааныхаа зардлыг бууруулах, хэмнэх ийм боломж байдаггүй юм уу? Тэрнээс нэг арилжааны хувийн телевиз нэг хувийн сонинтой гэрээ хийчихээд ингээд мөнгө төлөөд байдаг. Тэгээд хувийн сонин хэвлэлийг санхүүжүүлээд яваад байдаг ийм зүйл энэ төрийн албанд бүр дадал болсон гэдэг юм уу, тэгээд өндөр хөлс төлөөд байдаг. Тэр нь үр дүн гардаг ч юм уу, үгүй ч юм уу тийм. Тусад нь гэрээ байгуулдаг, зарим тохиолдолд улс төрийн сонирхол ч явдаг юм шиг байгаа юм. Улс төрийн сонирхлоор өөрсдийнхөө сонин хэвлэлийг дэмждэг, тийм ээ? Санхүүжүүлдэг, төсвийн мөнгөөр. Ийм зүйл хүртэл байна гэдгийг би хэлэх гээд байна л даа. 
Х.Золжаргал: Шүлхий дээр тодруулъя. Дорнод аймагт анх шүлхий гарсны дараа манай яамнаас ойр хавьд вакцинжуулах нормтой, ямар хэмжээнд вакцинжуулах ёстой вэ, бүх вакциныг Дорнод аймаг руу явуулсан. Гэхдээ тухайн үеийн нөхцөл байдал нь бол аймаг нь өөрөө хариуцахаар статустай байсан. Тэр журам гэж би өөр шүү дээ. Журам дээр өөрчлөлт гаргах нь тийм ёс юм байна гээд тэгээд тэр вакциныг нь явуулаад яасан. Гэхдээ энэ шүлхий бол задарсан. Вакцинжуулалтаар нь zone хийснээсээ задарч цаашаа давж шахалт гарсан. Тэрний дараа томрохоор нь улсын онцгой комисс, улсын юу ажиллахаар тэр журмаараа тэгж ажилласан. Одоо бол энэ шүлхий үнэхээр нэлээн газар авч байна. “А” хэвшлийн, “О” хэвшлийн гэдэг хоёр вирус байдаг. “А” хэвшлийнхээрээ өвдөж байгаа. Энэ бол 2003 онд Монголд анх гарч байсан шүлхийний голомт дахин давтагдаж гарч байна. 
Хариуцлагын хувьд энэ шүлхийг таслан зогсоох энэ үйл ажиллагаа одоохондоо ингээд процесс нь дуусаагүй байна. Процесс нь дууссаны дараа энд ямар ажиллагаа явуулсан, ямар юм болсон гэдэг дээр тодорхой үнэлэлт, дүгнэлт хийгээд, тэр хариуцлага тооцох ёстой улс нөхөд дээр хариуцлага тооцох байх. Хадлан тэжээлийн хувьд хэлэхэд ер нь малчин хүн өөрөө тодорхой хэмжээний хадлан тэжээл бэлтгэх, сум хадлан тэжээл бэлтгэх, аймаг бэлтгэх, улс бэлтгэх гэсэн ийм шатлалтай байдаг. Гэхдээ улсын нөөцийн хадлан, тэжээлийг Онцгой байдлын газар улсын нөөцөд бэлддэг. Аймаг, орон нутаг бол өөрсдийн төсвөөр бэлддэг. Хүнс, хөдөө аж ахуй, хөнгөн үйлдвэрийн яам бол мэргэжлийн арга зүйгээр энийг сурталчлах, заавар, зөвлөгөө өгөх үүрэгтэйгээр ажилладаг. Энэ жил манай яамны шинээр хийсэн ажил нь харин хадлан, тэжээл бэлдсэн, бэлдэх газруудад уралдаан зарлаж, энэ уралдаан зарласнаар энэ жилийн хадлан тэжээл бэлтгэх явцад нэлээн бас тийм санаачилгыг нь дэмжсэн, урамшуулсан тийм үйл ажиллагаа болсон гэж бодож байна. 
Тэр сурталчилгааны зардлын хувьд би яг сайн хэлж мэдэхгүй байна. Юу асуугаад байна гэхээр Олон нийтийн радио, телевиз ч байсан, хувийн телевиз ч байсан өнөөдөр энэ телевизүүд эфирийнхээ цагийг үнэгүй өгдөг гэдэгт би бол эргэлзэж байна. Бүгд эфирийнхээ цагаар өөрсдийнхөө тодорхой орлогыг олдог. Энэ талаар хэрэв дахиад тодруулах юм байвал манай яамныхан сурталчилгааны телевизийн эфирийн цагтай холбоотой юм дээр тодруулж хэлэх юм байвал хэл дээ. 

Т.Гантулга: Хадлан тэжээлтэй холбоотой асуудлаар Монгол мал хөтөлбөрөөс 200 сая төгрөгийг бол Дундговь аймагт хангайн бүсээс хадлан бэлтгэхэд зориулж Дундговь аймагт 200 сая төгрөг олгогдсон байгаа. Би ирэх оны төсөвт Сэдванчиг гишүүнд их тийм тодорхой хоёр тоо хэлсэн болов уу гэж бодож байна. Үндсэн чиглэлд 2.8 туссан боловч бид нарын төлөвлөснөөр 1.3, харамсалтай нь одоогийн өргөн баригдсан байгаа төсөвт энэ тусгагдаагүй гэдгийг тодорхой хэлж байгаа. Нэг. 

Хоёрт, сурталчилгаатай холбоотой асуудал дээр Монгол мал хөтөлбөрөөс 75.3 сая төгрөг төсөвлөсөн байгаа. Энийг би түрүүн хэлсэн. Дээр нь би зүгээр энд хэлэхэд Монгол телевизээр 24 удаа бид нар нэвтрүүлэг явуулсан. Төлбөртэй хийсэн. Монголын радиогоор 2 удаа хадлан, тэжээл бэлтгэхтэй холбоотой радио хурал бүх аймгуудтай хийсэн. Зөвхөн нэг удаагийн хурал хийхэд 600 мянган төгрөг бид нараас авч байгаа. Ингээд энэ бүгд бол задарсан тооцоо бол байгаа. 

Ц.Сэдванчиг: Сангийн яамнаас. Энэ олон нийтийн телевиз чинь одоо ингээд төрийн бодлогын яамны бодлогыг ингээд наймаа болгоод бизнес болгоод байдаг юм уу? Төсвөөс их боломжийн дэмжлэг авдаг ийм олон нийтийн төрийн бодлогыг дэмжих үүрэгтэй гэдэг юм уу, ийм мэдээллийн хэрэгсэл гэж ойлгож байгаа шүү дээ. 

Б.Батбаяр: Хэн хариулах вэ? Баттөр дарга хариулна. 

Д.Баттөр: Монголын үндэсний олон нийтийн радио телевизэд улсын төсвөөс бас хөрөнгө хуваарилдаг. Энэхүү хөрөнгийг бол хөдөө, орон нутагт, алслагдсан аймаг, сумдад төр, засгийн бодлогыг хүргэх энэ асуудалд голчлон энэ мөнгө нь зарцуулагдаж байгаа гэж ойлгогдож байгаа. Энэ сурталчилгааны хувьд Монголын үндэсний олон нийтийн радио, телевиз бол одоо бусдын адил арилжааных гэлтгүй, улсынх гэлтгүй, зах зээлийн нэгдсэн журмаар явах ёстой гэж ойлгож байгаа. Улсын төсвийн зарцуулж байгаа хөрөнгө бол энэ том айлын энэ улсын бодлогыг Улаанбаатараас гадагш нь цацах энэ их том үүргийн хүлээж байгаагийнхаа хувьд голчлон хөрөнгийг нь өгч байгаа. Үйл ажиллагааны хувьд бие даасан, өөрсдөө бодлогоо явуулдаг ийм байх ёстой. Тэрнээс улсын гэхээр хямдхан, үнэгүй, улсаас мөнгө авдаг гэхээрээ, арилжааных гэхээр наймаа хийдэг гэсэн ингэж ойлгож болохгүй байх аа гэж бодож байна. 
Б.Батбаяр: Гишүүдийн асуултад их тодорхой хариулна шүү. Энэ дээр энэ янз бүрийн санхүүжилттэй холбоотой асуудлууд асуугдаж байна. Яасан гэнэ ээ? 

Ц.Сэдванчиг: Монгол мал хөтөлбөрийн санхүүжилт саатаад, төсвийг нь ингээд Сангийн яам хасч байгаад тэгээд ажил явахгүй байна гэж энэ яамны нөхөд тайлбарлаад байгаа шүү дээ. Тэгээд энэ дээр Сангийн яам тайлбар өгөөч. 

Д.Баттөр: Монгол мал хөтөлбөр бол Хүнс, хөдөө аж ахуйн сайдын багц дээр урсгал зардалд нь төлөвлөгдөж суусан. Урсгал зардлын санхүүжилтийг хэрхэн ойлгодог вэ гэвэл оны өмнө улсын төсөв батлагдсаны дараа оны эхэнд төсвийн ерөнхийлөн захирагчийн ирүүлсэн санхүүжилтийн хуваарийн дагуу бүтэн жилээр нь сар сараар нь хэдэн төгрөг хэрхэн юунд зарцуулагдах вэ гэдэг хуваарийг гаргаад, батлаад энэ хүрээнд санхүүжилт хийгдэж явдаг. Ингэж санхүүжүүлэхэд энэ урсгал зардлын мөнгө бол тухайн сар сардаа өөрийнх нь төсвийн ерөнхийлөн захирагчийн багцад бол шилжээд явдаг. Зарим тохиолдолд бас хуваарьт өөрчлөлт оруулах амьдралын зайлшгүй цаг үеийн шаардлагууд гардаг л даа. Ийм тохиолдолд бол төсвийн ерөнхийлөн захирагч энэ байдлаа албан тоотоор Сангийн яаманд ирүүлснээр тэрийг нь үндэслэн хуваарьт өөрчлөлт оруулдаг. Монгол мал хөтөлбөрийн хувьд бас хуваарь бол задаргаа жаахан оройтож батлагдсан ийм тал бий. Дээрээс нь мөн шүлхийн өвчин гэнэтхэн гарсантай холбогдуулан мөнгө гаргах зайлшгүй шаардлага бас гарсан. 
Шүлхийд зарцуулсан мөнгөний хувьд түрүүчийн хурал дээр яригдсан. Энэ юу гэхээр яагаад Засгийн газрын нөөцөөс гаргаагүй юм бэ гэдэг асуудал яригдсан. Энэ асуудлын хувьд түрүүн Гантулга дарга тэр Монгол мал хөтөлбөрт байгаа тодорхой заалтуудыг хэлсэн. Үүнд: малын гоц халдварт өвчний урьдчилсан сэргийлэх асуудал энэ дотор бүтэн тодорхой заагдсан байгаа гээд. Энэ хүрээнд ч мөн Хүнс, хөдөө аж ахуйн сайд өөрийнхөө тушаалаараа өөрийнхөө урсгал зардалд байгаа Монгол мал хөтөлбөрийг хэрхэн санхүүжүүлэх вэ гэдэг ийм хуваарьтай 1.5 тэрбум төгрөгийг бол вакцинд төлөвлөсөн байсан. Яг энэ хэмжээгээр Хүнс, хөдөө аж ахуйн сайдаас багцын тийм мөнгийг гаргасан. Үлдэгдэл 600-н хэдэн сая төгрөгийг бол яах аргагүй, Засгийн газрын нөөц сангаас гаргаж 2.1 тэрбум төгрөгийг ингэж хуулийн дагуу санхүүжүүлсэн юм. Ингэж санхүүжүүлэхэд юу шаардлагатай байдаг вэ гэхээр та бүхэн мэдэж байгаа. Хөрөнгө оруулалтын урсгал зардал ч бай, баримтууд, гэрээ, хэлэлцээр, гүйцэтгэлүүд бүгд албан бичигтэйгээ ирж, үүнийг Сангийн яам дээр тодорхой хугацааны дотор хянаад болно гэж үзвэл энийг санхүүжүүлдэг ийм журамтай хуультай. 
Тэгэхээс биш Сангийн яам дээр хэрэв ийм тодорхой ингэж удсан, бүх баримт нь бүрдсэн байхад ингээд санхүүжүүлэхгүй их зан, хүнд суртал гаргасан гэвэл энийг тодорхой баримттай хэлбэл бидэнд их сайн хэрэгтэй байна. Тэгвэл бид энэ дагуу хариуцлага тооцох, ажлаа сайжруулахад нь арга талын арга хэмжээ авна. Одоогийн байдлаар хэрэв баримт бичиг нь бүрэн ирсэн тохиолдолд манайх бол хуулийн дагуу хугацаанд гаргадаг гэдгийг баттай хэлэх байна. 
Б.Батбаяр: Баярлалаа. Гишүүдийн асуултад их тов тодорхой хариулъя. 

Т.Гантулга: Батбаяр дарга аа, энэ дээр нэг юм нэмчих үү? Сэдванчиг гишүүний яг ойлголтын зөрүү яваад, хоёр яамныхан суучихаад ингээд бие бие рүүгээ юм чихээд байна гэдэг ийм байдал гаргаж ирж байна л даа. Эртээдийн хийсэн мэдээлэл дээр бас тийм тодорхой зүйл ярьсан шүү дээ. Бид нар сая Баттөр даргын ярьж байгаагаар эхлээд бид нар энэ төсвийнхөө хуваарийг хийхдээ нөгөө хөрөнгө оруулалтын нэлээн юм орсон байсан. Тэр нь 150 суманд авто машин, бас сумдад байгуулагдсан мал эмнэлэг, үржлийн тасгийн ажилтнуудад компьютер, ширээ, сандал гээд. Энийг бол яагаад удсан, хугацаа алдсан гэвэл энэ хуваарь батлагдах хугацаа алдсан гэвэл энэ асуудлыг УИХ-аас зөвхөн энэ зардал, урсгал зардалд суусан байхад хөрөнгө оруулалтад та нар оруулах гэлээ гэдэг асуудлаар бид нар хоорондоо бас арга зам олох гэж хугацаа бол алдсан. Нэгэнт хууль зөрчих учраас бид нар хөрөнгө оруулалтынхаа юмыг болиод, урсгал зардлаа бүрэн тусгагдсан байгаа. Урсгал зардалд тусгасан, төсөв батлагдсан хуваарь батлагдсанаас хойш бол Сангийн яамнаас тодорхой саатсан юм бас энд байхгүй байгаа гэдгийг хэлэх нь зүйтэй байх.
Б.Батбаяр: Баярлалаа. Ингээд гишүүдийн асуултад их тодорхой хариулъя. Миний хувьд энэ төсвийг чинь нэг л сайн ойлгож өгөхгүй байгаа шүү. Урьд нь нэг төсөв гээд юм оруулж ирдгээсээ шал өөр юм оруулаад ирсэн харагдаад байх юм. Тэгээд ямар арга замаар оруулж ирснийг чинь нэг их сайн мэдэхгүй байна. Зүгээр. Тэгээд нэг зүйлийг хэлэхэд байна шүү дээ. Энэ дотоодын нийт бүтээгдэхүүний чинь 43 хувийг үйлдвэрлэдэг, нийт Монгол Улсын ажилчдын чинь 60 хувь ажилладаг ийм том салбар шүү дээ. Хүнс, хөдөө аж ахуйн салбар гэдэг маань. Энийг би та нарыг мэдэж байгаа байх гэж бодож байгаа. 

Тэгээд надад бас асуулт байна. Сангийн яам, Хөдөө аж ахуйн яамнаас холбогдох хүмүүс нь хариулах байх. Миний ойлгосноор бол энэ хөдөө аж ахуй, хүнсний салбарт ерөөсөө энэ ирэх 11 онд 70 тэрбум төгрөгийн хөрөнгө оруулалт хийнэ гэж би ойлгосон. Тэр одоо та нарын тараасан бичгээр чинь. 70 тэрбум төгрөгийн хөрөнгө оруулалт хийгээд, 700, 800 тэрбум төгрөг зүгээр тараана гэдэг чинь ер нь юу гэсэн үг вэ? Ийм төсөв байж болдог юм уу? Болох уу? Энийг нэг надад хариулж өгөөч. 12 дахин бага хөрөнгө оруулалт хийгээд, 12 дахин их мөнгө тараана. Зүгээр өгнө гээд байгаа. Энд хамаг гол учир нь байна гэж би бодож байна. Би ойлгохдоо юу гэж ойлгож байна гэхээр 70 төгрөгийн цалин авдаг хүн 64 тэрбум төгрөгөөр нь салам архидаад, 6 төгрөгөөр нь нэг сар өөрийгөө болгоно гэсэн үг гэж би ойлгоод байгаа шүү дээ. Ийм хүн бол цаашаа явахгүй. Үүнтэй адилхан ийм улс цаашаа явах тийм магадлал байна уу, үгүй юу гэдгийг надад нэг хариулаад өг. 
Хоёрт, юу гэхээр тэр зүгээр тараах гээд байгаа 800 тэрбум төгрөгийн чинь 500 нь хаана нь байгаа нь мэдэгдэхгүй байна гэж шүүмжлээд байгаа шүү дээ. Оюу Толгойгоос авна, Тавантолгойгоос авна гээд байна. Тэр Тавантолгой чинь өнөөдөр Оюу Толгой чинь хэдэн жилийн дараа ажиллах нь мэдэгдэхгүй тийм байгаа шүү дээ. Би төсөв ярьж байна. Энэ дээр би ярьж байна. Монгол мал хөтөлбөрийг чинь энд ярьж байна. 70 тэрбум төгрөг гээд. Би өөрөө яриагаа дуусгах уу, яах уу? Эсхүл та ярих юм уу? 

Би УИХ-ын гишүүнийхээ хувьд би асуултаа асууж болно гэж бодож байгаа шүү. Тэгэхээр 800 тэрбум төгрөг зараад, зүгээр тараахад, тэр 500 тэрбум төгрөг чинь алга байна шүү дээ. Оюу Толгой, Тавантолгойгоос авна гээд байгаа чинь хаана байгаа юм бэ? Тэр ажиллаж байгаа үйлдвэр чинь. Би та нарт нэг юм ярьж өгье. Бүгдээрээ сонсоорой. Миний энэ үгэнд их эгдүйцээд байх шиг байна. Нэг нөхөр нэг морины нэг дах олсон гэж байгаа. Тэгээд одоо дахиад 3 дах олоод, нэг морь олох юм бол комплекс 4 дахтай морьтой болно гээд, тэр морио худалдана гээд явж байсан гэж байгаа. Яг үүний үлгэр байгаа байхгүй юу. Ийм төсөв гэж байж болохгүй ээ гэдгийг би хэлмээр байна. Ерөөсөө юм яриулахгүй юм аа, та нар. Би төсвийн тухай ярьж байна. Энэ чинь би төсвийг чинь шүүмжилж байна. Уучлаарай, та дараа нь намайг шүүмжлэх юм байвал дараа нь ярьчих, тэгэх үү? 
Р.Буд: Үгүй ээ, үгүй. Бид нарт ирсэн мэдээллээр Монгол мал хөтөлбөрийг ярина гэсэн шүү дээ. 

Б.Батбаяр: Одоо бид нар төсвийн тухай ярьж байна. Хөдөө аж ахуйн яамны төсвийн тухай. 70 тэрбум төгрөг яагаад тусгасан юм бэ гэдгийг нь би асууж байна. 700 тэрбум төгрөгийг зүгээр тараана гэж байж 70 тэрбум төгрөгөөр яаж амьдрах гэсэн юм бэ? Хөрөнгө оруулалт гэдгийг чинь би асууж байна. Ойлгов уу? Энэ хоёр асуултад хариулаадах. Юм яриулах ч үгүй юм. Баярлалаа. 

Х.Золжаргал: Үндсэн чиглэлд бол Хүнс, хөдөө аж ахуйн сайдын салбарын багцад 242.7 тэрбум төгрөг батлагдсан. Тэгээд Засгийн газрын 194 дүгээр тогтоолоор 177 тэрбум төгрөгийн хязгаарт бариулахаар болсон. Гэхдээ улсын төсөвт 94 тэрбум төгрөг УИХ-аар өргөн баригдсан байгаа. Т.Гантулга дарга илүү тодорхой задаргаануудыг нь тайлбарлаж өгнө. 
Т.Гантулга: Энд их тодорхой 2, 3 тоо бий. Маш тодорхой хэлье гэж бодож байна. Одоогийн УИХ-д өргөн баригдсан манай сайдын багцад бол ерөөсөө хөрөнгө оруулалт 7.6 тэрбум байгаа. Үүнээс 2.9 нь УИХ-ын гишүүдийн захиалга, 2.4 нь сум хөгжүүлэх, тэгэхээр цаана нь 2.3-хан тэрбум төгрөг бид нарт хөрөнгө оруулалт байгаа. Та их тийм хоёр сайн тоо хэллээ л дээ. Би энд манай Сангийн яамныхан тэмдэглээд аваасай гэж бодож байна. Дотоодын нийт бүтээгдэхүүний 43 хувийг нийт ажиллагсдын 60 хувь байгаа энэ салбарт хөрөнгө оруулалтын хэдэн хувь зарцуулагдав гэдэг их ноцтой нюанстай асуудлыг та бол тавьж байна гэж үзэж байна. Манай Сангийн яамныхан хариулах байх. 
Гэхдээ энэ бол яах вэ, одоо бол 7.6 гэвч манай Сангийн яамны ярьж байгаа манай санхүү, хөрөнгө оруулалтын газрынхны ярьж байгаагаар ард нь тэг тавигдана гэж ойлгож байгаа. Бид нар. Тэглээ ч гэсэн салбарын хөрөнгө оруулалт 23 тэрбум л болно. Тэг тавихад. Үндсэн чиглэлд зөвхөн Монгол мал хөтөлбөр 150 тэрбум байгаа. Энэ зөрүү бол одоо хэцүү байгаа. Түрүүн Сэдванчиг гишүүн асууна лээ. Монгол мал хөтөлбөрийг хэрэгжүүлэхэд мөнгө байхгүй бол энэ төвөгтэй шүү дээ. 
Б.Батбаяр: Сангийн яамныхан хариулъя. 70 ч биш, бүр 7 юм байна шүү. 

Д.Баттөр: Байнгын хорооны даргын асуултад хариулъя. Сангийн яамны хувьд, юуны өмнө Монгол мал хөтөлбөрийн хүрээнд УИХ-ын тогтоолоор баталсан 3 хүртэл хувийг 3-аас багагүй хувийг зарцуулахыг дэмжиж байгаа юм. Энэ бол байх ёстой зүйл. Таны хэлдгээр бид ажиллагсдын тэдэн хувь ийм гэсэн юмтай санал нэг байна. Гэхдээ нэг талаас сонгуулийн амлалт, нөгөө талаас хамтарсан Засгийн газрын мөрийн хөтөлбөрийг хэрэгжүүлэх, биелүүлэх, аль болох тийшээ чиглэсэн энэ зорилтыг хангах гэсэн ийм төсөв хийх нэг үүрэг нэг талаас байдаг. Нөгөө талаас бас төсвийн орлогын эх үүсвэр гэж бидний халаасанд байх мөнгө гэж өөрөө бас хязгаарлагдмал зүйл байдаг. Ийм болохоор энэ бүхнийг энд нийцүүлж, хуулийн хүрээнд төсөв зохиодог. УИХ-ын тогтоолоор батлагдсан Монгол мал хөтөлбөрт бодох юм бол 150 тэрбум төгрөг зарцуулахаар батлагдсан гэдгийг нэг талаас УИХ-ын тогтоолоор батлагдсан эрх нэг баримт бичиг. 
Нөгөө талаас мөн УИХ-ын тогтоолоор батлагдсан төсвийн хүрээний мэдэгдэл, төсвийн үндсэн үзүүлэлтүүд гэж бас нэг Их Хурлын тогтоол гардаг. Энэ тогтоолын хүрээнд та бүхэн мэдэж байгаа. Улсын төсвийн зарлага, дотоодын нийт бүтээгдэхүүний тэдэн хувь, орлого мөн тэдэн хувь, алдагдал тэдэн хувь байх ёстой гээд үндсэн тоонуудыг бидэнд бас батлаад өгдөг. Мөн энэ тогтоолын хүрээнд хуулиараа эдгээр тогтоолуудтай уялдуулж Засгийн газар бас төсвийн хязгаарыг төсвийн ерөнхийлөн захирагч бүрээр баталдаг. 
Ингэж батлагдсан энэ тоонуудаас харахад бол дотоодын нийт бүтээгдэхүүний өсөлт, орлого, зарлагын байдал бүх юмнаас харахад бол харамсалтай нь бас тэр болгоныг биелүүлэх орлогын эх үүсвэр байдаггүйтэй бас холбоотойгоор тэр хүссэн хэмжээнд батлагддаггүй ээ. Ганц УИХ –ын тогтоолоор батлагдсан Монгол мал хөтөлбөр ч биш, ер нь хуулиар батлагдсан салбарын маш олон хуульд ийм хувь тогтоосон тоонууд байдаг. Энэ бүгдийг үнэхээр нэмээд үзэх юм бол бараг 100 хувиас илүү гараад явахаар тоо бол та бүхэн өөрсдөө мэдэх байх. 
Яг Хүнс, хөдөө аж ахуйн сайдын багцын хувьд цөөхөн хэдэн төсвийн хүрээний хязгаар, төсвийн ерөнхийлөн захирагчаас ирүүлсэн саналын хэмжээнд төсвийг одоо боловсруулах боломжгүй байсан юм. Хязгаар бол зарлагын хязгаарыг бол дээд хязгаараар нь тогтоож өгдөг. 170 тэрбум гэж төсвийн зарлагын хязгаар тавилаа гэхэд энэ бол доод хязгаар биш, энэ бол дээд хязгаар нь. Дээд талдаа максимумыг нь хүртэл байж болно гэсэн тоог зааж өгдөг. Ерөнхийдөө мал аж ахуйн салбарт төсвөөс олгож байгаа хөрөнгө нэмэгдэж байгаа гэдгийг би бас тоогоор хэлье гэж бодож байна. 
2010 онтой харьцуулахад 2009 оны төсвийн төслөөр бол 2010 онд 20 тэрбум байсан бол 30 тэрбум болж мал аж ахуйд зарцуулах хөрөнгө нэмэгдэж байгаа. 30, 30. 30 хувиар, 33 хувиар гэсэн үг гэх мэт таны хэлдгээр энэ чухал салбарт Сангийн яам, Засгийн газар анхаарал тавьж, аль болох хөрөнгийнхөө хэмжээгээр нэмэгдүүлэх зорилт тавьж, тэр хэмжээгээр төсөвлөж оруулж байгаа гэдгийг хэлье. 

Б.Батбаяр: Болсон уу? Тэгэхээр байж бай. Би дуусгаадахъя. Тэгэхээр би ойлгохдоо энэ салбарыг хөрөнгө оруулалтыг нь дэмжих талаар нэмэх талаар Сангийн яам, Засгийн газар бол анхааралдаа авсан гэж ойлгож байна. Тэгж ойлгож болох уу? Баярлалаа. Р.Буд. Намайг юм ч яриулахгүй юм. Энд тэндээс барьж идчих гээд. Р.Буд ярь. 

Р.Буд: Та бол хурал удирдах ёстой дарга шүү. Хүн загнах ёсгүй. Нөхөр, аятайхан байна шүү. Бас өнөөдөр яагаад байгаа юм? 

Б.Батбаяр: Ер нь ингэж олонхиороо түрий барина гэдэг асуудал байхгүй шүү. 

Р.Буд: Миний хувьд цаг үеийн тулгамдсан асуудал ярих гэж байна. Нэгд, энэ зүүн бүсийн Улаанбаатар хот, төв суурин газрын гол махаар хангадаг хоёр аймаг чинь шүлхийн цэгүүд болоод үндсэндээ дууссан. 20 гаруй мянган мал хорогдсон. Өнөөдөр ч гэсэн голомт нь нааштайгаар буурч чадаагүй байна. Тодорхой цэгүүдэд шүлхий гарсаар байна. Хүнс, хөдөө аж ахуйн яам, холбогдох байгууллагууд сүүлд харин одоо гайгүй нааштай алхам авч вакцин хүргүүлсэн байна лээ. Наад байгаа мэдээллээр вакцин хийснээс хойш нөгөө ниргэсэн хойно нь хашгирав гээч болж байгаа юм л даа. Одоо ингээд вакцин хийгээд 15 хоногийн дараа үйлчилдэг юм гээ биз дээ? Дархлаа үүсдэг гэсэн, тийм ээ? Тэгээд одоо тэрнээс хойш яах юм? Бүү мэд. 

Хоёрт, одоо хөхөө өвлийн хүйтэн эхэлж байна. Айлууд намаржаандаа хаяа нь дэрвэсэн гэрүүдтэй байна. Сургууль соёлынх нь хүүхдүүд хүнсний хангамжгүй болсон. Сумын төвийнх нь айлууд түлшгүй болсон. Бүх юмыг нь зогсоосон. Тэгэхээр энэ дээр ямар далайцтай арга хэмжээ мэргэжлийн яам авах гэж байна вэ? Энэ бол тоглоом биш ээ. Та бид нарын энэ дулаан байранд суугаад, энд ном хаялцаад байгаа асуудал бол түүнтэй харьцуулахад юу ч биш. Тэр хөдөөгийн ард түмэн маш хүнд байна. Өдөр болгон утас халтал ярьж байна. Одоо хүртэл нөгөө нүүдэл суудлыг нь гал голомт гараад байгаа учраас зөвшөөрөхгүй байгаа юм байна. Тийм учраас энэ дээр ямар арга хэмжээ авах гэж байна вэ? Нэгдүгээрт, энийг маш тодорхой. Төдий төдий хугацаанд ийм ийм арга хэмжээ авна. Ингэж нүүдэл суудлыг нь зохицуулна ингэнэ гэдгийг нэг хэлээч. 
Хоёрт, өвөлжөөндөө нүүх асуудлыг нь одоо энэ чинь хүйтэн болоод түрүүчээсээ гар худгууд нь хөлдөөд эхэлж байна. Дээгүүрээ бариад. Цас төв газартаа байхгүй. Шилээд шилээдээ байна. Ингээд отор нүүдэл хийгээд урт хөлтэй малаа аваад оторт гаръя гэхээр нүүдлийг нь бүгдийг нь зогсоочихсон. Ингээд урт хөлийн чинь мал нөгөө жаахан бог өвөлжих газрынхаа далхлаад үндсэнд нь дуусаж байна. Одоо шүлхийгээс үлдсэн мал нь энэ өвөл хүндэрвэл амьд онд орно гэхэд хэцүү болж байна. Тэгэхээр энэ дээр мэргэжлийн яам ямар бодлого гаргаж байна? Танай дээр төлөвлөгөө гарч байгаа юм байна уу? Нөгөө отор дундын бэлчээр, тэгээд нүүлгэн суулгах шилжүүлэх зардал энэ. 

Сая энэ хорогдсон дарга бол ирээдүйд нь санаа зовоод том хөрөнгө оруулалтууд ярьж байна. Монгол мал хөтөлбөрийн хүрээнд. Би бол тулгамдсан асуудал ярих гээд байна. Өнөөдөр энэ малгүй болсон иргэдийн малжуулах тэр нөхөн төлбөрийг нь хэзээ олгох вэ? Олгож эхэлсэн үү? Энэ улс чинь ер нь сэтгэл зүйн хувьд маш хүнд байна. Надад байгаа мэдээллээр дандаа бүдүүн шар гайгүй тартай малд энэ шүлхий золиг чинь тусдаг юм байна. Ямааны үүлс эрхэнд нь, хонины үүл иргэнд нь, үхэрт бол шард нь голдуу. Тэгээд аваачаад хоолойг нь огтлоод том том нүхэнд аваачаад булдаг. Уйлаан майлаан болж байна. Зарим нь энэ чинь сүүлдээ халшраад хотондоо байсан малын 50 хувийг тэнд яргалуулчихсан улс бол больё доо гэж байгаа юм байна. Больё доо, одоо ингээд ер нь ямар ч юугаа үзье, дараагийн сайн мууг нь өөрөөрөө шийдье энэ тэр гэсэн алхмууд хийгдэж эхэлж байгаа юм байна. Тэгэхээр энэ дээр ямар арга хэмжээ авах гэж байна? 
Хамгийн гол нь энд нөгөө малаа борлуулж, тав гурван цаас бий болгож, сумын дэлгүүр хоршоо чинь эргэлтийн хөрөнгөтэй болдог байсан. Одоо тэнд эргэлтийн хөрөнгө байхгүй. Ба монополь үүссэн. Ганц, хоёрхон дэлгүүрт нь жишээ нь, Сүхбаатар аймгийн Сүхбаатар сум гэхэд Дорнод аймгаас гурилыг нь татахыг зөвшөөрч байгаа юм байна. Ганцхан дэлгүүрт. Бусад нь байхгүй. Тийм учраас барааны үнэ өсөөд эхэлчихсэн. Дээр нь зээлийн өрийн урвалж бий болсон. Малчид мөнгө байхгүй учраас баахан зээлтэй болчихсон. Тэгэхээр энийг яаж дарах гэж байна вэ? Тэр малынх нь юу гэв дээ, улсын үнийн дундаж үнийн 90 хувь гэсэн үү, 80 хувь гэсэн үү? Олгоно гэж байна. Тэгэхээр энэ жишээ нь, өнөөдөр нэг шар үхэр та нар  надад хэлээч. За, 5 шараа алуулсан айл хэдэн төгрөг авах вэ? 10, 20 эргээ устгуулсан айл хэдэн төгрөг авах вэ? Энэ мөнгө хэзээ олгогдох вэ? Ийм хоёр юм дээр тодорхой юм хэлж өгөөч ээ. 
Монгол мал хөтөлбөрийн хувьд тогтоолын төсөл орж ирж байгаа юм байна. Энэ ярих асуудал мөн үү гэвэл мөн. Тэгээд бид нар чинь саяхан хамгийн сүүлд Монгол Улсын Их Хурлаас хөдөөгийн малчдын нийгмийн асуудал, ер нь Монгол орны хүн амын гол махны хангамжтай холбогдсон энэ мал сүргийг үржүүлэх, хамгаалах, эрүүлжүүлэх, тэгээд малчдын нийгмийн асуудлыг давхар шийдсэн Монгол мал хөтөлбөрийг баталсан. Тэгэхээр сая би зүгээр Байнгын хорооны даргын асуултаас харахад их л маш их том зөрүүтэй тоо, тавьсан зорилт, төлөвлөж байгаа юм хоёр өдөр, шөнө шиг яваа юм байна шүү дээ. Тэгэхээр энийгээ яаж ойртуулах арга чарга боддог билээ? Ингээд УИХ-аас нэг хөтөлбөр том төлөвлөгөө баталдаг. Маргааш нь төсөв хөрөнгө нь ороод ирэхээр тэрнийхээ зорилт түвшингийнхээ 5, 10 хувьд ч хүрэхгүй ийм юм хийвэл их утгагүй санагдаж байгаа юм. 

Эцэст нь би нэг зарчмын юм бас асууя. Зүгээр одоо манай мэргэжлийн улс, яамдын нөхдүүд сумдад аятайхан зүйл хийлээ гэж байгаа. Сумдад мал үржлийн алба гурван хүнтэй байгууллаа. Тэрэг, түлээ аваад өглөө. Энэ сайн хэрэг. Гэхдээ үүний ажиллах зарчим, тэр хүрэх үр дүн, заавар, журам нь гарсан уу? Тэгэхгүй бол төрөөс маш их зардал гарч байна шүү дээ. Би энийг яагаад асууж байна гэхээр орон нутагт мал эмнэлгийг салбарууд хувьчлагдсан ч гэсэн байгаад байгаа юм. Түүнтэй төр, хувийн хэвшлийн бодлогын баримт бичгийн хүрээнд хамтарч ажиллах үйл ажиллагаа байж болохгүй юу. Бүгдийг нь компаничилаж, сум болгонд ийм аж ахуй байгуулах зайлгүй шаардлага байв уу? Энэ дээр би эргэлзэж байгаа. Би улсын эрх ашгийг бодож байна. Тэрнээс тэнд яах вэ, гурван хүнтэй, нэг даргатай, хоёр нь цэрэг, тэгээд нэг 69-тэй байх нь аятайхан байж магадгүй. Гэхдээ тодорхой хугацааны дараа эргээд хувьчилж магадгүй юм шүү дээ. Би бол энэ дээр яг үнэнийг хэлэхэд эргэлзээд байгаа. Тийм учраас энэ дээр та нар тэр улс чинь одоо нэг гурван хүн юугаа ч мэдэхгүй сууж байгаа шүү. Тийм учраас тэрний ажиллах журам нь тодорхой болсон уу? Ямар ажил хийх юм, ямар үр дүнд хүрэх юм? Ямар мэргэжлийн улс тавигдав? 
Өнөөдөр улсын хэмжээнд. Ирэх жил энэ гурван хүнийг тавьснаар ямар үр дүн гарах вэ? Зоо мал хээлтүүлэг ирэх жил хийгдэх үү? Хөлдөөсөн үрүүд чинь байна уу? Энэ улс мэргэшсэн зоо мал эмнэлгийн тэр багаж хэрэгсэл, тоног төхөөрөмж байгаа юу? Нөгөө талаар тэр би дахиад асууя. Орон нутгийн одоо ажиллаж байгаа, үйл ажиллагаа явуулж байгаа мал эмнэлгийн нөхөдтэй ямар уялдаа холбоотой ажиллах вэ? Эсхүл хоёр тийшээ харсан юм байгаа юу? Нэг нь би хувийн мал эмнэлгээ, нөгөө нь би төрийн хүн гээд хоёр тийшээ харсан байгаа юу? Холбож өгсөн заавар, журам байна уу гэсэн ийм хэдэн асуулт байна. Баярлалаа. 
Х.Золжаргал: Шүлхийтэй холбоотой, мал эмнэлэгтэй холбоотой юмыг Ганхуяг дарга хариулна. 

П.Ганхуяг: Энэ жилийн хувьд улсын хэмжээнд 6 аймаг дундын отрын бүс нутагт нийт 540-н мянган малыг отроор өвөлжүүлэх тооцоо бол бид урьдчилан гаргаж шийдсэн байгаа. Сүхбаатар, Хэнтий аймаг, ялангуяа Хэрлэн-Баян-Улаан тосгонд аймаг дундын отрын бүс нутагт бид нар яг 46 мянган малыг оруулж өвөлжүүлэхээр урьдчилсан тооцоо хийсэн боловч саяын шүлхийн шинэ голомттой холбоотой асуудлаар бид отор нүүдлийг түр хугацаатай, ер нь ялангуяа Төв аймаг, Дундговь, Дорноговь аймгаас Хэрлэн-Баян-Улаанд орох малыг ер нь тодорхой хугацаагаар ялангуяа шүлхийн вакцин тариад 21 хоног өнгөртөл энийг оруулахгүйгээр тооцсон байгаа. 
Одоогийн байдлаар 50 мянган мал байнгын байж байгаа. Хэрлэн-Баян-Улаан, Сүхбаатар аймагт нүүдэллээд очсон, намаржиж байгаа мал байгаа. Энийг бол бид шүлхийн вакциныг нэмж тухайн аймагт тэр тоон дээр нэмж өгье гэсэн ийм чиглэлтэй. Шүлхийнхээ вакциныг бид тухайн аймаг дээр нь ингэж хуваарилаад өгсөн байгаа. Ялангуяа тэр отрын мал дээр вакцинжуулах асуудал дээр. Нөхөн төлбөрийн хувьд бид Сангийн яамтай яриад, Засгийн газарт оруулаад, 2.1 тэрбум төгрөгийг нөхөн төлбөр дээр шийдвэр гарсан байгаа. 
Хамгийн гол асуудал бол бид нар одоо орон нутагт бүх газар дээр нь устгал хийсэн актуудыг нэг бүрчлэн үзээд, нөхөн төлбөрийг өгөхөд бэлэн байгаа. Энэ акт нь орон нутгаасаа ирэхийг хүлээж байгаа. Энэ дээр бүх актууд ирсний дараа өгнө. Дунджаар нас гүйцсэн эр үхэр би жишээ хэлэхэд Сүхбаатар аймагт бол статистикийн тоогоор 563 мянган төгрөг нас гүйцсэн нэг эр үхэр байгаа. Энийг бол бид нар 90 хувиар тооцоход тухайн хүнд бол 506.7 мянган төгрөг нэг эр үхэр устгалын зардалд би жишээ хэлэхэд яг ийм байдлаар өгөгдөнө. Энэ бол бид нар яг тэр 2.1 тэрбум төгрөгт ороод тооцсон байгаа гэж байгаа. Бусад асуудлыг манай холбогдох улс хариулах байх аа. 

Т.Гантулга: Сумдын Мал эмнэлэг үржлийн тасгийн асуудлаар их тодорхой асуулт Буд гишүүн асуулаа. Үндсэндээ гурван орон тоо баталсны ажлын байрны тодорхойлолтын жишиг, үлгэрчилсэн загвар батлагдсан. Дээр нь энэ сумдын Мал эмнэлэг, үржлийн тасгийн үйл ажиллагааны журмыг сайдын тушаалаар баталсан. Гурван мэргэжилтэн бол хариуцах асуудал нь нэг нь малын эрүүл мэнд, хүнсний аюулгүй байдлынхаа асуудлыг хариуцна. Хоёр дахь мэргэжилтэн нь мал аж ахуйн үйлдвэрлэл, технологи, үржил, бүртгэл мэдээллийнхээ асуудлыг хариуцна. Гурав дахь мэргэжилтэн бол бэлчээр, газар тариалан, хоршоо, ялангуяа Монгол мал хөтөлбөрт хоршооны асуудал тодорхой туссан. Жижиг, дунд үйлдвэр худалдаа, үйлчилгээнийхээ асуудлыг хариуцаж байгаа юм. Өнөөдрийн байдлаар 329 сумд тасаг байгуулагдсан. Энд Монгол мал хөтөлбөрийн энэ жилийн 9.5 тэрбум төгрөгөөс 1.8 тэрбум төгрөгийг бол хоёр хүний цалин, нийгмийн даатгал, эрүүл мэндийн шимтгэл, үйл ажиллагааны зардлыг шийдэж өгсөн байгаа. 

Б.Батбаяр: Баярлалаа. Одоо Д.Балдан-Очир гишүүн, дараа нь Н.Ганбямба. тэгвэл Н.Ганбямба
Н.Ганбямба: Баярлалаа. Энэ салбар болгоноос төрөөс баримтлах бодлого, хөтөлбөрүүд гээд 420 гаруй хөтөлбөр Монгол Улсын хэмжээнд хэрэгжиж байгаа л даа. 420 гаруй бодлого, хөтөлбөр байдаг юм. Бүр салбар болгоноос төрөөс баримтлах бодлого. Тэгээд бас хөтөлбөр нэртэй. Ихэнх нь Их Хурлаас батлагдсан, Засгийн газраас нийлээд 420 гаруй бодлого, хөтөлбөр. Ерөөсөө аль нь ч хэрэгждэггүй. Энэ юунаас болдог вэ гэхээр санхүүжилтээс болдог юм. Өнөөдөр бидний хэлэлцэж байгаа Монгол мал хөтөлбөрийг бид ийм болгохгүйн тулд их нухацтай хэлэлцсэн юм. Их олон гишүүд санаачилсан хөтөлбөр. 
Тэгээд энэ хөтөлбөрийг урьд нь гарсан Төрөөс малчдын талаар баримтлах бодлогын дараа энэ хэрэгжүүлэх хөтөлбөрөө гаргаж, Монгол мал хөтөлбөрийг 5 чиглэлээр, яг үнэндээ загатнасан газар маажна гэдэг шиг хамгийн чухал 5 сэдвийг багцалсан ийм хөтөлбөр гараад байж байгаа. Одоо яг энэ хэрэгжих үү, үгүй юу гэдэг нь санхүүжилтээс шалтгаалах гээд байгаа юм. Тэгэхээр одоо энэ улсын төсөв дотор энэ Монгол мал хөтөлбөрийг хэрэгжүүлэхтэй холбоотой 5 бүлгээр нь тус бүрээр нь зааглаад ялгаад хичнээн төгрөгийн санхүүжилтийг тусгаж байна вэ? Бид нар чинь их тодорхойгүй төсөв өргөн барьчихаад одоо 10-хан хувийг нь өргөн барьсан, одоо явц дунд нь нэмнэ гээд байгаа шүү дээ. Бид нар юу нэмэгдэхийг мэдээгүй сууж байгаа шүү дээ. 

Тэгэхээр одоо Монгол мал хөтөлбөртэй холбоотой хөрөнгө оруулалтын хэсэг дээр ч юм уу, хичнээн төгрөг орж ирэх юм? Одоо бид нар нэгдүгээр хэлэлцүүлгээ хийгээд суугаад байсан чинь одоо нөгөө хөтөлбөрийн чинь жинхэнэ нөгөө хөрөнгө оруулалт нь дуулдаагүй сууж байна. Их Хурлын гишүүд дээр тийм мэдээлэл алга байх юм. Тийм болохоор энэ санхүүжилтгүйгээр бол явахгүй ээ. Ерөөсөө бид нар санхүүжилт үнэхээр энэ дээр гаргаж тавихгүй бол Их Хурлаар батлагдахгүй юм бол гал унтраах юманд жаахан Монгол мал хөтөлбөр тусгагдсан тэдэн төгрөгөөс тийм тийм арга хэмжээнд авч явлаа гэсэн юм яригдахаас биш, Монгол мал хөтөлбөр рүү ерөөсөө юм орж ирэхгүй юм. 
Хоёрт, энэ сүүний үйлдвэр байгуулвал, сүүний үйлдвэр байгуулахыг дэмжье гэсэн юм явж байгаа. Маркетингийн хэсэг дотор байгаа. Монгол мал хөтөлбөрийн. Одоо бид нар чинь хангалттай сүүний нөөцтэй мөртлөө Эрээний хужаа нарт 34 тэрбум төгрөгөө жил болгон өгөөд цагаан идээ авдаг шүү дээ. Йогурт, аарц гээд ийм цаасанд боодолтой юмнууд авчирдаг шүү дээ. Дээрээс нь гаднаас хуурай сүү оруулж ирээд задалдаг Tetra Pak технологиор задардаг технологи ийм савтай сүүнүүд ууж байгаа шүү дээ. Улаанбаатарчуудын уудаг сүүний 50 хувь гаднаас хуурай сүү. Тэгэхээр бид нар Монгол мал хөтөлбөр дотор энэ сүүний үйлдвэр байгуулахад бас урамшуулал өгье гээд. Энд сүүгээ өгсөн мал бүхий иргэдээ малчдаа литр тутамд нь бас урамшуулал өгье, 200, 300 төгрөгийн урамшуулал өгье гэсэн зарчмыг нь батлаад өгөөд явуулсан шүү дээ. Одоо сураг байхгүй байх юм. Махны үйлдвэрүүдийг байгуулахад дэмжлэг үзүүлье. Өнөөдөр хүнсний зүйлээс ердөө хоёрхон төрлийн юм манайд хангалттай нөөцөд байдаг. Сүү, мах хоёр. Хоёулангийнх нь зах зээл доголдолтой. 
Тэгэхээр махаа бид нар махны үнэ инфляцийг өсгөөд байгаа шүү дээ. Тэгээд махныхаа энэ зах зээлийг боловсронгуй болгоё гээд махны үйлдвэр байгуулаад энд өгсөн мах тушаасан иргэддээ малчиддаа бас урамшуулал өгье, нэг кило маханд 500 хүртэл төгрөгийн урамшуулал өгч болох юм байна гэсэн тооцоо хийгээд, ингээд зарчмыг нь батлаад өгсөн байдаг. Одоо болтол таг байдаг. Тэгэхээр ерөөсөө энэ Монгол мал хөтөлбөр маань нөгөө 400 гаруй хөтөлбөртэй адилхан таг болчих гээд байх вий. Ерөөсөө санхүүжилт амин чухал. Энэ санхүүжилтийг Их Хурал өөрөө баталж өгсөн болохоор бид өргөн барихыг хүлээгээд сууж байна. Эс болохгүй бол тэгээд Их Хурлын гишүүд өргөн барих асуудал тавихгүй бол нэгэнт Их Хурал баталсан юмыг хэрэгжүүлэхийн тулд санхүүжилтийг босгохоос өөр аргагүй шүү дээ. 
Сангийн сайдаас би асуух гээд өнөөдөр хүлээгээд байна. Сангийн сайд маань хараахан байхгүй юм. Бид нар долоо хоног хойшилсон л доо. Сангийн сайдтайгаа ярилцаж зүг чигээ ололцъё гэсэн чинь Сангийн сайд маань сураггүй. Долоо хоногийн дараа дахиад долоо хоног сунгавал дахиад Сангийн сайд маань олдох юм уу, үгүй юу? Сангийн сайдаас би асуух юмнууд их байгаа юм. Өөрөөр хэлбэл, Засгийн газрын энэ санг барьж байгаа энэ Сангийн сайдаас сэтгэл зүрхнээс их шалтгаална. 
Яагаад гэвэл өргөн барьж байгаа юм чинь төсвийн ерөнхийлөн захирагчдын өргөн барьсан юм чинь Сангийн яам дээр очоод хайрагддаг. Хуучин системийн үед хангамжид 4 дугуй цохож өгөх юм бол 2 нь тайрагдаад ирдэг байсан гэдэг шиг одоо Сангийн сайд дээр ихэнх нь тайрагддаг шүү дээ. Одоо сүүлийн үед маш нарийн шатрын нүүдэл хийдэг болсон шүү дээ. Манай Сангийн сайд бол тэр талаар маш сайн шатарчин болж байгаа шүү дээ. Улс төрийн маш нарийн тийм операци явуулаад байдаг. Гэтэл бид нарын амин зуулга болсон энэ мал аж ахуй чинь ямар хүнд байдалд ороод байгаа билээ? Тийм учраас Их Хурлын гишүүд хөдөө, орон нутгаа мэддэг учраас Монгол мал хөтөлбөрийн санаачилсан юм. 

Гэхдээ маш удаан хугацаанд өчнөөн дахин боловсронгуй болгож, эргэж буцаж байж их нүсэр хэлэлцүүлэг болж байж энэ маань төрийн бодлого болж гарсан шүү дээ. Гэтэл өнөөдөр нөгөө 400 гаруй хөтөлбөртэй адилхан ингээд санхүүжилтийн проблемтэй Сангийн сайд нь олдож өгөхгүй ингээд суугаад байвал энэ чинь бас хүнд байдалд орно шүү дээ. Тэр малыг эрүүлжүүлэх асуудал гээд том бүлэг болсон. Одоо ерөөсөө энэ зүүн чиглэлээс шүлхий бол гүнзгий орж ирлээ. Өчигдөр бол Хэнтий аймгийг Онцгой байдлаас шүлхийгээр зарлалаа. Дээрээс нь зээр бол визгүй зорчдог амьтан. Хаана бол хаана энэ халдвар явж байгааг үгүйсгэх аргагүй. Гүнзгий нутагшиж байна. Хангайн сумд руу орж ирж байна. 
Тэгэхээр бид нар чинь нөгөө Монгол малаа эрүүлжүүлнэ гэсэн нэг их том бүлэг төрийн бодлого гээд сууж байхад энэ талаар хариуцлага тооцогдохгүй болохоор ерөөсөө газар аваад яваад байгаа юм. Түймэр шиг явж байна. Хариуцлага тооцогддог юм байхгүй. Сайд нар дээр хариуцлага тооцогдохгүй болохгүй энэ шүлхий чинь газар авахаас өөр арга байхгүй. Тэгээд одоо бид нар чинь энэ санхүүжилтийн хажуугаар хариуцлагын асуудал бас яриад. Энэ Их Хурлаар батлагдсан хууль бодлого, шийдвэрүүд хэрэгжээгүй тохиолдолд ямар хариуцлага хүлээх вэ гэдэг ийм механизмыг тогтоолын төсөлд нь ер нь тусгаж болохгүй байгаа даа гэж бодогдоод байгаа шүү. 
Байнгын хорооны тогтоолын төсөл дотор хариуцлага тооцдог. Чиглэл чиглэлийн Байнгын хороод энэ шийдвэрийнхээ дагуу хөөцөлдөхгүй бол эргээд ингээд санхүүжилт нь олдохгүй, Сангийн сайд нь олдохгүй. Түрүүчийн 3 дахь өдрөөс хойшлоод 7 хоногийн дараа хуралдахад дахиад Сангийн сайд олдоогүй байж байна шүү дээ. Тэгэхээр ингээд сайд нар олдохгүй болохоор яаж хариуцлага хүлээх вэ дээ. Хариуцлага хүлээхгүйгээр 20 жилд хариуцлага гэдэг юм байхгүй болсон. 

Тийм учраас одоо бид нар яах вэ гэдэг гарцаа олохын тулд санхүүжилт хариуцлага гэдэг хоёр юмыг босгож ирье, босгож ирэхээс өөр арга байхгүй. Энийг Их Хурал дээр босгохгүй бол өөр хаана ч босгохгүй. Дээрээс нь хариуцлага тооцдог болохгүй бол доошоо хариуцлага тооцно байхгүй шүү дээ. Ямар ард түмэнтэй хариуцлага тооцно гэдэг ойлголт байхгүй шүү дээ. Тийм учраас энэ хариуцлагыг том хэмжээнд ер нь ганц нэгэн томоохон албан тушаалтнууд дээр хариуцлагын асуудал ярьж байж жаахан цочроох байх шүү. Тэгэхгүй бол нэг хөтөлбөр батлаад дахиад бид нар Байнгын хороод үр дүнгүй хэлэлцүүлэг яваад байж болохгүй шүү дээ. Тийм учраас Сангийн сайдыг олж ирмээр байна. 
Б.Батбаяр: Ганбямба гишүүн ээ, жаахан цагаа. Т.Гантулга, Д.Баттөр хоёр хариулна. 

Т.Гантулга: Хүнс, хөдөө аж ахуй, хөнгөн үйлдвэрийн сайдын 2011 оны багцад нийтдээ мал аж ахуйн салбарт бол өргөн барьсан төслөөр 24.2 тэрбум төгрөг байгаа. Үүнээс 16.2 тэрбум нь мал эмнэлгийн арга хэмжээний зардал. Тэгэхээр эндээс би тодорхой харагдах байх гэж бодож байна. 

Дараа нь Монгол мал хөтөлбөрт их тодорхой заасан. Үнэхээр ч гишүүд батлахад газар тариалангийн салбарт байгаа урамшуулалтай холбож газар тариалангийн салбар сайн хөгжсөнтэй уялдуулж, мал аж ахуйн салбарыг бас урамшуулах байдлаар 5 төрлийн урамшуулал байгаа. Бид нар төсөв зохиохдоо тодорхой байдлаар мах, сүүнд жишээ нь, 1 килограмм маханд 500, нэг литр сүүнд 200 төгрөгийн урамшуулал олгохоор 18.9 тэрбум төгрөг шаардлагатай байгаа. Гэвч түрүүн Баттөр даргын ярьснаар бид нар сайдын ирэх оны багц 177 тэрбумдаа бүх юмаа хуваарилж төлөвлөхөд дөнгөж 4.2 тэрбум төгрөгийг тавьж төлөвлөсөн боловч одоогийн өргөн баригдсан дээр энэ хасагдсан явж байгаа. Тийм учраас урамшуулал дээр мөнгө байхгүй. 

Д.Баттөр: Монгол мал хөтөлбөр батлагдсаны ачаар бас сүүлийн үед Хүнс, хөдөө аж ахуйн сайдын багц гэхэд ялангуяа мал эмнэлгийн үйлчилгээ дээр нэлээд хөрөнгүүд нэмэгдэж тавигдаж байгаа. Мөн Монгол мал хөтөлбөр батлагдсаны үрээр ч энэ жил гай болж гарсан шүлхийн вакцины мөнгө тэнд байж үнэндээ Сангийн яамныханд их тус болсон. Хэрэв энэ хөтөлбөр байгаагүй бол Засгийн газрын нөөц тухайн үедээ тийм их хэмжээний мөнгө байхгүй байсан. Тэгэхээр цаг үеэ олсон зөв хөтөлбөр гэж үзэж байна. 
Урамшуулал эд нарын хувьд одоогийн байдлаар журам юмнууд нь тодорхой болж байж төсөвтөө суух ёстой. Төсөвт эрх зүйн акт нь батлагдаж байж тэрийг үндэслэж байж төсвийн төсөл дээр суудаг. 

Санхүүжилт дутагдаж байгаа гэдэгтэй санал нийлж байна. Маш олон хөтөлбөр байдаг. Түрүүн бас дурдаад авсан. Энэ олон хөтөлбөр дотор бүгдэд нь дотоодын нийт бүтээгдэхүүнтэй уясан, улсын төсвийн орлоготой уясан тэдэн хувиудыг бол заавал тусга гэсэн заалт бол бүгдэд нь шахуу байдаг. Энэ бүгдийг нийлээд үзэх юм бол магадгүй улсын төсвийн орлогын 400 хувь ч хүрч мэдэхээр юм байдаг. Энэ дээр бол зүгээр бидний бодол юу гэж байна вэ гэхээр Хууль зүйн яам ч энэ асуудал дээр судалгаа хийж байгаа юм байна лээ. Үнэхээр энэ хөтөлбөрүүд хэрэгжихгүй байгаагийн үндсэн шалтгаан бол санхүүжилт. Яагаад ийм хөтөлбөрүүд тэгвэл батлаад байдаг юм бэ гэхээр санхүү, төсвийнхөө прогнозтой уялдуулахгүй, санхүү, төсвийн асуудал хариуцсан байгууллагатайгаа зөвлөлдөхгүй ийм одоо эрх зүйн актууд гаргадаг учраас амьдрал дээр үнэхээр хэрэгжихгүй байна. Тэрнээс тухайн салбар хариуцсан сайдын энэ салбарт дуртай юу, дургүй юу гэдэг асуудлаас болоод байгаа юм биш ээ гэж хэлэх байна. 

Гэхдээ бидний зүгээс санхүүжилт олох тал дээр байнга ажиллаж байгаа. Энд нэг жишээ дурдахад, БНХАУ-ын Засгийн газраас авах 200 сая америк долларын хөнгөлөлттэй зээлийг дангаар нь хөдөө аж ахуйн салбарт, тэр дундаа мах, сүүний үйлдвэрлэлийг байгуулах, мах, сүүний нэмүүн өртөг бүтээх тэр сүлжээг бий болгох асуудал дээр зарцуулахаар Хятадын талтай тохироод энэ төслийн баримт бичгүүдийг боловсруулах ийм ажлууд хийгдээд явж байгаа. Энийг бол яаралтай ажил болгон хийж, энэ хөрөнгүүдийг оруулж ирж энэ үйлдвэрүүдийг барих асуудлыг хийх ёстой гэж үзэж байна. 

Д.Тэрбишдагва: Батбаяр даргад үг хэлэх боломж олгосонд баярлалаа. Ер нь би өөр Байнгын хорооны хүнийг ялгаварлаад загнаад байх хэрэггүй байх л даа. Би зүгээр энэ Монгол малтай холбоотой асуудал дээр хөтөлбөр эргэж харахад энэ салбарт бас ажиллаж байсан хүний хувьд сэтгэл зовж та бүгдийн ажилд туслах гэж орж ирсэн ухаантай юм шүү дээ. Хоёр асуулт байна. Өнөөдөр Монгол мал хөтөлбөр дээр мөнгө 9.5 тэрбум төгрөг зарсан. Яг 9.5 тэрбум төгрөгийн задаргааг гишүүдэд өгч болох уу? Яг юу юунд тавьсан юм бэ? Энэ чинь. Зарим дээр нь харахад 6.2 гээд, зарим дээр нь 2.7-г шүлхийд зарсан гээд ингээд тэгээд энэ чинь нөгөө урсгал зардалд зарцуулах ёстой гэсэн үүднээс жинхэнэ Монгол мал хөтөлбөрийн язгуур болсон тэнд ажиллах боломжийг нь болгосон лабораторийн тоног төхөөрөмж, тэгээд бусад машин унаа, техник компьютер гээд гар нүцгэн хүмүүс тавиад байна шүү дээ. Тэнд нь өгье гэхээр урсгал зардал гээд. Тэр 9.5-г бол зарахын тулд зарах биш, ерөөсөө 9.5 батлагдсан юм чинь гээд маш их замбараагүй юм баталсан байна. Энийг би яг нарийн задаргааг нь Сангийн яамнаас гишүүдэд өгвөл. Тухайлбал, сайн малчинд 25 сая төгрөг тавьсан байх жишээтэй. Энэ сайн малчин чинь ирэх жилийн сайн малчин 2011 оных чинь улсын төсөвт батлагдаад явдаг юмыг 2010 онд тавих жишээтэй юм уу ийм их замбараагүй зүгээр энэ 9.5 тэрбум төгрөгийг яаж зарах, бушуухан энэ ондоо багтаая гэсэн маягаар зарсан учраас үүний задаргааг авмаар байна. 

Баттөр дарга дахин дахин яриад байна л даа. Монгол мал хөтөлбөрөөс шүлхийд зарах ёстой гэж. Монгол мал хөтөлбөрөөс шүлхийд зарах ёстой юмыг улсын төсөвт нь суулгаж өгөөд яг шүлхийд зарна гэсэн тоотой байдаг болохоос биш шүлхийд Засгийн газрын нөөц хөрөнгөөс зарах ёстой. Хуулиар тийм. Та нар хууль зөрчөөд байгаа. Тэгэхээр энэ 5 сард шүлхий эхэлсэн. 7 сард Сангийн сайд, Хүнс, хөдөө аж ахуй, хөнгөн үйлдвэрийн сайдуудын хооронд баахан бичиг явагдсан байгаа. Тэгээд үнэхээрийн энэ Монгол мал хөтөлбөрөөс зарах юм бол 7 сардаа зарахгүй, ингэж бичиг цаасаа наашаа явсаар байгаад 9 сар гарч байж шийдвэр гараад тэгээд энэ  мөнгө чинь зарагдсан байна. Энэ хооронд чинь найр наадам болсон. Эртээд нэг нөхөр хариулж байхдаа наадамтай шүлхий давхацсан учир гэсэн тийм үг хэлж байгаа байхгүй юу. Тийм юм байхгүй. Шүлхий бол шүлхий өвчин гарсан бол найр наадмыг зогсоох ёстой. Гэтэл 7 сард нь вакцинаа өгөөд ингээд үйл ажиллагаа явуулахын оронд 9 сард үйл ажиллагаа явуулснаас болоод энэ хооронд шүлхий тараад л байдаг. Эцэст нь маш их ажил хийсэн гэж яриад байгаа. Ажлыг бол тайлан, тооцоо, цаас бичсэнээр биш яг үр дүнгээр харна шүү дээ. Их ажил хийсэн, тэгээд одоо би Байнгын хорооны даргаас асуух юм уу? Эсхүл сайдаас асуух юм уу? Энэ хариуцлагын тогтолцоо гэж байна уу, үгүй юу? 
Өнөөдөр тэр үхсэн мал дээр, орон нутгийн хүмүүсийн хариуцлагагүй ажиллагаан дээр, төр, захиргааны байгууллагын хариуцлагагүй ажиллагаан дээр, вакцины чанартай холбоотой асуудал дээр хариуцлагын тогтолцоо гэж байхгүй бол одоо хамгийн хариуцлагагүй нь зээр болоод байгаа шүү дээ. Зээрийг чинь бас хэдийгээр нүүдэг ч гэсэн хил хязгааргүй, визгүй энэ тэр гээд зээрэнд их гоё нэр өгөөд байгаа юм. Зээрийг чинь тогтоож бас болдог. Болохгүй ээ? Зээрийг тогтоож болно, хө. Шүлхий чинь бид тодорхой үе шатанд нь тогтоож байсан. Бас барьж байсан түүхтэй шүү. Би бас наад ажлыг чинь гадарлана. Ийм учраас энэ хариуцлагын асуудлыг ярих ёстой гэж бодож байгаа юм. Одоо чинь шүлхий чинь ахиад дөрвөн аймаг. Өчигдөр Дорноговь гэж яриад байх шиг байна лээ. Ингээд цаашаа нэмэгдээд байна л даа. Ажил хийж чадахгүй, хариуцлага хийж чадахгүй байгаа орон нутагт нь хамгийн түрүүнд хариуцлага тооцох ёстой байгаа юм. Ийм ийм зүйлүүдийг одоо ярихгүй бол энэ одоо энэ УИХ-ын Байнгын хорооны тогтоол дээр нь хариуцлагын асуудлыг нэмж өгмөөр байна. 
Дарга аа. Тодорхой хугацаанд тийм ямар хугацаанд, ямар хүмүүст хариуцлага тооцсон юм энэ чиглэлээр ярихгүй бол энэ чинь үнэхээр олон арван мянган малаа ингэчихээд тэгээд өнөөдөр юу ч болоогүй юм шиг, Монгол мал хөтөлбөр батлагдсаны хүчинд бараг вакцин яасан юм шиг ингээд. Хэрэв энэ Монгол мал хөтөлбөрийг та задаргааг Их Хурлын гишүүд, Байнгын хорооны гишүүд нэг бүрчлэн үзээрэй. 9.5 тэрбумыг ийм маягаар зарах юм бол ирэх жил би энэ Монгол мал хөтөлбөр дээр зарж байгаа мөнгийг эсэргүүцэж үг хэлнэ шүү. Энийг эхлээд зөв зарахгүйгээр. Хэрэв урсгал зардалд нь хамаагүй мөнгөө дуусгая гэж зарах гээд байгаа юм бол энийгээ түр зогсоогоод, уучлаарай энэ үнэхээр энэ жилдээ зарж амжихгүй юм байна. Тийм учраас ирэх жилийнх нь бодитой үйл ажиллагаанд заруулъя гэхийн оронд дуртай юмаа аваад бичсэн байна л даа. Би тэгээд задаргааг дахин хэлж байгаад Сангийн яамнаас нэг бүрчлэн авмаар байна. 9.5-ыг. Баярлалаа. 
Б.Батбаяр: Т.Гантулга дарга 
Т.Гантулга: 9.5 тэрбум төгрөгийн задаргааг албажуулаад гишүүдэд хүргүүлье. 9.5 дээр бол Тэрбишдагва гишүүний яриад байгаа үнэхээр анхнаасаа УИХ-аар урсгал зардал баталсан учраас бид нар тэр хөрөнгө оруулалт руу юм үнэхээр зарцуулж чадаагүй. Ирэх оны Монгол мал хөтөлбөр дээр бас хөрөнгө оруулалтад бас мөнгө байхгүй байгаа. Ирэх оны Монгол мал хөтөлбөр дээр нийтдээ 24.2 тэрбум байгаа. Гэхдээ одоо түрүүний таны хэлээд байгаа машин, техник компьютер, унаанд төсөв байхгүй. Компьютер, ширээ, сандалд төсөв байхгүй. 

Д.Баттөр: УИХ-ын 2010 оны 23 дугаар тогтоолоор батлагдсан Монгол мал үндэсний хөтөлбөрийн 3.3.1.2-т малын гоц халдварт, халдварт өвчний тандалт, хяналтын тогтмолжуулж, эрсдэл бүхий бүс нутгийн мал сүргийг урьдчилан сэргийлэх арга хэмжээнд хамруулж, үр дүнг сайжруулан өвчнөөр тайван байх нөхцөлийг хадгалаг гэсэн зорилтыг дэвшүүлсэн. Тэгэхээр бол шүлхий бол малын гоц халдварт өвчин. Вакцин гэдэг бол урьдчилан сэргийлэх арга хэмжээ. Яг Сүхбаатар, Дорнод аймагт хийсэн хувьд өвчин гарсан газраас гадна талаас нь эрүүл малаас нь системтэйгээр вакцинжуулж яваа. Энэ бол тухайн эрсдэл бүхий өндөр ашиг шим бүхий малтай тус бүс нутгийг эрсдэлгүй, урьдчилан сэргийлж байгаа арга хэмжээ. Эрүүлээс нь эхэлж тарьж байгаа учраас энийг бол бид хуулийн дагуу санхүүжүүлсэн гэж үзэж байгаа. 

Тэгээд Хүнс, хөдөө аж ахуйн сайдын Монгол мал хөтөлбөрийг дотор нь задалж баталсан тушаалд 1 тэрбум 506.7 сая төгрөгийг вакцинд тавьсан байсан. Яг энэ дүнгээр нь гаргасан. Үүнээс нэмэлт, илүү шаардлагатай байсан хөрөнгийг нь буюу 646 сая төгрөгийг Засгийн газрын нөөц сангаас гаргасан. Ер нь шүлхий, малын гоц халдварт өвчин шүлхийн хувьд бас нэлээн мөнгө зарсан. Үүнд Засгийн газрын нөөц сангаас, улсын онцгой комисс, аймгуудын онцгой комиссууд өөрсдийнхөө хөрөнгөөс гэх мэт хуулийн хүрээнд бүх хөрөнгийг зарцуулж ажиллаж байгаа. 
Д.Тэрбишдагва: Уг нь шүлхий өвчин гарахад хууль байгаа. Засгийн газрын нөөц хөрөнгөөс гаргана гэсэн. Хэрэв тэгээд та нар гаргаж болохгүй, яах вэ зүгээр Монгол мал хөтөлбөрөөс гаргах байсан юм бол 7 сард нь гаргахгүй яагаад 9 сар болтол 2, 3 сар хойшлуулаад ингээд байсан юм? Та нар хоорондоо сайдууд баахан бичиг чулуудаад яасан юм байна лээ. Би одоо энэ дээр хамгийн сүүлийн танай сайдаас 8 сарын сүүлээр ирсэн бичгийг нь харж байна. Тэрний дагуу 9 сарын эхээр тушаал гарч ингэж гаргаж байгаа. Тэгэхээр ингэж хийсэн, гаднаас нь хумисан гээд байх биш, би ярьж байна. 2, 3 сар, нарийндаа бүр 5 сард эхэлж шүлхий гарсныг ярих юм бол их олон сар. Зүгээр 7 сард тэгвэл энийг чинь мөнгө төгрөг нь батлагдсан юмыг яагаад дор гаргаж болоогүй юм? 9 сар болгоод тэр хооронд чинь шүлхий яваад байгаа. 

Д.Баттөр: За. Тэр хугацаанд Засгийн газрын нөөц сангаас гаргаж явсан. Сүүлд бол түрүүн нөгөө хэлж байсан санхүүжилтийн хуваарьт арай өөрөөр тавигдсан байсан. Цаг үеийн шаардлагаар хуваарьт өөрчлөлт оруулж, наад талд нь 6, 7 сард арай их мөнгө зарцуулах шаардлагатай болсон учраас энэ процедурын дагуу Хүнс, хөдөө аж ахуйн сайдын санал, холбогдох баримт бичгүүд ирэх, тэгээд Сангийн сайдын тушаал гаргаад тэр хуваарийг нааш нь татаж санхүүжүүлсэн байгаа. Тэрнээс өмнөх хугацаанд бол санхүүжүүлээд, вакцин аваад урьдчилан сэргийлэх арга хэмжээ аваад явсан. Энийг бол нөөц сангаас гаргаж явсан. 

Б.Батбаяр: Баярлалаа. Тэрбишдагва гишүүн сая хариуцлагын тогтолцооны талаар их зөв зүйтэй юм ярьж байна л даа. Тэгээд энэ Байнгын хороо нь хариулах юм уу, яам нь хариулах юм уу гээд байх шиг байна. Би энэ Байнгын хороогоо төлөөлөөд жаахан юм ярья. Хариуцлагын тогтолцоо ямар байгааг бид нар бүгдээрээ мэдэж байгаа. Та ч гэсэн мэдэж байгаа. Дээрээ ч, доороо ч. Тэгээд одоо сая би энэ хариуцлагын тогтолцооны талаар ярих гэсэн чинь та нар чинь энд тэндээс хашгиралдаад энэ төсвийг чинь би ярилаа. Ийм хариуцлагагүй төсөв байж болох уу, үгүй юу гэдгийг. 70 тэрбум төгрөгийн хөрөнгө оруулалттай, 700, 800 төгрөг зүгээр улсад тарааж өгнө гэсэн төсвийг чинь би зүйрлээд хэлсэн юм л даа. 70 төгрөгийн цалин авчихаад 64-өөр нь салам архидна гэсэнтэй яг адилхан сонсогдож байна гэж би хэлсэн шүү дээ. Энэ чинь хариуцлагын тогтолцоо мөн шүү дээ. Тийм биз дээ? Тэгэхээр энэ хариуцлагын тогтолцооны талаар нэгэнтээ дурдсан учраас дээр доороо анхаарах болсон шүү гэдгийг би энд давтаад хэлье. 

Тэгээд бид энэ Монгол мал хөтөлбөрийн талаар Байнгын хорооны тогтоол гаргах гэж байна. Энэ дээр бүгдээрээ ярилцъя. Юу байх юм? Та нарт бүгдэд тараагаад өгсөн байгаа. Гишүүдэд. Энэ дээр сайн ярилцаад энийг бид нар үнэхээр энэ тогтоолыг аятайхан хийчих юм бол бас нэг хариуцлагын тогтолцоог арай дээрдүүлэх, чанаржуулах энэ талд нь алхам болох болов уу гэж бодож байгаа юм. Баярлалаа. 

Р.Раш гишүүн асуултаа асууя. 

Р.Раш: Өнөөдөр бол том хөтөлбөрийг ярьж байна л даа. Энэ зөв. Тэгээд яг энэ Монгол мал хөтөлбөрийг хэрэгжүүлэхэд тоймтойхон ер нь батлагдсан цагаас нь хойш бид нар юу хийв ээ? Ийм ийм юм. Тоймтойгоор. Түүнээс биш одоо нэг юм бол яах вэ. Ийм юм бодогдоод байна. Бид нар энэ хөтөлбөрийг зүгээр нэг тийм мал аж ахуйн салбарт хөдөө аж ахуйд өдөр тутам тэртээ тэргүй ихэвчлэн малчид өөрсдөө хийж байгаа ажлыг энд ам хаах маягаар яриад байгаа юм биш үү? Яг ийм ийм юмыг хийсэн. Тэдэн заалтаас энэ энийг. Бүртгэл хөтөлдөг, хэрэгжилтийг нь тэр хангалтад нь хяналт тавьдаг тоймтой ийм бариад авмаар юмыг сонсмоор байна. Нэгд. 
Хоёрт, би бас эртээд асуулт тавьж байсан. Нөгөө Биокомбинатын чиглэлээр Унгар улсаас авах зээлийн хувь заяа ер нь хаана ямар янзтай явж байгаа вэ? 25 сая доллар, 15 жилийн хугацаатай, 35 ч билүү. Ийм зээл, тэгээд өнөөдөр вакцин байхгүй гээд ингээд зүүн талаас гарч ирсэн тэр малын өвчинд идэгдээд, ийм байдлаар явж байна. Энэ юу болж байгаа вэ? Мэдэж байгаа хүн байна уу, үгүй юу? Ер нь энд сууж байгаа улсаас бид чинь Монгол мал хөтөлбөрийг ярьж байна. Яг жинхэнэ хөдөө, хөдөөгийн асуудлыг хариуцдаг хэдэн хүн сууж байгаа вэ? Яг малын мэргэжлийн. Ерөөсөө бүгдээрээ манай бүх ажил дандаа улс төрчид болчихсон. Ажил мэддэг хүн байхгүй. Ийм л юм байна. Би тоог нь авмаар байна. Хичнээн хүн нэгдүгээр нүүрэнд сууж байна, тэрнээс яг малын мэргэжлийн, хөдөө аж ахуйн мэргэжлийн хэдэн хүн сууж байна? 

Цааш нь энэ одоо хүмүүс ийм байна. Малаа их нядалж байна. Тэр ч арга байхгүй. Малаа яаж маллахаа цаадуул чинь маниар заалгахгүй. Гэхдээ өнгөрсөн өвөл нөгөө зудны зовлон хуц, ухнадаа гэж. Эцэг мал их үхсэн. Энэ сүргийн нөхөн үйлдвэрлэл, зохистой харьцаа, үүний талаар тодорхой ийм бүртгэл судалгаа юм байна уу, үгүй юу? Өнөөдөр. Энэ дээр би бас албан ёсны юмыг сонсмоор байна. 

Цаашаа түрүүн Буд гишүүн тавьсан. Эртээд телевизээр гарч байгаа харагдана лээ. Тэр хөдөөгийн яг ухаан хэдэн малаа хотоо харлуулчихаад ингээд байж байгаа улс амьтны амьдрал үнэхээр зарим нь нүд хальтирмаар тийм харагдаж байна лээ. Нөгөө хоол ундыг нь хүргэж өгөх юм байхгүй. Хоршоо дэлгүүр байхгүй. Энэ талаараа янз бүрийн юмнууд байдаг байгаа даа гэж би бас давхар лавламаар байна. 
Цааш нь нэг ийм асуудал байна. Энэ малыг ад үздэг энэ юмыг манай мэргэжлийн яам юу бодож байдаг вэ? Саяхан нэг сонин дээр гарсан байна лээ. Малаа цөөрүүлсэн малчдыг урамшуулмаар байна гэсэн гарчигтай. Тэгээд энэ газар тариалангийн талбайд орсон малыг алж идэж байна гэж ингэж ярьж байна. Тэгэхээр энэ малчдыг одоо яах болж байна аа? Хэн хамгаалах болж байна аа? Тэр хэрэв юу бол газар тариалан газраа өөрөө хамгаалах ёстой шүү дээ. Хэрэв тэр хүний хувийн өмч тийм л юм бол. Тэр чинь малыг загнаад малыг ад үзээд, малчныг ухаан нь толгой руу нь балбаад байдаг. Энэ ер нь зөв юм уу? Тийм л юу юм бол хичнээн том талбайтай юм? Өөрөө л хариуцна биз. Тэгээд харанхуй шөнө мал газар тариаланд ороод ирлээ, тариалангийн талбайд орлоо гэж барьж аваал ногтлоод, хашаанд жаал уяж байгаад тэгээд нэг, хоёр хонодог юм уу, үгүй юу, толгойг нь огтолдог гэсэн ийм маягийн юм яриад байгаа юм. Энэ одоо болж байгаа юм уу? Энийг яам одоо юу гэж үзэж байгаа вэ? 

Ер нь малынхаа тэр бэлчээр устгадаг гэнэ. Энэ чинь идэх юм чинь бэлчээр шүү дээ. Идэхгүй яах юм. Сүйтгэдэг гэнэ. Уржнан жил одоо ямаа гэж баахан дэмий юм ярьж байгаад тэгээд тэрнээс Монгол хүн билгээрээ гэдэг. Тэгээд хэдэн ямаагүй болсон шүү дээ. Өнгөрсөн өвөл бол. Одоо тэгж ингэж ад үзэж байгаад тэгээд бид нар ер нь яаж амьдрах гээд байгаа юм? Энэ малаа ад үздэг, малыг шүүмжилдэг, малчдыг доромжилдог энэ юмаа яам бас мэргэжлийн яамны хувьд, төрийн яамны хувьд юм хэлдэг баймаар байна. Түүнээс биш, түрүүний тэр Тэрбишдагва гишүүний ярьдгаар ийш тийшээ наян хэдэн сая төгрөгөөр гадаадад явах тэр бол, яах вэ, зарим зүйлийг бол фермер энэ тэр гээд шинэлэг арга юмнууд байдаг байх. Ер нь мал маллах жишээг бол Монгол дэлхийд заана шүү. Мал маллах жишээг Монгол дэлхийд заана. Бид нар хүнд заана уу гэхээс биш хүний юмыг үздэг тийм улс биш. Малаа яаж маллахыг бол. Хашаанд байгаа фермер яаж тэжээх, яах энэ тэрийг бол юм байдаг л байх. Эрх биш. 

Х.Золжаргал: Раш гишүүн маш их чухал сайн асуулт тавилаа. Хүнс, хөдөө аж ахуй, хөнгөн үйлдвэрийн яам мал аж ахуйн үйлдвэрлэлээ хариуцдаг, малчдаа хариуцдаг, тариаланчдаа хариуцдаг. Энэ хооронд хийж байгаа дотоод худалдааг хариуцдаг. Мөн энэ түүхий эдийг боловсруулдаг хөнгөн үйлдвэрлэгч нар, хүнсний үйлдвэрлэгчдийг хариуцдаг энэ бүх юмыг хариуцдаг манайх тийм салбарын яам. Тэгээд Монгол мал хөтөлбөр яг юу хийсэн бэ гэж асуулт тавьж байна. 1990 оноос хойш зах зээлийн системд шилжсэнээс хойш ер нь Монгол улс либеральчлах бодлого явуулсан. Бүх юмыг эздэд нь хувийн өмчийг нь “май” гэж өгөөд, та нар өөрсдөө үүргээ хариуцлагаа ав гээд явсан. Мал эмнэлгийг хувьчлаад бас байхгүй болгоод, улсын мал эмнэлэг гэж байхгүй болгоод, хувийн мал эмнэлгийн системийг хөгжүүлээд, мал үржил, өндөр ашиг шимтэй малын ажлыг хувь хүмүүс, фермерүүд өөрсдөө хийгээд яв гэсэн байдлаар бүгдийг нь орхисон байгаа. 
Нэг бодлоор энэ эдийн засагт шилжилтийн үед хийсэн малын тоо толгой өссөн, мал аж ахуйн үйлдвэр яасан, малчдын амьдрал сайжирсан олон талын юм байсан боловч нөгөө тийшээ нэгдсэн нэг бодлогоор зангидсан хувь хүмүүс бизнесээ хийж чадахгүй, хувь хүмүүс, хувийн компаниудын хийж чадахгүй асуудал нь орхигдоход хүрсэн. Үүний хамгийн гол юм нь малын үржил, малын гоц халдварт өвчинтэй тэмцэх, малын ашиг шимийг сайжруулах, энийг нэгдсэн журмаар ингэж сүлжээ болгож, гадаадын болон дотоодын зах зээлийг хангах, малчдад төрийн үйлчилгээг илүү хүргэх гэдэг энэ бүх бодлого нь 20 жил орхигдоод ирсэн байсан. 

Сүүлийн 2 жилд Төрөөс малчдын талаар баримтлах бодлого гараад, Монгол мал хөтөлбөр гарсны хамгийн том үр дүн нь яг энэ салбартаа Монголын төр, засаг, УИХ анхаарлаа хандуулж хамгийн том хөтөлбөрөө боловсруулсан. Үүний үр дүн дээр малын энэ үржил, ашиг шимийн асуудал, мал эмнэлгийн асуудал бол үндэсний аюулгүй байдлын асуудлын хэмжээнд очих юм байна, үндэсний аюулгүй байдлын асуудлыг бол энийг хариуцсан төрийн байгууллага, сүлжээ бий болох хэрэгтэй гэсэн үүднээс энэ мал эмнэлэг, малын үржил юуг хариуцсан, мөн мал аж ахуйн бүтээгдэхүүнд нэмүүн өртөг хүртээх ийм юм зохион байгуулагдаж эхэлж байгаа нь бас энэ Монгол мал хөтөлбөрөөс гарч байгаа хамгийн том үйл ажиллагаа гэж бодож байна. 
Монгол мал хөтөлбөрийн тавигдсан хамгийн том асуудал бол ялангуяа мах, сүүг өндөр хэмжээнд боловсруулж, дотоодын хэрэгцээг хангаж, экспортод гаргах, үүнд түүхий эдээ тушаасан малчдыг урамшуулахаар заасан нь маш том амжилт. Хүнс, хөдөө аж ахуй, хөнгөн үйлдвэрийн яам махыг боловсруулж, ялангуяа бог малын махыг боловсруулж, экспортод гаргах, дотоодод бэлтгэгдэж байгаа сүүний 50 орчим хувийг боловсруулж, дотоодын хэрэгцээг хангаж, импортыг багасгах, одоо нэгэнт үр дүнд хүрсэн Атрын III аяны үр дүнг бататгах зорилгоор утаа улаан буудайг хадгалах, ангилах тэр хүчин чадлыг өргөтгөх, бүсчилсэн утгаар баруун, зүүн аймгуудыг гурилан бүтээгдэхүүнээр хангах талаар ТЭЗҮ хийгээд, БНХАУ-аас 200 сая долларын хөнгөлөлттэй зээл авч хэрэгжүүлэхээр энэ ажлыг эхлүүлээд явж байгаа. 

Малыг ад үздэг талаар бол бид мал аж ахуй, газар тариалангийн үйлдвэрлэлийг бүсчилсэн байдлаар хөгжүүлэхгүй бол яах вэ, газар тариалан ч эргээд бас малчиддаа тэжээлийг нь үйлдвэрлэж өгдөг, малчид бас малаа өсгөдөг энэ хоёр бас хоорондоо аж ахуй эрхлэгчдийн хувьд бяцхан тийм зөрчилтэй явдаг юм байна лээ. Тэгэхээр Төв аймаг, Сэлэнгэ аймгийг эрчимжсэн хөдөө аж ахуйн бүс гээд гол нь газар тариалан фермерүүд рүүгээ чиглүүлэхээр бусад бүс нутаг нь уламжлалт мал аж ахуйгаа хөгжүүлэхээр ингэж бүсчилж зохион байгуулахаар ажиллаж байгаа. Малын мэргэжлийн хүний тоог манай хүмүүс хэлж өгнө. 

Т.Гантулга: Раш гишүүн түрүүн их тодорхой асуулт асуусан. Урд талын эгнээнд сууж байгаа хүмүүсийн хэд нь ямар мэргэжлийн хүмүүс байна гэж. Яг Хүнс, хөдөө аж ахуй, хөнгөн үйлдвэрийн яамнаас энд 6 хүн сууж байна. Миний энэ талд байгаа хүмүүс малын эмч, мал зүйч нар. Гурвуулаа. Бас докторын зэрэг энэ тэртэй. Энд сууж байгаа хоёр хүн бол хөдөө аж ахуйн эдийн засагч, би ганцаараа улс төрч байна. 

Дээр нь би тодорхой асуулт тодорхой юу хийв ээ? Монгол мал хөтөлбөр батлагдаад юу хийв гэдэг тодорхой асуултыг асуулаа. Дэд сайдын асуулт дээр 2, 3-хан зүйлийг тодруулж нэмье гэж бодож байна. Нэгд, УИХ-аас баталсан тогтоол бол 2 тодорхой заалттай. Нэг дэх нь Засгийн газрын хуралдаанаас Засгийн газраас Монгол мал хөтөлбөрийг хэрэгжүүлэх үйл ажиллагааны төлөвлөгөө батлагдсан байгаа. 

Хоёрт, сумдад Мал эмнэлэг, үржлийн тасаг байгуулах шийдвэр гарсан. Өнөөдөр 329 сумдад байгуулагдлаа. Дээр нь хамгийн чухал юм бол манай яг энэ Монгол мал хөтөлбөрийг баталж, санаачилсан гишүүдийн өөрсдийн санаачилгаар Монгол мал хөтөлбөрийг сурталчлах, ойлгуулах, таниулах зорилгоор улсын анхдугаар зөвлөгөөн зохион байгуулахаар 273 сая төгрөг батлагдсан. Энэ зөвлөгөөний бэлтгэл ажил бол үндсэндээ хангагдлаа. Шүлхийтэй холбоотой хугацаа тодорхойгүй байна. Шүлхий өвчний дэгдэлт, хорио цээрийн дэглэм буурсан үед энэ асуудлыг эргэж харна. Архангай, Завхан аймагт 3.5 сая малд нийт 700 орчим сая төгрөг эрүүлжүүлэх, вакцинжуулахад малын бурцеллёз өвчний эрүүлжүүлэх, вакцинжуулах зардалд тодорхой асуудал шийдэгдсэн. Дорнод, Сүхбаатар, Хэнтий, Дорноговь аймгийн хамгийн гол өнөөдрийн анхаарлын төвд байгаа шүлхийн асуудалд 2.1 тэрбум төгрөгийг зарцуулаад байна. 
Дээр нь Мал эмнэлэг, үржлийн анхан шатны нэгжийн мэргэжилтнүүдийг сургах сургалт үндсэндээ 11 сарын 21-нээс 330 мэргэжилтэн эхний ээлжинд сургалтад орно. Хамгийн чухал юм бол Монгол малыг бүртгэлжүүлэх, малын мэдээллийн нэгдсэн сан бүрдүүлэх ийм том зорилт бол Монгол мал хөтөлбөрийн тэргүүлэх 5 чиглэлийн нэг байгаа. Энэ хүрээнд бид нар МУ-ын хэмжээний нийт үхэр, богийн хээлтүүлэгч болон баруун бүсийн 8 аймгийн богийн 10 хувийг энэ бүртгэлд хамруулахаар 4.1 тэрбум төгрөгийн ийм үйл ажиллагаа хэрэгжиж байна. Дээр нь хамгийн чухал юм бас малын цөм сүргийн асуудал байгаа. Сүмбэр хонины удмын санг хамгаалах төслийг хэрэгжүүлж, ОХУ-ын Халимаг улсаас мянган тун каракул хонины үрийг худалдаж авсан. Ийм бодитой ажлууд байгаа. 

Хоёр дахь таны асуулт нь Био-той холбоотой асуудал. Био-н асуудлаар Унгарын Засгийн газар, Монгол Улсын Засгийн газрын хооронд гэрээ, холбогдох баримт бичгүүд байгуулагдсан. Монголын талаас газар дээр нь очиж, мэргэжилтнүүд судалсан. Унгарын мэргэжилтнүүд ирж ажиллаад үндсэндээ ТЭЗҮ бол бэлэн болсон. Энэ сонгон шалгаруулалт, Тендерийн үнэлгээний хороо, Хүнс, хөдөө аж ахуй, хөнгөн үйлдвэрийн яам болон Сангийн яамны хамтарсан Тендерийн үнэлгээний хороо байгуулагдан ажилдаа орсон байна. 

Б.Батбаяр: Баярлалаа. Ингээд асуулт дууслаа. Одоо саналаа ярина. Энэ Байнгын хорооны тогтоолын төслийг гишүүдэд хүргэсэн байгаа. Монгол мал хөтөлбөрийн хэрэгжилтийг эрчимжүүлэх талаар авах арга хэмжээний тухай гээд. Энэ тогтоолтой холбогдуулан гишүүд саналаа хэлье. Д.Балдан-Очир гишүүн 
Д.Балдан-Очир: Ингээд Байнгын хорооны гишүүдийн өдрийн мэндийг дэвшүүлье. Бараг хоёр долоо хоног Монгол мал үндэсний хөтөлбөрт ач холбогдол өгөөд, гишүүд маань ингээд бүрэн ирцээр санаа тавьж байгаа нь энэ мал аж ахуйн салбар ямар чухал гэдгийг байнга илтгэж байгаа. Би яг тодорхой саналууд дээр ярья. Ер нь зүгээр Монгол мал үндэсний хөтөлбөр бол МУ-ын 21 аймаг, 329 сум, 1553 багт хэрэгжих үндэсний цар хүрээтэй учраас үндэсний гэсэн байх. Атрын III аянаас энэ лав 5, 10 дахин том хөтөлбөр шүү. Хөдөө аж ахуйн сайд манай салбарын яамны нөхөд өө. Атрын III аян бас үр дүнгээ өгсөн. Энэ бол 4, 5 аймгийн нутаг дэвсгэр дээр хэрэгжсэн тэр хэмжээний хөрөнгө, тэр хэмжээний цар хүрээний юм байсан гэдгийг хэлье. Тийм учраас Монгол мал хөтөлбөр дээр манай яамны нөхөд хүч анхаарал бололцоогоо манай Засгийн газар бол 5 дахин нэмэгдэж байж нэмж тийм өндөр хүчин чадлаар чармайлт тавьж байж Атрын III аяны түвшинд улс орны хэмжээнд хэрэгжих юм шүү гэдгийг би хэлэх гэсэн юм. 
Саяхан энэ 8 сард Дэлхийн банкны суурин төлөөлөгч бүрэн эрхийн хугацаа нь дуусаад буцах болох үед надтай уулзсан. Тэгээд үгүй ээ, одоо энэ Монгол төрийн бодлого нь хөрсөн дээрээ бууц байгаа юм биш үү? Балдан-Очир оо? Та нар компьютер угсраад Microsoft тэр томчуудтай өрсөлдөхгүй. Машин угсраад Benz-тэй өрсөлдөхгүй. Та нар хэдэн мянган жил энэ дэлхий дээр энэ мал аж ахуйг эрхэлж ирсэн тэр агуу том уламжлалт энэ аж ахуйгаа зах зээлийн менежментийг нь зөв хийгээд, эрсдэлийг дааж чаддаг, зуд, ганг давдаг энэ материаллаг баазыг нь бэхжүүлчихвэл энэ хорвоо ертөнцөд Монгол хүний өмнөөс хэн юу гэж мал аж ахуйн талаар ярих юм бэ гэж ингэж хэлж байсан юм. Тэгээд үнэхээр ийм учраас манай гишүүд ач холбогдлыг байнга өгнө. Хагас жил, бүтэн жилээр бид бол их хянах байх. Энэ зөвхөн цөөн хэдэн малчдын амь амьжиргааны асуудлаар хязгаарлагдахгүй. 
Яг нарийн яривал Монгол үндэстэй оршин тогтнох эсэх, хүнсний аюулгүй байдал, нарийндаа яривал манай том дарга нараас аваад мань хэд хүртэл их том дандгар ууц тавиад, баяр наадам хийх гэдэг, шүүрхий элэг иднэ, цагаан үнээ гүүний суу ууна, ямар тариа туулга, ямар вакцин, ямар хяналттай юмыг одоо хийчихсэн. Вакцины хугацаа нь дуусаагүй тийм малын сүү ууж байгаа юм уу, тийм малын шүүрхий элэг ч идэж байгаагаа мэдэхээ больсон ийм 30, 40 жилээр бараг явлаа. Сүүлийн 20 жил. 
Энэ чинь ерөөсөө Улаанбаатарчуудын асуудал. Яг нарийн яривал. Хотон дахь Монгол хүн бас ялгаад гаргаад ашиг шимийг нь хүртээд явна. Энэ төв, суурин газрын хүн амын тал нь суурьшиж байгаа энэ том хүн амын чинь хүнсний аюулгүй байдал гэдэг энэ Хятадын хилээр ямар ч гээч, юу гэж юм орж ирээд тэр хөөрхий угаасаа төр харж үзээгүй, хувьчлаад хаясан тэр мал эмнэлгийн хоршооны чинь авгай, нөхөр хоёр нь хэмхэрхий 69-тэй хөөрхий төрийн албыг залгуулж, вакцины нэг таван төгрөг авахын тулд тэгээд нэг амьдрал залгуулаад явж байгаа энэ дотор чинь Монголын төр чинь бараг төр, ард түмний эсрэг юм явж байгааг нь ч мэдэхгүй явж байгаа. Энэ агуулгаар нь бид энэ Монгол мал хөтөлбөрийн ач холбогдлыг ойлгох ёстой юм шүү гэж бодсон юм. 

Тэгээд одоо тогтоолын төсөл дээр нэмээд 3, 4 санаа оруулах хүсэл байна аа, эрхэм гишүүд ээ. Тэгэхээр энэ дээр хамаагүй юм шүү. Ажлын шугамаар нэг жишээ татах гэсэн юм. Сая манай намын Их Хурал болох үед маш олон хөдөөгийн төлөөлөгчид нараас энэ хөтөлбөрийн ач холбогдлыг яриад, гэхдээ Батболд гишүүний түрүү 7 хоногийн үед шүүмжилж байсан шиг энэ Мал эмнэлэг, үржлийн алба чинь Улаанбаатарын яам, Тамгын газарт байдаг хуруу хумсаа будсан, хаалгаа хаагаад сумо үздэг төрийн албан хаагч биш шүү. Энэ бол төрийн үйлчилгээний яг нарийн яривал малчны хотонд ажилладаг, ахлах малчны шахуу тийм статустай ингээд их боловсролтой, хөдөө ингээд малчдаараа малаа эргээд явж байдаг ийм гурван хүн байгаа юм. 
Тэгэхээр зэрэг тэр Мал эмнэлэг, үржлийн албаны үйл ажиллагааны үндсэн чиглэлийг чиг үүргийг төрийн үйлчилгээний албаны чиг үүрэгт нь нийцүүлэх, Засгийн газрын гарсан тэр тогтоолоо та нар илүү нягт нямбай, сайн хянаж үзээч ээ. Ийм зорилгоор бид нар саяхан тэр 9 сард батлагдсан төрийн албаны Мал эмнэлэг, үржлийн албаны тэр дүрэм, тэр гурван албан хаагчийн чиг үүргийг улам тэр гишүүдийн ярьж байгаа шиг төсөөлж үзэл баримтлал маань тийм байсан шүү. Энэ рүү чиглүүлэх арга хэмжээг тогтоод зааж өгье. 
Хоёр дахь миний нэмэх санал бол Их Хурал одоо ичиж эхэлж байна. Ингээд гурав дахь жилдээ тэр түүхий эд бэлтгэл борлуулалтын улсын нэгдсэн тогтолцоог бол ирэх оноос эхлээч. Энэ олон хэрэг дээр нөгөө биржээ ярьж байгаа. 2010 оноос энэ түүхий эд, бэлтгэл борлуулалтын улсын нэгдсэн сүлжээ тогтолцоог бий болгож, бүрдүүлэн үйл ажиллагааг нь эхлүүлж төлөвшүүлэх ажлыг зохион байгуул гэж. Манай нэг хэсэг гишүүд бол тэгж байсан шүү дээ. Монгол мал хөтөлбөрийг зохион байгуулах, хэрэгжүүлэх, хөдөлмөр зохион байгуулалт, аж ахуйн хэлбэр бол ерөөсөө энэ хоршоо. Нэгдэлч хөдөлгөөн 2 гэж нэрлэе ч гэж манай гишүүд хэлж байсан. Тийм учраас энэ Хөдөө аж ахуйн байнгын хорооны тогтоол дотор ирэх 2011 оныг хоршоолох хөдөлгөөний аяныг өрнүүлэх жил гэж Засгийн газар зарлаж өгөөч ээ. 
Энэ нь цаанаа манай Засгийн газар НҮБ-д бас одоогоос 2 жилийн өмнө 2012 оныг Дэлхийн хоршооллын жил болгохоор санал НҮБ-ын ассамблейд оруулаад, санал хураахгүйгээр Монголын саналыг хүлээж авсан гэж байгаа. Ингээд 12 оныг Дэлхийн хоршооллын жил гэсэнтэй уялдуулж угтвар ажил болгож, ингээд Монгол мал хөтөлбөрөө тэр Атрын III аяны далайцтай хийхийн тулд дор хаяж нөгөө хуучин татан буугдсан нэгдлүүдийн суурь дээр энэ хоршоог бий болгож байгаа нөгөө түүхий эд бэлтгэлийн чинь жинхэнэ тогтолцооны чинь эх үүсвэр, биржийн гар, хөл, диллер, брокерын үүрэг биелүүлэх ийм олон олон юмнуудаа бид нар бодоод ийм байдлаар Засгийн газар ирэх жилийг зарлаж өгөхийг одоо бас чиг үүрэг болгодог юм уу, манай яамд өөрсдөө санаачилгаа аваач ээ гэж ингэж хэлэх гэсэн юм. 
Дөрөв дэх санал бол маш түгээмэл гарсан. Манай гишүүд. Энэ Монгол мал хөтөлбөрийн хэрэгжилттэй холбогдуулан түүнчлэн энэ онцгой нөхцөл байдлаас бий болсонтой холбогдуулан хариуцлага алдсан яамд, агентлаг, аймаг, сумдын удирдлагуудад тодорхой хариуцлага тооцож, Байнгын хороо, УИХ-д эргэж ойрын хугацаанд тайлагнаж мэдэгдэх ийм заалтыг хиймээр байна. 

Тэгээд сүүлчийн 5 дахь нэмэлт санал бол эхний ээлжинд Мах, сүүний урамшуулал олгох журмын тухай хуулийг энэ төсөв хэлэлцэж байгаа энэ үед уялдуулж Засгийн газрыг оруулж ирэхийг даалгасан ийм 5 саналыг дээр нь нэмж хэлэх гэсэн юм. Анхаарал тавьсанд баярлалаа. 

Б.Батбаяр: Д.Энхбат гишүүн 

Д.Энхбат: Монгол мал хөтөлбөрийн талаар анхнаас нь мэдээж дэмжихдээ үзэл бодлогыг нь жаахан өөрчлөх гэсэн байр сууринаас би ханддаг байсан юм. Тэр дагуу бас дахиад өөрийнхөө байр суурийг тодотгоод энэ тогтоолтой холбогдуулан хэлье гэж бодож байна. Ер нь Монгол Улсын Их Хурал бол дэндүү их аж ахуйгаар ярьж байна. Ер нь цаашид ингээд шүлхийгээс шүлхий рүү, зуднаас зуд руу явж байдаг ийм байнгын сонин тогтолцоо руу Монгол Улс шилжиж байна шүү дээ. Тэгээд шүлхий болж байдаг, зуд болж байдаг, өвч ачиж байдаг. Өөрөөр хэлбэл, Монголын хөдөө аж ахуйн өнөөдрийн загварыг бид нар олж чадаагүй байна. Би бол яамыг маш муу ажиллаж байна гэж дүгнэж байгаа. Жишээ нь, шүлхий гарна. Яам дотроо юу хийх нь ямар хамаа байна. Яг үнэндээ шүлхий их гарч байна. Малчид ядуурч байна. Зээлд баригдаж байна энэ тэр гээд энэ бүгдийг аваад үзэхээр хэрэв гадна талын параметрийг харвал Монголын хөдөө аж ахуй амьдрах чадваргүй болж эхэлж байгаа байхгүй юу. Өөрөө өөрийгөө авч явах чадвар. 
Тийм учраас яам бол өнөөдөр энийгээ зарчмын бүтцийн болон стратегийн өөрчлөлтөө ярихгүй, ингээд нэг өвс яриад, шүлхий яриад. Би бол энийг ойлгож байна. Ийм түймэр унтраах маягаар энэ жил яриад, хоёр жилийн дараа хэдүүлээ дараагийн шүлхий дээр уулзаж болно л доо. Тэгэхээр би одоо яамнаас хоёр зүйлийг уг нь асуухыг хүсэж байсан юм. Гэхдээ одоо хариулт байхгүй учраас саналаа хэлье. Нэгд, энэ хөдөө аж ахуй чинь өөрөө тогтвортой хөгжлийн бүтэцтэй байхын тулд үнэхээр түрүүний хэлдэг хоршооллын асуудлыг амин чухал. Тийм учраас Монгол мал хөтөлбөрийг би анх хурал дээр юу гэж хэлж байсан гэвэл хоршоололсон малчин гэж нэрлэе гэж. Өөрөөр хэлбэл, хэзээ ч Засгийн газрын бодлого малд зориулдаггүй, малчинд зориулдаг байхгүй юу. Тийм учраас хоршоолсон малчин гэж нэрлэе гэж санал тавиад цөөнх болж унаж байсан. Тийм учраас одоо Хөдөө аж ахуйн яамнаас энэ жил хэдэн хоршоолол, малчин хоршоологдсон юм, хоршоололд хамрагдсан юм, дараа жил хамрагдах вэ, тэгээд хэзээ бүрэн хамрагдах юм гэдэг стратегийнхаа байр суурийг Их Хуралд тайлагнах хэрэгтэй байна. Үнэхээр хамруулах юм уу, үгүй юу? Нэгд. 
Хоёрт, бид бол ингээд шүлхий, ус энэ тэр ярьж байхдаа нэг зүйлийг байнга мартаад байгаа юм. Энэ Хөдөө аж ахуйн яамны баримт бичгүүдэд байхгүй. Дэлхийн эрдэмтдийн судалгаагаар ойрын 15-20 жилийн дотор Монголын бэлчээрийн хэмжээ 5 дахин багасна. Өөрөөр хэлбэл, Монгол Улс цөлийн бүс болж байгаа. Та нар тэр NASA-н газрын зургийг үзсэн байгаа. Мэдээж. Тэр дээр зөвхөн Хөвсгөл, Сэлэнгийн хойд талын хэсэг ногоон бүс, бусад нь цөлийн бүс гээд шинэ газрын зураг гаргасан байгаа. Дэлхий даяар. Ийм үед манай Хөдөө аж ахуйн яам яг энд зориулсан өөрийн байр суурь, өөрөөр хэлбэл, энэ их том цөлжилт, цаг уурын өөрчлөлтөд зориулсан стратегийн байр сууриа Их Хуралд тайлагнах хэрэгтэй. Ер нь амьд үлдэх юм уу, үгүй юу? 
Миний ойлгож байгаагаар эртний Түрэгүүд, Мажарууд, Хүннүчүүд, Монголчууд гээд цөмөөрөө нүүгээд явж байсан. Одоо бид нар Сэлэнгийн боомтоор малаа туугаад Оросууд бид нарыг Байгаль руу оруулах юм уу, үгүй юу? Сибирь рүү. Ийм байдал үүсэж байхад бид нар ингээд аж ахуйн яриад, аж ахуй яриад сууж байдаг. Яах вэ, аж ахуйг би ойлгож байна. Гэхдээ энэ бол Их Хурлын түвшинд ярих ажил уг нь биш байхгүй юу. Их Хурал бол миний ойлгож байгаагаар Монголын хөдөө аж ахуйн 50 параметрийг, 30 гэнэ үү, тэр хоршоололсон мал гэнэ үү, гол гол параметрүүдийг бид нар яамнаас нэхэх ёстой. Тэгэхээр одоо бол энэ тогтоолд яах вэ, түрүүний саналыг би 100 хувь дэмжиж байна. Үнэхээр хоршооллын асуудлыг одоо тусгаж өгөөд, үнэхээр 12 он НҮБ-ын томоохон арга хэмжээ болж байгаа юм бол бид энэ дээр санаачилгатайгаар бүр тусгайлан оролцох ёстой. Өөрөөр хэлбэл, Монгол мал хөтөлбөрийнхөө өнгө төрхийг хоршоолсон малчин гэдэг өнгөөр маш хүчтэй хийж өгөх ёстой. Тэгээд энэ бол малчдын яриа байх ёстой. Малын тухай, мал бол би ойлгож байна. 
Тэгээд дүгнээд хэлэхэд энэ тогтоол ингээд гараад дараагийн жил хүртэл, дараагийн шүлхий хүртэл явж байгаад харамсаж байна. Тийм учраас энэ тогтоолыг саяын заалтуудыг нэмж оруулаад, миний бодлоор бол гэхдээ би шүлхийн хоёр тогтоол байх юм уу, яг өнөөдөр оруулах юм уу. Мэдээж би гишүүдээс хүлцэл өчиж байна. Яг өнөөдрийн шүлхийн асуудалтай энийг холбож тавих уу, үгүй юу? Гэхдээ энэ бол үнэхээр үнэн сэтгэл дутуу байна. Тийм учраас Хөдөө аж ахуйн яамыг дүгнээд, Монгол мал хөтөлбөрийн хэлэлцүүлгийг хийж байгаа учраас түрүүний хоёр зүйлийг анхаараач ээ гэж хүсэлт байна. Хоршооллын асуудлыг нэгд тавих хэрэгтэй. Дотоодын асуудал. Энэ одоо энэ тогтоолдоо заавал тусгаж өгөх ёстой. Хоёрт, тэр Монголын бэлчээр 5 дахин багасаад, Монгол мал ер нь байх уу, үгүй юу гэдэг асуудал хөндөгдөж байгаа үед бид нар асуудлыг өөрөөр тавиач ээ гэсэн ийм хүсэлт байна даа. 
Д.Тэрбишдагва: Баярлалаа. 2, 3 зүйлийн санал хэлье. Нэгд, тэр сум болгонд гурван хүний асуудлыг хүмүүс буруу ойлгоод, шинэ мал эмнэлэг байгуулах гэж байгаа юм шиг, улсын мал эмнэлэг байгуулах гэж байгаа юм шиг ойлгоод байгаа юм. Тэр их өөр зүйл байгаа. Энийг их зөв ойлгуулах хэрэгтэй. Малын удмын сан, эрүүл мэндийн хууль дээр тодорхой заагаад өгсөн байгаа л даа. Төрийн хяналтыг хөдөө, орон нутагт үзүүлэх ёстой. Тухайлбал, хоршооны ажил, хувийн мал эмнэлгүүдийн ажил ямар байна, хөдөө, орон нутагт малчдын малдаа угаалга, туулга хийлгэж байна уу, ээмэгжүүлж байна уу, чанарыг нь сайжруулж байна уу, эрүүлжүүлж байна уу гээд энэ их том сүлжээ бий болоод байгаа юм. Энийг их буруугаар нэг мал эмнэлгийн газар байгуулах гэж юм шиг ойлгох нь буруу. Энийг их зөв зүйтэйгээр зохион байгуулж, зөв сурталчилж ойлгуулах ёстой. Хүнс, хөдөө аж ахуй, хөнгөн үйлдвэрийн яам. Нэгдүгээр асуудал энэ байна. 
Хоёрт, энэ батлагдсан юмыг цаг хугацаанд нь эрчтэй ажиллаж, бүр болмоор бол Их Хурал дээр танилцуулж баймаар байна. Би дахин дахин хэлээд байгаа юм бол энэ 9.5 тэрбум төгрөгийн ашиглалтыг зунжингаа нааш нь цааш нь бичиг өгүүлсээр байгаад 9 сарын 24-ний өдөр Хүнс, хөдөө аж ахуй, хөнгөн үйлдвэрийн сайдын тушаал гарч, зарим нь тендер зарлаж, мөнгөө зарах эрх авч байгаа байхгүй юу. Өөрөөр хэлбэл, ингэж явсаар байгаад 10 сарын 01. Хоёрхон сарын хугацаанд 9.5 тэрбум төгрөг, түүнээс тодорхой хэсэг нь вакцинд энэ тэрд явсан байгаа. Тэгэхээр ингэж УИХ-аас мөнгийг нь батлаад өгдөг, тэгээд одоо энэ болно, болохгүй гээд ингэсээр байгаад энийг нь сүүлд нь тийм үр ашиггүй юманд зарцуулах вий гэсэндээ би бол их эмзэглээд дахин дахин яриад байгаа юм. Энийг цаашид яамд хоорондоо уялдаатай холбоотой ажиллаж, мөнгө батлагдах юм бол тэрийг үр ашигтай зарцуулах талаар тун сайн бодохгүй бол болохгүй байна. 
Гуравдугаар асуудал энэ хоршооллын талаар ярилаа. Энэ хоршооллыг маш их дэмжих ёстой гэдэг дээр санал нэг. Гэхдээ хоршооллыг зөвхөн нэг хоршоо биш ээ. Үйлдвэрлэлийн хоршоо, ерөөсөө маш олон төрлийн хоршоо байдаг шүү дээ. Бүгдээрээ тэргүүнүүдтэй. Тийм учраас хоршооны асуудлыг зөвхөн мал аж ахуйн хоршоогоор биш, ер нь Монголчууд одоо энэ хоршиж ажиллаж байгаа энэ Хоршооныхоо тухай хуульд өөрчлөлт оруулах, сайжруулах, хоорондоо янз янзаар хоршиж ажиллаж, тэрийг нь дэмжих ингээд одоо төр, засгаас янз янзын хэлбэрээр мөнгө төгрөг өгөх нь байна. Ийм учраас зөвхөн малчдын хоршоо гэдгээс биш, ер нь хоршооны асуудлыг Засгийн газарт бүр хоршоо хөгжүүлэх, хоршооны жил болгодог юм уу, нийт том утгаар нь авч үзвэл хоршоо өөрөө агуулгын хувьд их сайжирна. Хоршоог хөгжүүлэх үндэсний юу гэдэг билээ? Тэрний дарга нь Хүнс, хөдөө аж ахуй, хөнгөн үйлдвэрийн сайд байгаа байх. Тэгээд тэр чинь худалдааны хоршоолол байна, үйлдвэрлэлийн хоршоолол байна, банк, санхүүгийн хоршооллууд ч гэсэн ингээд байх байх юм бол энийг их өргөн агуулгаар нь Засгийн газарт чиглэл өгөх юм уу, яадаг юм? Тийм чиглэлээр анхаарах ёстой. 
Сүүлд нь хариуцлагын асуудал яаж байна. Би нэг томъёолол бичсэн. Энийг өгөх ёстой байх. Ялангуяа шүлхий өвчний дэглэлтээ зогсоох, урьдчилан сэргийлэх талаар шуурхай оновчтой арга хэмжээ зохион байгуулах ёстой. Хэрэгжилтэд нь хяналт тавьж ажиллах ёстой. Зохих түвшинд нь хариуцлага тооцоод энийг нь мэдээллийг нь авах ёстой гэсэн ийм томъёоллыг бас оруулмаар байна. Баярлалаа. 

Ж.Энхбаяр: Би Энхбат гишүүнтэй зарчмын нэлээн ойролцоо байр суурьтай байгаа. Эцсийн бид нарын хөтөлбөрийн гол зорилго хэрэглэгчиддээ зах зээлтэйгээ яаж зөв уях вэ гэдэг дээр жаахан дутуу явах вий гэж санаа нь зовж байна. Бид нэгдүгээр зорилго малаа эрүүлжүүлнэ. Малчдаа өнөөдөр яг орон нутагт яг мал маллая, мал аж ахуй дээр гаршсан мэргэшсэн үлдэх ёстой улс нь үлдсэн, явах улс нь үндсэндээ хот, суурин газар руугаа явчихлаа. Тийм болохоор одоо яг тэнд Монгол ёс заншлаа, нүүдлийн мал аж ахуйгаа эрхэлж байгаа улсыг хоршсон хөдөлмөрийн хэлбэрт нь оруулах, дэмжих энэ хоршооллын бодлогыг эрүүлжсэн мал, малчин, тэгээд хоршоолол, хоршоолол дээр нэмэх нь бид үйлдвэр гэдэг гурвалсан ийм холбоо явмаар байна. Үндсэндээ мал, хоршоо, үйлдвэр гэсэн ийм бодлогыг энэ Монгол мал хөтөлбөрийн хүрээнд гаргаж ирмээр байгаа юм. Тогтоолын төсөлд яг энийг оруулах. 
Учир нь юу гэвэл бид Атрын хэрэгжилт дээр бас жаахан алдаа гарсан. Хэт үйл ажиллагаанд нь төр хутгалдсан алдаанууд бий. Олон зүйл дээр. Үр бордооноос аваад. Гол эдийн засгийн урамшуулал хөдлөх хүч нь юу гэхээр эцсийн бүтээгдэхүүн дээр урамшуулах, би жишээ хэлэхэд үйлдвэрт нийлүүлсэн сүү тутамд урамшуулал олгоод эхлэх хэрэгтэй. Үнээнд нь биш. Эцсийн бүтээгдэхүүнд нь. Тэгээд боловсруулагдсан үйлдвэрт өгсөн сүү тутамд литр тутамд урамшуулал төрөөс өгөөд эхлэх юм бол малчид өөрсдөө малынхаа үйлдвэр угсааг сайжруулна, өөрсдөө малаа эрүүлжүүлэх тал дээр анхаарал тавина, үүнийгээ дагаад Монголд сүүний нийлүүлэлт сайжирна. Импортоор авч байгаа сүүний хэрэглээ багасна. Энийгээ дагаад бүх насны ялангуяа залуучууд, хүүхдийн сүүний хэрэглээ, тэр чинь эрүүл мэндийн улсын том бодлого болоод хувирна. Ийм маягаар хоршоо, малчин, мал, хоршоо, үйлдвэр гэсэн гурвалсан холбоогоор хийж өгвөл үр дүнтэй болно. Тэгэхгүй бол дутуу явчих вий гэж санаа зовж байна. Тэгэхээр асуудлыг нэлээн өргөтгөж хийвэл яасан юм бэ гэж. 

Байнгын хороо, Засгийн газар төсвөө буцааж татаж авах нөхцөл байдал үүсч байгаа энэ үед. Ялангуяа өнөөдрийн бидний нийгмийн зорилт чинь юу гэвэл ажлын байр. Ажлын байр. Уул уурхайн салбар ажлын байр бий болгож чадахгүй. Бид нарын хүсэн хүлээсэн. Яагаад гэвэл маш их өндөр бүтээмжтэй ийм салбар. Хамгийн их ажлын байр бий болгодог салбар бол хөдөө аж ахуй, хөдөө аж ахуйн боловсруулах салбар. Бид 20 жил явсны эцэст нөгөө чаддаг байсан юмаа чадахаа байсан. Энийгээ сэргээе гэж ярьж байна. Тариагаа одоо ахин тарьж чаддаг болж байна. Яг үүнтэй адилхан малаа эрүүлжүүлж чадъя. Түүхий эдээ эцсийн боловсруулалтад эх орондоо хийе. 
Энэ эрдэнэт малын энэ буян МУ-даа эцсийн бүтээгдэхүүн боловсруулалт нь ороод энийг дагаад экспортын МУ-ын шинэ нүүрсээр овоглосон бүтээгдэхүүн гарах ёстой. Энэ салбар маань харьцангуй уул уурхайн салбарын энэ бодлого бол хөрөнгө оруулалт багатай. Маш зөв зохион байгуулалт хийгээд, хамгийн гол нь үйлдвэрлэгчдийн хүчийг үйлдвэрлэгчдийн тэр холбоотой бид хамтраад ажиллаж чадах юм бол өнөөдөр өөрөө тэсэн ядан оршиж байгаа арьс шир, ноос, ноолуур, мах, сүү боловсруулж байгаа энэ холбоодын хүчийг зөв ашиглаад тэд нарыг зөв урамшуулаад өгөх юм бол энэ маань өөрөө улс орны хэмжээний том хөтөлбөр болно. Монгол Улс даяар өрнөсөн асар том хөдөлгөөн болно. Монголын нийгмээрээ хөдлөх. Эцсийн дүнд хэн хожих вэ гэвэл бид бүгдээрээ хожих. Тийм болохоор Байнгын хорооны тогтоол энэ сул байна гэж хэлэх гэж байна. Сул, бөөрөнхий байна. Энд нэлээн ажил хэрэгч, Засгийн газраас шахсан, ялангуяа ажлын байрыг нэмэгдүүлэх үйлдвэр, хоршоолол, малыг эрүүлжүүлэх гэдэг ийм зорилтууд. 
Би түрүүнээс энэ мэдээлэл дээр харсан. Архангай, Завхан гэж хоёр аймгийг бурцеллёз өвчнийг вакцинжууллаа гэж байна. Үр дүнтэй, 97 хувьтай боллоо гэж. 600 сая төгрөг зарж байгаа юм байна. 21 аймаг. Үндсэндээ мал аж ахуйн 20-иод аймгийг вакцинжуулахад 10 тэрбум төгрөг хүрэхгүй байна шүү дээ. Болох нь байна. Яагаад энийг бид нар хийхгүй байна. Завхан, Архангай маань өөрөө баруун бүс нутгийн гол зам, энийг мянга хэрэгжүүлээд яах юм бэ? Тийм биз дээ? Бодлогын хувьд хаанаасаа эрүүлжүүлэх юм бэ? Захаас нь яаж хумих юм? Ийм стратеги бол байх ёстой гэж бодож байна. 
Вакцинжуулалт. Баруун талаас өвчтэй малд тууврын гол нутаг дайраад өнгөрөөд үр дүн гарахгүй шүү дээ. Хайран мөнгө болно. Тийм биз дээ? Тэр шиг тэр вакцинжуулалтаа энэ тэр зөв захаас нь хумиж, дотогшоо хумих уу? Эсхүл төвөөсөө хоёр зах руугаа шахах уу гэж. Тэр мал туувар, малын хөлийн хөдөлгөөнтэй холбоотойгоор бодлогоо гаргахгүй бол жаахан зөрчсөн бодлого гараад, зөрчсөн зарцуулалт хийсэн байна даа гэж харагдаж байна. 
Тэгэхээрээ тогтоол дээр дахин хэлэхэд малаа эрүүлжүүлэх том зорилт, дээрээс нь хоршооллыг үнэхээр шинэ шатанд гаргах хэрэгтэй. Өнөөдөр яг хөдөө аж ахуйгаар амьдаръя. Энд хувь заяагаа бүрэн зориулж байгаа, жинхэнэ мэргэшсэн малчид үлдсэн байна. Эднийдээ гол юу хэрэгтэй вэ гэвэл нэгдсэн зохион байгуулалт, хөдөлмөрийн хорших бололцоог нь, тэнд тоног төхөөрөмж, урамшуулал энэ системийг нь бид сайн хийж өгөөд, үнэхээр би нэг жишээ хэлье. Манай Говь-Алтай аймагт ганцхан задралгүй үлдсэн юм бол хоршоо байдаг. Дарви сумын Буян-Ундрал хоршоо. Саяын зуд боллоо. Бэрхшээл боллоо. Эдийн засгийг хямрал боллоо. Ингээд үзэхэд тэр сум манай аймагтай, жижиг сум л даа. Тэгсэн мөртлөө хамгийн амьдралын чанар өндөр. Хамгийн ядуу өрх бараг байхгүй. Бүгд зохион байгуулалтад ороод, түүхий эдээ хамгийн төв газар нь хүрч чаддаг, үйлдвэрээс эцсийн бүтээгдэхүүн нь өөрсдөө хамгийн хямдханаар хэрэглэж чаддаг, нэгдсэн зохион байгуулалттай, зохион байгуулалттайгаар туувар отроо зохион байгуулдаг. Сургалт, семинараа хийдэг. Боловсон хүчнээ бэлддэг. Хэн хожиж байна гэвэл тэнд сум үнэхээр маш сайн хожиж байгаа. 
Тэгэхээр ийм үлгэр жишээ Сүхбаатарын Галширт бас байдаг сурагтай байгаа. Энийг одоо улс даяар нь хоёр хоршоог нь дэлгэрүүлэх, үнэхээр малчид өөрсдөө хожино гэдэг нь тэдний жишээн дээр гаргаж өгөөд, ийм нэгдсэн сургалт, компанит ажлыг бас хийх хэрэгтэй байгаа. Мэдээллийн талаар. Тэгээд нэмэх нь хоршооллын хөдөлгөөнийг улс орон даяар өрнүүлээд, ингээд жигдрээд эхлэнгүүт үйлдвэртэйгээ яаж холбох вэ? Бүгдийг төрийн хүчээр хийгээд зохион байгуулалтаар хийнэ гэвэл энэ их том бодлогын алдаа болох байх гэж бодож байна. Тийм болохоор үйлдвэртэй нь маш сайн холбох хэрэгтэй. Ноолуурын үйлдвэртэй ноосных нь, арьс ширнийхтэй нь, мах, сүүтэй нь. Тэгээд бид бүх салбар чадахгүй. 
Эхний ээлжинд эрүүл мэндийн асуудал их нарийн гэж бодож ойлгож байгаа. Өнөөдөр Монголчуудын залуу үеийн хамгийн гол юм ерөөсөө. Сүүлийн үед та нар анзаарч байхад Хятадын хүн ам, залуучууд шүд нь цайраад, бие нь өндөр болоод эхэлсэн. Яасан гэвэл төрийн бодлогын цөмд их том сүү тавьж өгсөн. Сүүний хэрэглээг асар их нэмсэн. Бүх түвшиндээ сүү. Түүн шиг бидний дутагдаж байгаа юм бол сүүн дээрээ бодлого хийгээд, үйлдвэрт нийлүүлсэн литр, сүү тутамд урамшуулал өгөөд явж байгаа. Аяндаа сүүний чиглэлийн аж ахуйнууд маш олон зуун мянгаараа босоод ирнэ. 
Тэгээд би дахин хэлэхэд ахиад засаг нь шүүрч аваад ахиад бусад зүйлд нь ороод, хэрэв байр сав, тоног төхөөрөмж буруу зүйлийг нь нийлүүлээд эхлэх биш, яг эцсийн бүтээгдэхүүн дээр нь урамшуул. Ингээд явбал систем аяндаа явна гэж. Дээрээс нь Атрын аяны хүрээнд хэлмээр байгаа юм л даа. Одоо будаан дээр нь урамшуул. Тэрнээс тоног төхөөрөмж, үр бордоо тэр аж ахуйн компанийн хийх ажил руу яам ахиж оролцохоо болих хэрэгтэй. Тэр тогтоолыг нэлээн чангатгаж гаргая гэж байна. 
Г.Баярсайхан: Баярлалаа. Би саналаа хэлье. Энэ гишүүдийн ярьж байгаа зүйлтэй санал нэг байна. Ерөөсөө Монгол мал хөтөлбөрийг хэрэгжүүлэхэд мэдээж санхүүжилтийн асуудал асар их чухал байгаа. Мэдээж гол зорилго нь Монгол малыг эрүүлжүүлье гэсэн ийм зорилго өвөртөлж байгаа. Тэгээд хичнээн одоо Монгол Улсын Засгийн газар хөрөнгө гаргаад, чармайлт гаргаад, энэ бусад яамд нь энэ Монгол мал хөтөлбөрөө хэрэгжүүлэх үйл ажиллагаа явуулсан ч бид нар энэ зээрийн сүргийг би эрүүлжүүлэх гэсэн томъёолол хэлмээр байна л даа. Байгаль орчны яам зээрийн сүргийг эрүүлжүүлэх тал дээр ямар ажиллагаа явуулж байна аа? 
Ерөөсөө энэ зээрийг хичнээн бид ач холбогдол өгөхгүй хаяад явна. Энэ Монгол мал хөтөлбөрийн хэрэгжилт төдий хэмжээгээр үр дүнд хүрэхгүй гэж би хувьдаа хармаар байгаа юм. Энэ сонин дээр гарсан байна л даа. Зээрийн гол голомт нь зээрийн сүрэг, зээрээс одоо шүлхий тарч байгаа. Тэр яах аргагүй бодит үнэн. Гэхдээ бид өнөөдөр ямар арга хэмжээ авч байна вэ гэдгийг нь харахаар ерөөсөө өнөөдөр ингээд 2000 зээр буудсан гэж байгаа. Тэгэхээр одоо гол тэмцэх арга нь ерөөсөө буудаж алах юм бол бүгдийг нь зээргүй болсон хойно Монгол мал эрүүлжүүлэх болж харагдаад байгаа юм л даа. Тэгэхээр хамгийн гол асуудал бол байгалиас саяынхаар бол зээр шүү дээ. Зээрийг одоо эрүүл байлгах нь чоно. Чоныг одоо өнөөдөр хичнээн хэмжээгээр алж буудаж байна, төдий хэмжээгээр сайн гэсэн ойлголттой явж байгаа. 
Тэгэхээр Байгаль орчны яам яг ямар бодлого баримталж байгаа юм бэ? Үүнийгээ бас тодорхой болгох хэрэгтэй. Тэгэхээр чонын тоо бол бас тодорхой хэмжээгээр байгалийнх нь өөрийнх эрүүл байх тэр тогтвортой байдлыг нь хангах хэмжээнд байлгах зайлшгүй шаардлагатай. Тэгэхээр энэ ганцхан Хүнс, хөдөө аж ахуйн яамны хийх энэ Монгол мал хөтөлбөр бол хийх ажил биш, энэ ерөөсөө Байгаль орчны яам бас үүнд идэвхтэй шуурхай оролцох хэрэгтэй гэж би бас хэлмээр байна. Тэгээд энэ сая Тэрбишдагва гишүүн хэлж байна. Тогтоолд бас шүлхийтэй холбоотой заалт оруулах нь зүйтэй байх аа. 

Түрүүн бас гишүүд хэлж байна. Энэ Био комбинатад байдаг үйлдвэрийг яаралтай ажилд оруулах шаардлагатай. Ямар шатандаа явж байгаа юм бэ? Тэр бүх ажлыг түргэвчлэх зайлшгүй шаардлагатай байна. Гаднаас ОХУ-аас, Энэтхэгээс бид вакцин авах талаар ярьж байна. Тэр тив алагсаад ирж байгаа, далай гатлаад ирж байгаа юм чинь бас цаг хугацаа алдана. Ер нь энэ шүлхий газар авсанд цаг хугацаа алдсан, вакцин хожимдож ирж байгаа, Засгийн газар, нэн ялангуяа Сангийн яам хөрөнгө мөнгийг тодорхой хугацаанд нь гаргаж өгөхгүй байгаатай шууд би холбоотой гэж үзэж байгаа. Баярлалаа. 

Ц.Сэдванчиг: Энэ тогтоолын төсөлтэй холбогдуулаад эхлээд би хоёр санал хэлье. Засгийн газарт даалгасан гурван заалт байна л даа. Эхний хоёр заалт ерөнхийдөө агуулгын хувьд болж байна. Гурав дахь заалт нь энэ илүү заалт юм шиг санагдаж байна. Монгол мал хөтөлбөрийг аймаг, сум, багийн түвшинд өргөн сурталчлах талаар тодорхой арга хэмжээ авч ажиллах гээд. Энэ агуулгын хувьд ч гэсэн, томъёоллын хувьд ч гэсэн ийм оновчтой биш ийм заалт байна. Тийм учраас энийгээ хасвал яасан юм бэ? 

Дээрээс нь энэ тогтоолын биелэлтийг Байнгын хороон дээр мэдээлж байсугай гэсэн агуулгатай ийм заалт байна л даа. Хоёрдугаарт. Их олон удаа мэдээлээд байх юм шиг. Тэгсэн мөртлөө 11 оны 4 дүгээр улиралд гээд хугацаа заагаад өгсөн. Тэгэхээр жил бүрийн гэсэн үг юм уж? Энэ одоо жаахан агуулгын хувьд тиймэрхүү санагдаад байх юм. Тогтоолын төсөлтэй холбоотой иймэрхүү санал байна. 

Ер нь Монгол мал хөтөлбөрийн ажлын эхлэл бол жаахан тиймэрхүү байгаа юм шиг санагдаж байна даа. Сэтгэл дундуур байна. Мордохын хазгай болчих вий дээ. Тийм ээ? Гараа сайн бол бариа сайн гэж үг байдаг. Гарааг нь ядахдаа нэг зөв эхлүүлбэл бидний үед дараагийн үед бас нэг ажил болоод явбал гэсэн бодол байгаад байгаа юм. Тэгээд МУ-ын ДНБ-ий 20 орчим хувь гэж ойлгож байна. Батбаяр дарга 40 гэж яриад байх шиг байна лээ. Монгол Улсын айл өрхийн гуравны нэг малчин өрх 170-аад мянган өрх гэж ойлгож байгаа. Эдний хувь заяатай холбоотой салбар юм л даа. 
Тэгээд энэ салбарын нэг онцлог бол байнга арвижаад нөхөн сэргээгдээд байдаг ийм баялаг. Байнга арвиждаг. Аятайхан аваад явбал нөхөн сэргээгээд байнга байж байх ийм баялаг юм шүү дээ. Уул уурхайн гэж бид хошуураад, хүн бүхэн уул уурхай ярьдаг болсон. Энэ уул уурхайн баялаг бол хэзээ нэгэн цагт дуусна. Магадгүй 10 жилийн дараа, 20 жилийн дараа юу ч үгүй болно. Тэгэхэд энэ мал аж ахуй салбар энэ баялаг чинь байж байна шүү. Нөхөн сэргээгдээд ингээд байж байгаа ийм баялаг. Тийм учраас энэ баялгийн менежментийг зөв хийх юм бол юун уул уурхай, харьцуулах биз? Тийм ээ? Тэрнээс илүү үр өгөөжөө өгөх, олон хүний ажлын байр бий болох тийм ээ? Ийм салбар байгаа юм. 

Тэгээд би гишүүдийн яриад байгаа. Энхбаяр гишүүн яриад байгаатай ерөнхийдөө санал нэг байна л даа. Бид хийж байсан, чадаж байсан юмаа дахин хийх чаддаг болох асуудлыг яриад байна. Малаа эрүүлжүүлэх, малын гаралтай түүхий эд баялгаа зөв эргэлтэд оруулах, ядахдаа зөв бэлтгэлийн хугацаатай болох энэ ажлыг сэргээх юмыг яриад байгаа шүү дээ. Уг нь энэ бол хуучин нийгмийн үед байсан юм шүү дээ. Бидний зүгээс шүүмжлэлтэй хандаад байдаг хуучин нийгмийн үед бэлтгэлийн тогтолцоо бас боломжийн байлаа шүү дээ. Энийгээ сэргээе. Ингээд бэлчээрийн тогтолцоог бий болоод ирэх юм бол энэ баялгийг орон нутагт нь боловсруулах, үйлдвэрлэх асуудал яригдаж байгаа. Анхан шатны үйлдвэрийн байгууллага. Эцсийн бүтээгдэхүүн хийж чаддаггүй юм гэхэд наад зах нь анхан шатны боловсруулалт хийгээд, нэмүүн өртгийг орон нутагт нь олгож тэнд ажлын байр бий болгох ийм зорилго байгаа юм. Энэ хөтөлбөрийн гол агуулга нь. 

Тэгэхээр энэ хөтөлбөрийг бол ядахдаа гарааг нь зөв эхлүүлмээр байна. Энэ онд тавигдсан 9.5 тэрбум төгрөг яг одоо энэ зорилгоор ашиглагдсан байна уу, үгүй юу гэвэл бас эргэлзэж байгаа, шүүмжлэлтэй хандмаар зүйл байна аа. Малжуулах төсөл ч гэнэ үү, шүлхий ч гэнэ үү, ерөнхийдөө зориулалтын бусаар зарцуулсан юм шиг харагдаж байгаа юм. Ингээд байвал энэ явахгүй л дээ. 
Дээрээс нь нэг анхаармаар зүйл бол сум бүрт мал эмнэлгийн тасаг гэж байгуулна гээд байгаа. Гурван орон тоотой, төрийн алба маягийн юм байх юм шиг байгаа юм. Энэ тасгийн энд томилогдох хүмүүсийн ур чадвар, дээрээс нь ёс зүй, яг юу хийх юм бэ гэдгийг нь зааж өгөхгүй бол бас зүгээр цалин авсан хүмүүс бий болчих вий. Хөдөө, орон нутагт яваад сумын Засаг даргын Тамгын газраар орж байхад юу хариуцдаг нь мэдэгддэггүй орон тоо зөндөө байдаг юм. Ажилгүй, зүгээр цалин аваад сууж байдаг. Тийм орон тооны хүмүүс болчих вий. Ядахдаа ажил хариуцуулаад, энэ ажлыг чи анхнаас нь аваад үр дүнг нь гартал хариуцна шүү гэж ингэж хариуцуулж өгөхгүй бол зүгээр нэг тийм ээ? Зуучлах үүрэг гүйцэтгэсэн тийм цалинтай хүн бий болчих вий гэж бодоод байгаа юм. 
Дээрээс нь энэ хүмүүсийг ямар шалгуураар яаж томилоод байгаа юм? Бас нөгөө улс төрийн сонирхол, найз нөхдийн холбоо сүлбээгээрээ энэ хүмүүсийг бас томилчих вий гэсэн ийм зөвлөмж гэмээр юм уу, санал байх юм. Монгол хүн бол хамтын хөдөлмөрийн үр дүн гэдгийг мэдэрдэггүй ард түмэн л дээ. Бид бол. Нүүдлийн сэтгэлгээгээр олон зуун жил амьдарсан. Бие биеэсээ хамааралгүй амьдрахыг хүсдэг. 
Ялангуяа энэ иргэдийг хамтруулах, нэгтгэх, хамтарч ажиллавал үр дүн гардаг юм шүү гэдгийг нь яаж ойлгуулах ёстой юм, тийм ээ? Энэ хөтөлбөрийн хүрээнд сургалт явуулах ёстой юм уу? Тэрийг ойлгуулмаар байгаа юм. Тэрнээс энэ жалгаар нэг тарчихаад талаар нэг тарчихаад, энэ зах зээлийн өрсөлдөөнтэй энэ эдийн засагтай энэ харилцаанд үнэхээр оролцож чадахгүй гэдэг нь тодорхой байна шүү дээ. Зуд боллоо үндсэндээ нэрвэгдээд дуусаж байна. Өвс, тэжээлийн фонд сум бүрт бий болгох, баг бүрт бий болгох гэдэг санаа бас энэ хөтөлбөрт яваад байгаа юм. 
Тэгэхээр зун хөдөө, орон нутгаар явж байхад зүгээр хот айлаараа, өрхөөрөө ингээд хангалттай өвс, тэжээл авсан хүмүүстэй би таарсан л даа. Энэ жил газар сайхан гарсан, 30, 40 тонн нүүрс авлаа. Энийг одоо улс худалдаж авч нөөцдөө авах боломж байдаггүй юм болов уу гэсэн иймэрхүү хүмүүстэй би их таарч байсан. Энэ ажлыг энэ дээрээ зохицуулж болдоггүй юм бол доош нь чиглэл өгөөд, ядахдаа шинээр бий болгох гээд байгаа орон тооны хүмүүстээ хариуцуулдаг юм уу, эзэнтэй болгохгүй бол ажил тэгээд урагшилдаггүй юм даа. Энэ төрийн ажил. Баярлалаа. 

Н.Ганбямба: Монгол мал хөтөлбөрийнхөө хэрэгжилтийг манай холбогдох Байнгын хороо явцыг нь хэлэлцэж байна гэж ойлгож байгаа. Үүнтэй холбогдуулан шийдвэр, Байнгын хорооны тогтоол гарна. Хамгийн гол юм бол нэн тулгамдсан асуудал бол эдийн засгийн эргэлтэд орохоо байсан, хөдөө аж ахуйн түүхий эдийг, мал аж ахуйн түүхий эдийг эдийн засгийн эргэлтэд оруулах ямар боломж байна, тэр чиглэлээр нь төр, засгаас урамшуулал өгье гэсэн юм. 
Гэтэл яг нарийндаа ерөөсөө ахиц өөрчлөлт гардаггүй. Бодлого маань хэрэгжиж гараад удаж байна. Өөрөөр хэлбэл, 90 онд нурааж унагасан бэлтгэлийн системийн оронд бий болсон зах зээлийн нөхцөлд тохирсон тогтолцоо бүрдээгүй байгаа юм. Тэрний орон зайн дээр хэдэн ченжүүд мах, арьс, шир, түүхий эд дээр ажиллаж байгаагаас өөр, үүнийг эс тооцвол өөр ямар ч тогтолцоо байхгүй байгаа юм. Тэр хүчтэй бэлтгэлийн систем байгаад 90 онд нурааж унасны суурь дээр юу байхгүй өнөөдөр хүртэл явж ирсэн учраас хөдөөгийн орон нутагт хөдөө, орон нутгийн иргэдийн орлого их бага байгаа. Тэгээд энийг эдийн засгийн эргэлтэд яаж оруулах вэ гэдэг механизмуудыг уг нь гайгүй төрийн бодлого болгоод суулгаад өгсөн гэж ойлгоод байгаа. Гэтэл тэр урамшууллууд нь ингээд Сангийн сайд дээр хасагдсан тухай сая холбогдох яамдын нөхөд ярьж байх юм. 
Тэгээд энэ бодлогыг хэрэгжүүлэхийн тулд миний түрүүчийн хэлдэг санхүүжилт, хариуцлага хоёрыг Байнгын хороо барьж явъя. Ажлын хэсэг байгуул. Хэдэн сайдуудыг халаад ирэхээр энэ чинь аяндаа механизм нь арай гайгүй болоод ирнэ. Хариуцлага тооцож болдог юм байна. Хоёр, гурван сайд нар “тахилга” гэхэд юу нь болохгүй байдаг юм бэ? Ер нь сахилга хийх хэрэгтэй шүү дээ. Энэ хариуцлага гэдэг 20 жил ард түмний үгүйлж байгаа зүйл шүү дээ. Би энэ тахилга гэдгийг хаалтад хэлж байгаа шүү. Өөрөөр хэлбэл, ерөнхийдөө хариуцлага тооцдог болж байгаа юм байна гэвэл энэ төрийн бодлого чинь хэрэгжиж эхэлнэ. Холбогдох сайдууд нь нөгөө төсөв өргөн барих үед чинь нэлээн уялдаа холбоотой энэ тэр юм өргөн барьдаг болно. Тэгэхгүйгээр ганцхан Сангийн сайд дархан эрхтэй байгаад байж болохгүй л дээ. 
Нөгөөтэйгүүр энэ хөдөө, орон нутагт мал аж ахуйн түүхий эдийг боловсруулах энэ үйлдвэрүүдийг хөдөө, орон нутаг руу Улаанбаатараас хөдөө рүү нүүх нүүдэл шүү дээ. Тэнд ажиллуулах юм бол бүр татаас өгсөн ч болохгүй юм байхгүй. Татвараас чөлөөлөх, хөнгөлөлттэй зээл, тусламжид хамрагдуулах, бүр санхүүжилт, төрөөс санхүүжилт өгөхөд болохгүй юм байхгүй. Ингэх юм бол нөгөө Улаанбаатар хотын утаа намдана. 

Өөрөөр хэлбэл, Улаанбаатараас хөдөө рүү нүүх, Улаанбаатарт барьж байгуулах үйлдвэрүүдийг хөдөө, орон нутагт очиж барих юм бол илүү юм байна гэдэг урамшууллыг эдийн засгийн урамшуулал хийгээд өгөх хэрэгтэй. Өөрөөр хэлбэл, тэнд хөдөө, орон нутагт үйлдвэр аж ахуйн газар байгуулсан иргэдийг татвараас чөлөөлөөд байх хэрэгтэй. Дээрээс нь бүр тийм санхүүжилт төсвөөс өгдөг иймэрхүү журамд шилжих юм бол аяндаа Улаанбаатар руу нүүх нүүдэл байхгүй болно. Хөдөө, орон нутагт ажиллах юм бол илүү орлоготой байх юм байна. Ажилтай амьдралтай, орлоготой эх үүсвэртэй, жижиг, дунд бизнестэй байж болох юм байна гэдэг ийм хандлага бий болно шүү. 
Тэгэхээр энэ санхүүжилт, энэ хариуцлага хоёрыг барьж авсан нь дээр. Олон юм дотор умбаж байхаар ерөөсөө хоёрхон гол гогцоог нь бариад авъя. Тэгэхээр манай Байнгын хорооны гишүүд бол энэ Монгол мал хөтөлбөрийнхөө санхүүжилт дээр хэдүүлээ хамтарч болохгүйг нь өргөн барья л даа. Их Хурлын гишүүдийн бүрэн эрхэд байна. Нөгөөтэйгүүр хариуцлага тооцох ийм механизмуудыг бас оруулж өгье. Одоогоор бол хэрэгжээгүй энэ Их Хурлаас гарсан шийдвэрүүдийн хэрэгжилтэд хяналт тавих бүрэн эрх нь УИХ-д байдаг юм чинь. Үүнтэйгээ холбогдуулан хэд гурван сайд дээр хариуцлага тооцоод, ажлаас нь халаад эхлэхээр ер нь шийдвэрүүд бол Их Хурлын шийдвэрүүдэд гарт орж эхэлнэ. Хэрэгжиж болно. Хэрэгжих механизм байгаа юм. 20 жил ерөөсөө задгай хаясан. Хэн дуртай нь орж ирээд, хөтөлбөр боловсруулаад гараад явдаг. 

Ер нь тэгээд бизнесийн бүлэглэлүүдийн бодлогыг хэрэгжүүлдэг ийм парламент болж хувирсан шүү дээ. Тийм учраас одоо энийг чинь цэг тавья. Бид нар хариуцлага тооцдог болж байгаа шүү гэдгийг нь хэдэн сайд дээр харуулаад өгмөөр байна шүү дээ. Огцруулъя л даа. Хэдэн сайдуудыг огцруулаад өгөхөөр аяндаа Их Хурлын гарт ороод ирнэ шүү дээ. Хяналтад ороод ирнэ шүү дээ. 
Б.Батбаяр: Баярлалаа. Г.Батхүү дарга үг хэлэх үү? Үгүй юу? Баярлалаа. Ингээд манай гишүүд үгээ хэлж дууслаа. Гишүүд их үнэтэй сайхан зөвлөмжүүд ярилаа. Дээр нь саналаа хэллээ. Тогтоолын төсөл дээр их олон сайхан саналууд хэллээ гэж ингэж би бодож байна. Тэгээд энэ ерөөсөө Монгол мал хөтөлбөрийг хэрэгжүүлэх хамгийн гол нөхцөлийн нэг нь санхүүжилтийн асуудал шүү дээ. Тийм учраас Сангийн яамны та бүгдийг манай энэ хуралд ирээч ээ гэж уриад хурлаа хойшлуулаад өнөөдөр хуралдаж байгаа байдал. 

Тэгэхээр энэ хурлаас бол үр дүн гарна гэдэгт бид итгэлтэй байгаа шүү гэдгийг давтаад хэлье гэж бодож байна. Тэгээд энэ Монгол мал хөтөлбөрийг хэрэгжүүлэхэд явцын эхлэл нь гэж би ойлгож байгаа. Өнөөдөр бол. Зүгээр нэг яриад өнгөрөх биш. Энийг хэрэгжүүлэхэд цаашид нь хийх ажил бол их бий. Их олон удаа бид нар уулзаж ярилцах байх гэсэн бодолтой байгаа. Тэгээд ер нь юмыг хийхээсээ өмнө ярьж, зүгшрүүлж ингэж хийх нь үр ашгаа өгдөг ийм талтай. Манай гишүүд энд идэвхтэй оролцлоо. 
Манай гишүүдээс их олон сайхан саналууд гаргалаа. Тухайлбал, урамшууллыг яаж олгох вэ гэдэг асуудал байж байна. Зүгээр малтай бүхэнд урамшуулал олгоод, хавтгайруулах биш, түүнээс гарсан бүтээгдэхүүнд урамшуулал олгоё гэдэг бол их зөв санаа гэж би дүгнэж байна. Миний хувьд. 
За, тэгээд хоршооллын хөдөлгөөний асуудлууд сая гарлаа. Манай гишүүд бас их сая ярилаа. Монгол хүн хамтын хөдөлмөрийн үр дүнг бол мэдэрдэггүй гэж. Энийг мэдрүүлэхийн тулд юу хийх ёстой юм? Энэ талаар бас их анхаарах ёстой юм байна гэж ингэж ойлгож байна. 
Тэгээд малаа эрүүлжүүлэх асуудал энэ тэр гээд олон асуудлуудыг тусгасан. Энэ бүх асуудлууд дээр манай Монгол мал хөтөлбөрийг хэрэгжүүлэх манай Балдан-Очир гишүүнээр ахлуулсан ийм ажлын хэсэг байж байгаа. Дээр нь манай Байгаль орчин, хүнс, хөдөө аж ахуйн байнгын хорооны ажлын хэсэг байж байна. Ингээд нийлээд бид нар саяын гишүүдийн саналыг тусгаад ингээд энэ тогтоолыг цааш нь явуулъя гэсэн саналтай байна. 

Ингээд саяын миний санал дээр санал хураах уу? Зарчмаар нь ер нь дэмжих үү? Тогтоолынхоо төслийг. Ерөөсөө энэ саналуудаа бүгдийг нь ярина гэвэл энэ чинь зөндөө юм бий л дээ. Эсхүл ингэе. Энийг сайхан болгоод, тэгээд дахин нэг уулзаад энийгээ батлаад явуулна гэвэл цаг хугацааны хувьд жаахан тиймхэн юм даа. Төсөв ярьж байгаа үед. 

Саяын саналуудыг ерөнхийд нь Балдан-Очир гишүүн хамгийн гол санаачлагч Балдан-Очир гишүүний ажлыг хэсэг байж байгаа. Байнгын хорооны ажлын алба байж байна. Ингээд энийгээ яамтайгаа хамтраад энэ тогтоолынхоо төслийг явуулъя гэсэн ийм бодолтой байна. Ингээд зарчмын хувьд энэ санал дээр санал хураах уу, яах уу? Гишүүд юу гэж үзэж байна? Заавал дахин үзэх шаардлагатай юу? Шаардлагатай гэвэл маргааш дахиад хуралдаж болж байна. 

Тийм. Тийм. Тэгээд өөрсдөө Балдан-Очир гишүүн дээр үзээд ингээд энэ тогтоолоо явуулъя. Миний энэ зарчмын санал дээр санал хураалт явуулъя. Энийг дэмжиж байгаа гишүүд гараа өргөнө үү. 

15-аас 12. Баярлалаа. 

Ингээд дараагийн асуудалдаа орно. Саяын асуудалтай холбоотой улс явж болно. Өнөөдрийн Байнгын хорооны хуралдаанаар хэлэлцэх хоёр дахь асуудал. Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийн хэлэлцэх эсэх гэсэн асуудал байна. Энэ асуудлыг хэлэлцье. 

Тухайн асуудалтай холбогдуулан Л.Гансүх – Байгаль орчин, аялал жуулчлалын сайд, Ц.Банзрагч – Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга, Б.Доржготов – мөн газрын ахлах мэргэжилтэн, П.Бумчинжав – мэргэжилтэн гэсэн ийм хүмүүс оролцож байна. 
Одоо тухайн асуудлаар Байгаль орчин, аялал жуулчлалын сайд Л.Гансүх танилцуулга хийнэ. 

Л.Гансүх: Эрхэм гишүүд ээ, 

Байгалийн ургамлын болон Байгалийн ургамал ашигласны төлбөрийн тухай хууль батлагдан хэрэгжиж эхэлснээс хойш 15 жил өнгөрч байгаа бөгөөд Байгалийн ургамлын тухай хуульд 97, 2002 онуудад нэмэлт, өөрчлөлт орсон. Сүүлийн жилүүдэд манай орны нутагт ургадаг ашиг чанар нь танигдсан эмийн болон хүнсний ургамлын ард иргэд таньж мэдэн, түүж бэлтгэх болсонтой холбоотойгоор ашиглагч нь хамгаалагч байх зарчмыг хэрэгжүүлэх эрх зүйн орчныг сайжруулах, байгалийн ургамлыг хамгаалах, нөхөн сэргээхэд зарцуулагдах хөрөнгийн эх үүсвэрийг нэмэгдүүлэх шаардлага бий болж байна. 

Монгол Улсын хууль тогтоомжийг 2012 он хүртэл боловсронгуй болгох үндсэн чиглэлийн 81-д байгалийн ургамлын хамгаалалтыг сайжруулах, хууль зөрчигчдөд хүлээлгэх хариуцлагын хэмжээг нэмэгдүүлэх үүднээс Байгалийн ургамлын тухай хуульд нэмэлт, өөрчлөлт оруулахаар МУ-ын Их Хурлын 2008 оны 35 дугаар тогтоолд баталсан Монгол Улсын Засгийн газрын 2008-2012 оны үйл ажиллагааны хөтөлбөрийн 3.16-д ховор, нэн ховор амьтан, ургамлын популяцийн тогтвортой байдал, хэвийн өсөлтийг хангахтай холбоотой хууль, эрх зүйн орчныг боловсронгуй болгож, хамгаалах, өсгөн үржүүлэх, зохистой ашиглах менежментийг сайжруулан хэрэгжилтийг хангахаар тус тус заасныг үндэслэн Байгалийн ургамлын болон Байгалийн ургамал ашигласны төлбөрийн тухай хуулиудад нэмэлт, өөрчлөлт оруулах тухай хуулийн төслийг боловсруулан танилцуулж байна. 

Хуулиудын төсөлд дараах зарчмын чанартай өөрчлөлтүүд орсон болно. Нэгд, Байгалийн ургамлын тухай хуульд нэмэлт, өөрчлөлт оруулах тухай хуулийн төсөлд: 

Байгалийн ургамлын нөөц, харь ургамал, ургамлын ангилал, ургамлын экологи, эдийн засгийн үнэлгээ, ургамал тарималжуулах нөөцийг судалгаа зэрэг нэр томъёог шинээр тайлбарлах, олон наст ургамлын үндэс, булцууг гадаадад гаргах, харь ургамлыг тарималжуулах, ахуйн зориулалтаар тус ургамлыг үйлдвэрийн зориулалтаар бусдад арилжаалахыг хориглох, байгалийн ургамлын хууль тогтоомж зөрчсөн этгээдэд хүлээлгэх хариуцлагыг чангатгах, ноогдуулах захиргааны шийтгэлийн торгуулийн хэмжээг Захиргааны хариуцлагын тухай хуулийн 4 дүгээр зүйлтэй нийцүүлэн хөдөлмөрийн хөлсний доод хэмжээтэй уялдуулан шинэчлэн тогтоох зэрэг бусад асуудлуудыг тусгасан. 
Хоёрт, Байгалийн ургамал ашигласны төлбөрийн тухай хуульд нэмэлт, өөрчлөлт оруулах тухай хуулийн төсөлд:

Байгалийн ургамал ашигласны төлбөрийн тухай ургамлын тухайн үеийн жинг килограммаар илэрхийлсэн нэгж дэх тухайн зүйл ургамлын тоо, хэмжээг тооцоолсон экологи, эдийн засгийн үнэлгээ, ховордолтын зэрэглэлийг харгалзан ялгавартай байхаар, мөн үнэ ханшийн өөрчлөлт, өнөөгийн зах зээлийн эрэлт, хэрэгцээ, орон нутгийн төсвийн орлогын бүрдүүлэлттэй уялдуулан нэмэгдүүлэхээр, мөн ургамал ашигласны төлбөрийг сум, дүүргийн төсөвт шууд төлж байхаар, ашиглагч нарт эдийн засгийн хариуцлага тооцох боломжтой байхаар, байгалийн ургамлыг ашигласны төлбөрийн орлогыг орон нутгийн төсөвт төвлөрүүлэхтэй холбогдсон зөрчилд хүлээлгэх хариуцлагыг чангатгахаар тус тус тусгаад байна. 

Дээрх хуулиудад нэмэлт, өөрчлөлт орсноор дараах эерэг үр дүн бий болно гэж тооцоолж байна. Нэгд, байгалийн ургамал ашигласны төлбөрийн орлого нэмэгдэж, ургамал хамгаалах, нөхөн сэргээх хөрөнгийн эх үүсвэр бүрэлдэж, ургамал ашиглахтай холбогдсон эрх зүйн орчин боловсронгуй болгоно. Ашиглагч нарт эдийн засгийн хариуцлага тооцох боломж бүрдэж, байгалийн ургамлын нөөцийг хамгаалах, экологийн тэнцвэрт байдал хадгалагдах нөхцөл хангагдана. Байгалийн ургамал ашиглагч субъектүүдын эрх, үүрэг тодорхой болно. Мөн хуулийг төслийг МУ-ын хууль болон бусад хуультай нийцүүлэн боловсруулсан бөгөөд төсөлтэй холбогдуулан бусад хууль тогтоомжид өөрчлөлт оруулах шаардлагагүй болно. Иймд хуулийн төслийг дэмжиж өгнө үү. 

Анхаарал тавьсанд баярлалаа. 

Б.Батбаяр: Сайдад баярлалаа. Ингээд сайдын танилцуулгатай холбоотой асуулт асуух гишүүд. Н.Ганбямба, Г.Батхүү, Г.Баярсайхан, Д.Энхбат гишүүнээр асуултаа тасаллаа. 

Н.Ганбямба: Энэ манай ургамал чинь гадагшаа эмийн түүхий эд болоод их гардаг гэсэн мэдээллүүд их байдаг юм. Албан ёсны мэдээллээр та нар дээр бас тодорхой хэмжээний хил, гаалиар гарсан, орсон юмнуудыг бүртгэдэг байх. Нууцаар ч юм уу, нуугаад ч юм уу аваад гардаг. Хятад руу маш их хэмжээний ургамал гардаг. Манайд бол эмийн ургамлын ихэнх нь Монгол Улсад байдаг. Зарим нь алга болоод устаж үгүй болох ч гэж дээ, ган гачигийн үед алга болоод хэдэн жилийн дараа сэргээгдээд, ган тайлагдах үеэр бас сэргээгдэх тохиолдлууд байдаг л даа. Энэ ховордолтын зэрэглэлтэй холбоотойгоор бас мэргэжлийн яамд хийсэн юмнууд байдаг байх. 
Тухайлбал, урагшаа их олон янзын эмийн ургамалд их олон төрлийн зүйлийн тийм ургамлууд гарсан ийм та нар авсан судалгаа юмнууд байна? Албан ёсны мэдээлэл гэж бас бага зэрэг байдаг байх. Бас албан бус маягаар гардаг юмнууд их байдаг юм шиг байгаа юм. Энэ ер нь хичнээн төрлийн юм маань гадагшаа гараад, урагшаа гараад эмийн ургамлын юманд гараад явдаг юм бол? Уг нь хадлангаа хүртэл манайх чинь хааж боогоод гаргахгүйгээр үзээд байдаг шүү дээ. Өөрсдөө нөгөө 22-хон сая малтай байх үед чинь сая гаруй тонн хадлан авдаг байсан мөртлөө одоо 44 сая малтай болчихоод сая хүрэхгүй хадлан авдаг болсон. Ган гачигдалтай холбоотой байх. Гэхдээ бас энэ чоно борооноор гэдэг шиг гадагш нь өвс гаргах гэж оролддог бизнесийн янз янзын үйл ажиллагаанууд уулздаг. Тэрний зэрэгцээ эмийн ургамлууд дээр ямар ямар ургамлуудыг маань гадныхан онилоод авсан юм бол? Энэ талаар мэдээлэл сонсмоор байна. 
Л.Гансүх: Би товч хариулаад, манай хүмүүс нэмэлт тоо баримт хэлнэ. Ер нь ийм байгаа. Манайхаас хэдхэн төрлийн өвсийг гаргадаг. Тухайлбал, дэрэвгэр жирэвгэр гээд өвс, чихэр өвс, тэгээд хусны онгол, туруу мөөг гээд байдаг шүү дээ. Иймэрхүү төрлийн хэдэн төрөл гарч байгаа. Сүүлийн жилүүдэд энэ гардаг тоог бол багасгаж байгаа. Гэхдээ шууд хасч болохгүй юм байна лээ. Тийм учраас бид нар ямар ч байсан 10 тонноор, 5 тонноор багасгаад ингээд гаргаж байгаа. Тэгээд энэ экспортод гарах болох хамгийн гол юм бол энэ нөгөө үндэслэг ургамлын үндсийг авах асуудалтай их хатуу тэмцэх хэрэгтэй байгаа юм. Тийм учраас энэ хууль дээр яг тэр үндэс дээр гардаг, тухайлбал, чихэр өвсний бол үндэс нь гардаг. Тийм учраас энийг хэрэв гаргаж байгаа тохиолдолд тарималжуулсан зүйлийг л гаргая. 
Яах вэ, эхний удаад бид хууль дээр 40 хүрэхгүй, дор хаяж 40-өөс дээш хувь нь таримал байх ёстой гэсэн ийм шаардлага тавьж байгаа. Гэхдээ энэ нь хэлэлцүүлгийн явцад өөр 100 хувь ч байж болно. Би бол заавал 100 хувь таримал байж байж гаргана гэдэг юм уу ийм маягаар. Тэгэхээр гол нь энэ маань өөрөө үнэлгээ нь олон жилийн өмнө нэмэлт, өөрчлөлтүүд орсон 15 жилийн өмнө гарсан хууль учраас үүнтэй холбоотойгоор энэ нэр томъёоны хувьд ч гэсэн нэлээн янзлах хэрэгтэй байгаа юм. Энэ нэр томъёонуудыг тухайлбал, таримал ургамал гэж юу юм? Харь ургамал гэж юу юм? 
Тэгээд ургамал тарималжуулах, нөөцийг судалгаа хийхэд ямар ямар зэрэглэлүүдийг тогтоох ёстой юм гэх мэт ийм зүйлүүдийг бас энд нэлээн нарийн тусгаж өгч байгаа. Тэгээд өөр нэг гол анхаарч байгаа юм нь нөгөө орон нутгийн байгууллагуудын төсөвт орох орлого гэдэг утгаар нь энэ дээр шууд хуульчилж, нэлээн хатуу хэлж өгч байгаа учраас орон нутгийнхан энэ дээрээ хяналт тавих энэ тогтолцоог бол нэлээн сайн хийж өгч байгаа гэж үзэж байгаа. Ер нь энэ 90-ээд оны эхээр гарсан байгаль орчны 30-аад хуулиудыг бид нар энэ ашиглагч нь хамгаалагч байх энэ зарчим дээр бүгдийг нь нийцүүлэх чиглэлээр эхнээсээ нэлээн амжилттай явж байгаа. 
Энэ бол жишээ нь, Ойн тухай хууль, үүнтэй холбоотой Нөхөрлөлүүдийн үйл ажиллагаа, тэгээд одоо сая Ангийн хууль батлагдаад гарлаа. Одоо энэ Ургамлын төлбөр, Ургамлын хууль гээд ингээд ер нь байгаль орчны хэдэн хуулиудын энэ сонгуулийн жилд багтаагаад нэг иж бүрнээр нь шинэчилье гэсэн байраар Байгаль орчин, аялал жуулчлалын яам ажиллаж байгаа. 

Б.Батбаяр: Баярлалаа. Г.Батхүү гишүүн 

Г.Батхүү: Нэгд, тэр заалтын хууль дээр байгаа 40 хувь гэсэн нэг тоо байгаад байгаа юм. Хэд дээр байгаа билээ? Тэр заавал ургамал тарималжуулсан байна гээд заалт байгаад байна. Заавал тарималжуулна гэдэг нь нэг талаасаа зөв байх. Нөгөө талаасаа Монголд байгаа хэрэглэх жилийн хэрэглээ, байгалийн нөөц хоёртойгоо уялдуулж энэ тоог хийхгүй бол одоо нэг килограммыг хэрэглэе гэвэл чи заавал тарималжуулсан байж хэрэглэх ёстой гэдэг юм уу ийм нэг шаардлага нь амьдралд хэрэгжих бололцоо жаахан муутай юм уу гэж. Ингэж бодоод байгаа юм. Энэ дээр яам, ажлын хэсэг ямар байр суурьтай байгаа юм бол? 

Хоёрт, хувь хүн, нөхөрлөл, хоршоо аль нь илүү үр дүнтэй ашиглаж болох вэ? Хувь хүн гэдэг бол бүртгэл, судалгаа байхгүй, данс, баланс, тайлан байхгүй, ямар ч татвар төлөхгүй ийм юм руу явахгүй биз? Тийм учраас нөхөрлөл, хоршоо хэлбэрээр байгалийн энэ ургамал юмыг ашиглаж болдог ийм хэлбэр рүү оруулах талаас нь хэрэв санал оруулбал ямар вэ гэсэн нөгөө нэг асуулт байгаа юм. 

Ер нь байгаль дээр ургаж байгаа ургамлыг мэдээж бид нар хамгаалдаг, хайрладаг, зөв зүйтэй ашигладаг байх ёстой. Гадаадад гаргахдаа боловсруулаагүй гаргаж болохгүй гэсэн заалт байгаад байгаа юм. Тэр 17.4 дээр. Ховор, нэн ховор ургамал, тэдгээрийн гаралтай эд зүйлийг судалгаа, шинжилгээнээс бусад зориулалтаар боловсруулалгүй гадаадад гаргахыг хориглоно гээд байгаа байхгүй юу. Тэгэхээр нөгөө боловсруулаагүй нэхий, түүхий эд гаргахгүй гэхээр усанд дүрээд гаргадаг, сүүнд дүрээд гаргадагтай адилхан нөгөө ургамлыг чинь зүгээр үйрүүлээд угаагаад, боловсруулчихлаа гээд уутлаад гаргадаг ийм юм руу явчих ийм хуулийн цоорхой үлдэх гээд байгаа юм биш биз ээ гэсэн санаа байна. Та нар тэр заалтыг харж байгаа, тийм ээ? Боловсруулалгүй гадаадад гаргахыг хориглоно гэдэг чинь боловсруулаад гаргаж болно гэсэн үг болоод байгаа байхгүй юу. 
Тэгэхээр боловсруулаад гаргана гэдгийг юу гэж ойлгох юм? Эцсийн бүтээгдэхүүн болгож гаргах юм уу? Эсхүл тэр үндэслэг ургамлыг чинь угаагаад, гялгар уутанд хийгээд боловсруулчихлаа гэж үзэх юм уу? Угаагаад үйрүүлээд нунтаглаад боловсруулчихлаа гэж үзэх юм уу? Энийг үзэхгүй бол энэ хуулийн заалт нэг тийм ойлгомжгүй бөгөөд хуулийн цоорхой болж магадгүй байна гэсэн ийм дөрвөн асуултыг асууя. 

Б.Батбаяр: Баярлалаа. Гишүүд ээ, энд санал хураана шүү дээ. Ихэнхи нь алга болоод. 

Л.Гансүх: Ер нь ургамал ховор, нэн ховор, элбэг ургамал гэсэн ийм гурван ангилалтай байгаа. Тэгэхээр элбэг ургамлыг бол эмийн зориулалтаар, мөн үйлдвэрлэлийн зориулалтаар Монголд ашиглахыг чөлөөтэй зөвшөөрч байгаа. Гэхдээ бас орон нутгаасаа, орон нутаг нь өөрөө зөвшөөрлөө олгоод явж байгаа. Ховор, нэн ховор ургамал дээр төрийн захиргааны төв байгууллагаас улсынхаа хэмжээнд бодлогын түвшинд зөвшөөрөл олгоё гэдэг тэр асуудал дээрээ явж байгаа. 
Тэгэхээр энэ ховор, нэн ховор, элбэг ургамлын ангилал, энийг одоо хэрхэн тогтоох вэ гэдэг нь аяндаа нөгөө ургамлын судалгааныхаа түвшингээр бид нар энийг тогтоож байгаа. Тэгээд энийг нь ахуйн зориулалтаар ашиглах, үйлдвэрлэлийн зориулалтаар ашиглах чинь хоёр янз байгаа. Тэгэхээр ахуйн зориулалт гэдэг бол яг нөгөө иргэн ашиглавал ашиглаж болно. Энэ бол зөвхөн орон нутгийн хэмжээнд, багаахан хэмжээнд асуудал. Үйлдвэрлэлийн зориулалтаар бол ерөөсөө нөхөрлөл, аж ахуйн нэгж ашиглана. Тэгэхээр нөхөрлөл, аж ахуйн нэгж энэ дээр зөвшөөрөл авна. 
Г.Батхүү: Гансүх сайд аа, би яриаг чинь таслаад тодруулъя. Тэгэхээр иргэн өөрсдөө ахуйн зориулалтаар юм шиг цуглуулаад, баахан улс түүчихээд тэрийг нь зах дээрээс юм уу, хаа нэгэн газраас зар өгч байгаад худалдаж аваад үйлдвэрлэлд ашиглавал энийг юу гэж ойлгох вэ? 
Л.Гансүх: Яг энийг чинь өөрөөр хэлбэл, ахуйн зориулалттай зөвшөөрөл аваад, үйлдвэрлэлтийн зориулалтаар гаргахыг хориглож байгаа. Өөрөөр хэлбэл, энд хохирол учруулж байна гээд нөхөн төлөх асуудлыг зохицуулж байгаа байхгүй юу. 

Г.Батхүү: Миний асуугаад байгаа асуулт бол 10 иргэн цуглуулаад, нөгөөдхийг нь нэг аж ахуйн нэгж зах дээрээс юм уу худалдаад авъя, тийм ээ? Тэгээд аж ахуйн нэгж тэгж хэлнэ шүү дээ. Би бол үйлдвэрлэлийн зориулалтаар энийг түүгээгүй ээ. Энэ ахуйн зориулалтаар авсан хүмүүс хэрэглээнээс илүү байна гэдэг юм уу, юу гэдэг юм, худалдъя гэхээр нь авсан юм аа. Тэгээд би үйлдвэрлэлийн зориулалтаар ашиглаж байна гээд ингэхээр энэ дээр маргаан үүсэх үү гэж асууж.
Л.Гансүх: Яг хуулийнх нь заалтыг хэлээд өг дөө. Бид нар Ангийн хууль дээр ингэж заасан юм. Хүн агнасан, агнаагүй нь хамаагүй, ховор ан агнасан эд зүйлийг барьж яваа бол шууд агнасанд тооцно гэж. Яг энэ заалтаа манайх наанаа тусгасан уу? Энийг? Яг хэдийн хэдэд байна хэлээд өг дөө. 
Ц.Банзрагч: Эрхэм гишүүдэд тараагдсан төслийн 2 дугаар зүйл гээд байгалийн ургамлын тухай хуулийн 13 дугаар зүйлийн 3 дахь заалт гээд ингээд нэг нэмэлт оруулсан дээр 21 дүгээр зүйлийн 21.2 дэх заалтын түүж бэлтгэсэн гэсний дараа ахуйн зориулалтаар ашиглахаар түүж бэлтгэсэн ургамлыг үйлдвэрлэлийн түүхий эд болгон ашиглах, орлого олох зорилгоор бусдад борлуулсан гэж нэмж байгаа. Ингээд хориглож байгаа. Тэгээд санкци дээр нь борлуулсан бол торгууль нөхөн төлбөрийг нь тавихаар ингэж орсон гэсэн үг. Өөрөөр хэлбэл, ахуйн зориулалт гэдгийг нь зүгээр өөрийн хэрэгцээ гэж ойлгоод, өөрийн хэрэгцээ гэж авчихаад яг таны хэлдгээр хүнд зарах юм бол энийг нь хураах эрхийг нээгээд, хориглоод шийдэх санкци байхгүй учраас өнөөдөр бол бид нар зах дээр байгаа ургамалд бол контроль тавьж. 

Г.Батхүү: Би өөртөө 10 килограмм хэрэгтэй гээд нэг ургамал түүсэн чинь огт хэрэггүй болдог юм уу, 5 нь хэрэггүй болчихоор би 5-ыг устгах хэрэгтэй болох нь ээ? 

Л.Гансүх: Устгахаас өөр арга байхгүй. 

Ц.Банзрагч: Тийм. Тэгэхгүй бол энэ цоорхойгоор өнөөдрийг хүртэл бид нар зах дээрх ургамлыг хааж чадахгүй байгаа учраас нэгэнт тэр хувь хүн өөрөө төлбөрөө төлөх учраас тэгээд өөрөө эрсдэл хүлээгээд тэрийг одоо устгахаас өөр аргагүй болно. Гэтэл тэгж хаахгүй бол өнөөдөр бид нар энэ зах дээр байгаа ургамлын юуг хориглож чадахгүй байгаа юм. Тийм учраас энэ саяын яг би концепцийн хувьд таны хэлсэнтэй ижил байна гэж. Энэ хориглолт ороод өнөөдөр түүж, ахуйн зориулалтыг худалдах дээр ямар ч хуулийн санкци байхгүй учраас энд ингэж орж ирж байгаа. Хоёрдугаар зүйл. 
Л.Гансүх: Хамгийн сүүлийн асуулт нь, би нөгөө сүүлээс нь эхэлсэн юм. 40 хувийг бол энэ хэлэлцүүлгийн явцад ярьж болно. Өөрөөр хэлбэл, бид нар хатуу хориглоё гэж эхэлж ярьсан юм. Тэгээд яах вэ, яг өөрийн чинь хэлж байгаа шалтгаан гарч ирсэн байхгүй юу. Элбэг байдаг. Тэгээд манайд хэрэгцээ биш хирнээ зарим улсад хэрэгцээтэй гарах ийм боломжтой ургамлууд байвал үнэхээр тэр нөөц нь тийм их байна гэвэл тодорхой хувиар үндэс ч гэсэн гаргаж болох юм аа гэсэн. Тухайлбал, мэхээр зэхээр энэ тэрийг чинь тэртээ тэргүй түүдэг шүү дээ гэх мэт энэ утгаар. 

Б.Батбаяр: Баярлалаа. Г.Баярсайхан гишүүн
Г.Баярсайхан: Баярлалаа. Би нэг асуулт байна. Энэ харь ургамал гээд тодорхойлолтыг нь өгсөн байна л даа. Тэгэхээр энэ 2.7-гийн 6.7 дахь хэсэгт тодорхой заасан. Үүнтэй холбоотой заалт оруулсан байна. Харь ургамлыг эрх бүхий байгууллагын зөвшөөрөлгүйгээр байгальд тарьж ургуулахыг хориглоно гээд. Тэгэхээр ерөнхийдөө харь ургамал гэдэг чинь хэллэгээрээ шууд ойлгогдож байгаа. МУ-д цаашид байгалийн нөхцөл байдлаас хамаараад ургах боломжгүй. Тэгэхээр энэ ямар харь ургамалд Байгаль орчны яам зөвшөөрөл өгөх юм? Эрх бүхий байгууллагын зөвшөөрөлгүйгээр тарихыг хориглоно гэж байна. Тэгээд тэр МУ-д ургаж болох ямар ургамалд Байгаль орчны яам харь ургамалд зөвшөөрөл өгөх юм? 

Л.Гансүх: Бид нар бол яг өнөөдөр тийм ийм гэж заахгүй. Энэ бол маш өргөн утгаараа. Ерөөсөө л МУ-ын нутаг дэвсгэрт орж ирж байгаа МУ-д байдаггүй ургамлыг харь ургамал, байдаг ч гэсэн зөөвөрлөн ирж байгаа ургамлыг харь ургамал гэж үзнэ. Тэгээд яагаад энийг ийм онцгой тавьж байгаа гэхээр энийг дагаж ирж байгаа мэрэгчид нь шавьж, хортон шимэгчид нь өөрсдөө бид нарын МУ-ын нөхцөлд аягүй хурдан үрждэг, манай үндэсний ургамлуудад аягүй хурдан тархдаг ийм онцлогууд их тийм дэлхийн практикт байдаг юм байна лээ. 
Тийм учраас бид нар жишээ нь, манай говьд урдаасаа ойрхон гээд Өмнөговьд жишээ нь зарим мод оруулж ирсэн туршлага байгаа. Гурван жилийн өмнө. Тэгээд оруулж ирээд тэгсэн нөгөөх нь ойр хавийнх нь модод нь нөгөө шавьжинд идэгдээд, тэгээд бүгдийг нь устгаж, нөгөө хор цацаж бүгдийг нь устгасан гэж байгаа. Тийм учраас бид нар юу гэхээр харь ургамал буюу гаднаас орж ирж байгаа бүх ургамал дээр заавал хатуу хяналттай туршилт, шинжилгээ хийж байж тарих ёстой. Тэгэхгүй бол жишээ нь, юу байдаг юм, чихэр өвсний шинэ сорт унадаг сорт Японоос авчирна гээд Монголын нөхцөлд ургуулаад энэ агаарт ургуулаад, энэ хөрсөнд ургуулаад буцаагаад ашиглана гэхээр бид заавал энийг тусгай нөхцөлд хатуу хяналт дор тавьж үзэх ёстой гэсэн. 

Г.Баярсайхан: Тодруулъя. Тэгээд харь ургамал мэдээж ороод ирсэн байна. Та нар тэгээд тухайн үед нь устгаж байсан юм байна. Ер нь харь ургамал оруулж ирээд ургуулсан тохиолдолд ямар хариуцлага хүлээлгэх вэ? Ер нь бидэнд ганц ургамал гэхгүйгээр амьтны аймаг, нуур, цөөрөмд хүртэл хамаагүй загас, өөр төрлийн загас үржүүлснээс болоод нөгөө эко тогтолцоо нь алдагдаад нэг нэгнээ давамгайлаад тийм гашуун туршлага байгаа. Тэгэхээр ямар хариуцлага хүлээлгэх тал дээр тодорхой заасан нь зүйтэй биш үү? 

Л.Гансүх: Энэ хориглосон заалтыг хэд дээр хийж өгсөн? 

Б.Батбаяр: Энэ ерөөсөө хориглосон юм байна шүү дээ. 

Л.Гансүх: Тийм. Хориглосон юм чинь хуулийнхаа дагуу. Хэрэв зөрчвөл гэсэн санкцийг хэд дээр зааж өгсөн байдаг юм? Тэрийг ёстой мэдэхгүй байна. Үндсэн хууль дээрээ байгаа. Манай энэ чинь нэмэлтийн заалт явж байгаа байхгүй юу. Үндсэн хуулийнхаа заалтыг хэл дээ. 
Ц.Банзрагч: Энэ бол нэгэнт хориглосон зүйл учраас яг 2.7 гэж заагаагүй. Нэгэнт хориглосон үйл ажиллагаа явуулсан тохиолдолд хүлээх санкци гээд одоо энэ хууль маань мөрдөгдөж байгаа шүү дээ. Энэ нэмэлт учраас энэ санкциар явах байгаа. Нэгд. 

Хоёрт, бид нар мөнгөөр тавьсан энэ санкцийг хөдөлмөрийн хөлсний доод хэмжээтэй уялдуулаад 3 дахин нугалах торгуулийн арга хэмжээ байгаа. Тэгээд хориглосон зүйл оруулсан гэдэг нь өөрөө хэмжээнээсээ хамаараад захиргааны хариуцлага хүлээхгүй бол эрүү үүсээд явах, Эрүүгийн хуулийн 23-аар явах ийм хоёр боломж байгаа. Захиргааны түвшинд бол хөдөлмөрийн хөлсний доод хэмжээг 3 нугалж торгохоор нөгөө хориглосон үйл ажиллагаа гэсэн ерөнхий байгаа. Тэрнээс яг харь ургамал гэж бол заагаагүй. Тэгээд яг харь ургамал гэж заагаагүй. Тэгээд нэгэнт хориглосон учраас хориглосон үйл ажиллагааны заалт дээр байгаа. 

Б.Батбаяр: Баярлалаа. Одоо Д.Энхбат гишүүн 

Д.Энхбат: Хуультай холбоотой ийм асуулт байна. Жишээ нь, түүхий эдийг гадаадад гаргах зөвшөөрөл гэрчилгээ олгосон бол хөдөлмөрийн хөлсний 3 дахин, хөдөлмөрийн хөлс чинь 108 төгрөг билүү? Одоо 300 мянган төгрөгөөр вагон юм ачуулаад торгуулах нь байна, тийм үү? Одоо бол самар жишээ нь, вагоноор ачиж байгаа. 

Л.Гансүх: Тэр чинь эрүү үүснэ. 

Д.Энхбат: Тийм үү? Тэгэхээр энэ чинь дэндүү бага биш үү? Тэр бол гаалийнхаа юугаар. 

Л.Гансүх: Том болохоороо эрүү үүснэ. 

Д.Энхбат: Нэг тийм асуулт байна. 

Б.Батбаяр: Сая Банзрагч дарга наад дээр чинь хариуллаа л даа. 

Д.Энхбат: Хоёрт, энэ гадаад улсын иргэн гэж нэг заалт байна. Байгалийн ургамлыг зориулалтаар түүж бэлдэхийг хориглоно гэж. Үнэндээ гадаадын компаниуд ажиллаад байгаа. Тэгэхээр энэ дээр гадаадын компаниудын талаар ямар байр суурь байна вэ? 

Гуравт, нэг зарчмын асуулт байна. Ерөөсөө байгалийн ургамлыг ямар ч хэлбэрээр экспортлохыг 100 хувь яагаад хорьж болдоггүй юм? Зөвхөн тарьж экспортолж болно. Яагаад гэвэл Монгол Улс бол байгалийнхаа баялаг, юу гэдэг юм, ургамлынхаа нөөцөөр тачир ургамалтай, ховордсон ийм генетикийн бааз нь нэлээн эмзэг ийм орон шүү дээ. Тэгэхээр бид нар яагаад жишээ нь, байгалийн ургамлаас хэдэн төгрөг жилд олдог юм? Энэ их мөнгө учраас ингэж экспорт хийхийг зөвшөөрөөд байгаа юм уу? Их том стратегийн эдийн засгийн ач холбогдолтой учраас. Яагаад байгалийн ургамлыг экспорт хийхийг 100 хувь хорьж болдоггүй юм? Олон орон хорьсон байдаг шүү дээ. 
Л.Гансүх: Тэгэхээр бид нар ийм одоо бол манай гарч байгаа ургамал бол бага. Одоо Баянхонгорт чихэр өвс тарьдаг Япон руу гаргадаг нэг компани байгаа. Тарьдаг, гаргадаг нэг компани байгаа. Дэрэвгэр жирэвгэр гээд тэр жаахан гарна. Тэгээд хусны онгол, тэгээд тэр нэг мөөг энэ тэр жаахан гарна. Ер нь зөвшөөрөл авч байгаа нь ийм 2, 3-хан төрлийн юм байгаа. Гэхдээ бага. Харьцангуй. Жишээ нь, дэрэвгэр жирэвгэр гэхэд 70-н хэдэн тонн энэ тэр гаргадаг байснаа энэ жилийн хувьд 50-н хэд байна уу, 60 орчим тонн гарсан байгаа. Аминдаа нэг 5, 10 тонноор багасгаад энэ хооронд энэ юмаа цэгцэлж байгаад яая гэсэн. Нэг их мөнгө олохгүй. Гэхдээ энэ бас огт хаах нь ямар юу гэхээр ийм байгаа. 
Бид нар одоо Генийн фондын хууль гаргах гэж байгаа. Ажлын хэсэг ажиллаад, хоёр жил гаруй ажиллаж байна. Тэгэхээр тэр хууль гараад энэ Монголын энэ юуг гаргаад авдаг ийм газрууд гараад, тэр хууль маань гараад ирвэл бид нар тэрний хэрэглээнээс цаашаа үүсэж байгаа бүтээгдэхүүнээс татвар авдаг тийм эрхтэй болно. Тийм учраас бас хав дараад ингээд Монголын баялаг юм гээд ингэвэл яг энүүхэндээ ярихад бид нарт тэр дэрэвгэр жирэвгэр гэдэг нь хогийн ургамал байхгүй юу. Манай Монголчуудын хувьд. 
Нөгөө талдаа яг ингээд зөв ашиглаад явбал ийм хэрэгтэй ургамал байдаг юм байна лээ. Тэгэхээр энэ цаад наад алтан дунджийг нь олж ажиллахын тулд бид нар хамгийн гол нь Генийн фондынхоо хуулийг гаргаад, энэ нөгөө үндсэн генетикийнхээ үндсэн эрхийг олоод авсан байхад дараа нь бид нар тэндээсээ харин их ашиг олоод явна. Жишээ нь, Энэтхэг өнөөдөр анх Английн колони болоод явж байхдаа холбоотой нөгөө том өндөр уулын том газруудтай учраас нэлээн олон ургамал ашигладаг байсан. Одоо Генийн фондын хууль гаргаснаас хойш бараг 500 гаруй сая доллар жилд орж ирдэг гэж байгаа. Зөвхөн тэндээс. Харьцангуй баталгаажсан. Баталгаажаагүй юмнуудаа дахиад баталгаажуулвал өөр 2, 3 дахин нэмэх. Английн зах зээлээс. 

Д.Энхбат: /Микрофонгүй ярив./ Байгалийн ургамал маш олон төрөлтэй. Маш олон нутгаар гаргадаг. Би юу хэлэх гээд байна гэхээр хувь хүмүүс маш их гаргадаг. Зөвшөөрөлгүй. Гаргаж байгаа хүмүүстэй таарсан. Тэгэхээр миний хэлэх гээд байгаа юм бол Монголын Засгийн газар энийг хянаж чадахгүй бол яах юм? Бид нарт хүн хүч байхгүй, хөрөнгө байхгүй. Миний ойлгож байгаагаар өнөөдөр Засгийн газрын менежмент хийх чадвараас хэтэрсэн зүйлүүд дээр зөвшөөрлийн хуулийн цоорхойнууд үүсгэж байгаа нь буруу. Уул уурхай дээр хэдэн мянган удаа. Үүнтэй адилхан бид нар үнэхээр Генийн фондын хууль гаргахаар өөрөө тарих маягаар, эдийн засаг талаас нь бодсон ч гэсэн тариад, өөрөө боловсруулаад гаргахыг дэмжиж байгаа. Харин яг байгалийн ургамал гаргах дээр хоривол яах юм? 
Б.Батбаяр: Ойлголоо. Гишүүн ээ. 

Л.Гансүх: Ер нь ингэдэг. Манайхаас зөвшөөрөл өгөөгүй ургамал гадагшаа гарахад гадаад улс бас маш хатуу хорио цээртэй. Жишээ нь, Хятад, Орос, өөр гурав дахь орнууд энэ тэр маш хатуу хорио цээртэй. Тийм учраас бид нар юу гэхээр 2, 3-хан төрлийн ургамал дээр энийг ярьж байгаа. Тэгэхээр өөрөөр хэлбэл, хэрэв хувь хүмүүс гаргаж байгаа бол тэр өөрөө хориотой. Яагаад гэвэл зөвшөөрөл аваагүй гаргаж байгаа юм бол өөрөө хориотой. Тийм учраас нэг ёсондоо таны хэлээд байгаа хорио бол энд бүрэн үйлчилж байгаа. Зүгээр энэ 2, 3-ыг гаргах уу, үгүй юу гэдгийг хэдүүлээ хууль хэлэлцэх явцад яриад бүр боливол тэр нь бид нарын хэлэлцэх дараагийн асуудал. Одоо бол энэ бол хэлэлцэх эсэхээ ярьж байгаа. 

Ц.Банзрагч: Би хоёрхон юм хэлье. Эрхэм гишүүн Энхбат гуайн санааг бол бид нар хуулийн төсөлд бүрэн тусгасан байгаа юм л даа. Яагаад гэвэл бид нар зөвхөн хууль боловсруулахдаа биш, ер нь Байгаль орчны сайд ч бид нарт тийм үүрэг өгч байгаа. Энэ байгаль хамгаалахтай холбогдсон бусад асуудал хэлэлцэх үед хэлсэн санаануудыг ч гэсэн бид нар ингэж хууль дээр тусгахыг зорьж байгаа. Тухайлбал, 17.2 дээр гадаад улсын иргэн байгалийн ургамлыг аливаа зориулалтаар түүхийг хориглоно гэдэг хуучин нэн ховор, ховор ургамлыг хориглож байсныг нь гадаадын иргэнийг бүхэлд нь хориглож байгаа. Таны хэлдгээр хэлэлцүүлгийн явцад хуулийг этгээд болгож болно. Үүний цаана яг байгальтай дор хаяж зөвхөн байгаль хамгаалал гэдэг бол бас ажлын байр байх ёстой. Ногоон ажлын байр байх ёстой гэдгээр нь ямар ч байсан гадаадын хүн хүргэхгүй байя гэдэг концепци бол суусан байгаа. 
Нөгөө тал дээр саяын хориглох асуудал бол 17.4 дээр ховор, нэн ховор ургамал, тэдгээрийн гаралтай түүхий эд судалгаа шинжилгээнийхээс бусад зориулалтаар боловсруулаагүй гадаадад гаргахыг хориглоно гээд түрүүн манай Батхүү дарга бас сануулсан. Энэ заалт бол бүрэн томъёоллоороо орсон байгаа. Нарийвчилсан асуудлыг өөрөөр хэлбэл, үйлдвэрлэлийн зориулалтаар гадаадад гаргахыг нь энэ 17.4-өөр хориглож байгаа. Тийм учраас таны саяын асуусан санаа бол үндсэндээ яг биет томъёоллоор бол байгаа. Боловсронгуй болгох асуудал хэлэлцүүлгийн явцад тусах бүрэн боломжтой. Тийм учраас хориглох концепци бол бүрэн суусан байгаа. 
Б.Батбаяр: Ингээд асуулт, тодруулга дууслаа. Одоо санал хэлэх гишүүд байна уу? Энэ чинь хэлэлцэх эсэх шүү дээ. Тэгэхээр одоо ерөөсөө ингэе. 

Байгалийн ургамлын тухай хуульд нэмэлт, өөрчлөлт оруулах тухай, Байгалийн ургамал ашигласны төлбөрийн тухай хуульд өөрчлөлт оруулах тухай хуулийн төслүүдийн хэлэлцэх эсэхийг дэмжиж байгаа гишүүд гараа өргөнө үү. 

15-аас 15.

Санал хэлэх гишүүд байхгүй байгаа учраас нэгдсэн хуралдаанд Байнгын хорооны санал, дүгнэлтийг Д.Энхбат гишүүн уншина. Болж байна уу? Явна аа? Тэгвэл Г.Баярсайхан гишүүн. За. 

Ингээд хурал өндөрлөлөө. 

Õóðàëäààí 13 öàã 00 ìèíóòàä ºíäºðëºâ.

